
ᐅᖃᖅᑕᐅᓯᒪᔪᑦ ᐊᒻᒪᓗ ᐅᖃᐅᒃᓯᓴᒥᓂᐅᔪᑦ ᐅᕙᓂ ᐅᓂᒃᑳᒥ ᓈᐃᓈᖅᑕᐅᓯᒪᒻᒪᑕ ᐅᖃᐅᑕᐅᓚᐅᖅᑐᓂᑦ ᐊᖅᑯᑕᐅᕗᒍᑦ ᐅᖃᐅᓯᓕᕆᓂᕐᒧᑦ ᑲᑎᒪᕕᔾᔪᐊᓂᕐᒥ.  
ᑕᐅᑦᑐᖏᑦ ᐃᓱᒪᒋᔭᖏᓪᓗ ᐅᖃᐅᑕᐅᓯᒪᔪᑦᑕᕝᕙᓂ ᐊᔾᔨᖃᔅᓴᐃᓐᓇᖏᑦᑐᑦ ᐃᓱᒪᒋᔭᒥᓂᒃ ᓄᓇᕗᑦ ᒐᕙᒪᖏᑕ ᐱᓕᕆᖃᑎᒋᓲᖏᓪᓗ, ᐊᒻᒪᓗ ᐱᖃᓯᐅᔾᔭᐅᓯᒪᕗᑦ 
ᖃᐅᔨᒋᐊᕈᑕᐅᔪᓐᓇᓂᐊᕐᒪᑕ.

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᒥᒃᓵᓄᑦ

ᐊᖅᑯᑕᐅᕗᒍᑦ ᐅᖃᐅᓯᓕᕆᓂᕐᒧᑦ ᑲᑎᒪᕕᔾᔪᐊᕐᓂᖅ 
ᑲᑎᒪᕕᔾᔪᐊᑎᑦᑎᒍᑕᐅᓚᐅᖅᑐᖅ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑯᓐᓄᑦ.

ᐋᖅᑭᒃᑕᐅᓚᐅᖅᓯᒪᓪᓗᓂ 2011-ᖑᑎᓪᓗᒍ ᐊᑐᓕᖅᑎᑦᑎᒍᑕᐅᓪᓗᐊᖅᑐᓂ 
ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᕐᒥᒃ, ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᓛᒃᑰᖓᔪᖅ ᑎᒥᐅᓪᓗᓂ ᐱᖁᔭᖅᑎᒍᑦ 
ᐱᓇᓱᐊᒐᖃᖅᑐᑎᑦ ᖃᐅᔨᒪᔪᖃᕐᓂᖅᓴᐅᓕᖅᑎᑦᑎᓇᓱᐊᖅᑐᑦ ᐊᒻᒪᓗ 
ᐊᔪᙱᓂᖅᓴᐅᓕᖅᑎᑦᑎᓇᓱᐊᖅᑐᑦ ᐅᖃᐅᓯᕐᒥᒃ ᐃᓄᒃᑐᑦ, ᐊᒻᒪᓗ 
ᐃᓱᒪᓕᐅᕈᑎᖃᖃᑦᑕᓂᐊᕐᒪᑕ ᐊᑐᖅᑕᐅᓂᐊᕐᓂᖏᓐᓂᒃ ᐅᖃᐅᓯᑉ ᑕᐃᒎᓯᖏᑦ, 
ᐱᕙᓪᓕᐊᑎᑦᑎᓇᓱᐊᖅᑐᑎᑦ  ᐊᒻᒪᓗ ᐊᔾᔨᒌᓕᖅᓱᖅᑕᐅᓗᓂ ᐃᓄᒃᑐᑉ 
ᑕᐃᒎᓯᖏᑦ ᑕᒪᐃᓐᓂ ᐱᖁᔭᖅᑎᒍᑦ ᐱᓇᓱᐊᒐᖃᕐᕕᓕᒫᖏᓐᓂ.

ᐊᑐᓕᖅᑎᑕᐅᓗᐊᙳᐊᕋᓱᐊᖅᑐᑦ ᓯᕗᓪᓕᐅᔾᔭᐅᓪᓗᑎᒃ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ ᐅᑯᐊ:

• ᐱᕙᓪᓕᐊᑎᑦᑎᓗᑎᒃ ᐊᔾᔨᒌᓕᖅᓱᐃᓗᑎᓪᓗ ᐃᓄᒃᑐᑦ ᐱᓕᕆᕝᕕᓂ 
ᐊᑐᖅᑕᐅᓂᐊᖅᑐᓂᒃ

• ᐊᖏᖅᑎᑦᑎᓗᑎᒃ ᑎᑎᕋᐅᓯᕐᒥᒃ ᐊᔾᔨᒌᑦᑐᒥᒃ
• ᐃᑲᔪᖅᑕᐅᓗᑎᑦ ᓇᒻᒥᓂᖁᑎᓖᑦ ᐊᑐᖅᑕᐅᓂᖓᓂᒃ ᐃᓄᒃᑐᑦ, 

ᐱᖃᓯᐅᑎᓗᒋᑦ ᑎᑎᕋᖅᑕᐅᔾᔪᓯᖏᑦ ᐊᒻᒪᓗ ᑕᐃᒎᓯᖏᑦ
• ᖃᐅᔨᓴᕐᓗᑎᒃ
• ᑲᑐᔾᔨᓗᑎᑦ ᑐᑭᓯᒋᐊᕈᑎᓂᒃ
• ᐊᐅᓚᑦᑎᓗᑎᒃ ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒧᑦ ᐱᓕᕆᐊᕐᒥᒃ

ᐅᓂᒃᑳᑉ ᓇᐃᓈᖅᓯᒪᓂᖏᑦ

ᑲᓇᑕ ᐃᓕᓴᖅᓯᓯᒪᑎᓪᓗᒍ ᒪᕐᕈᑐᐃᓐᓈᖕᓂᒃ ᐅᖃᐅᓰᖕᓂᒃ, ᓄᓇᕗᑦ 
ᐅᖃᐅᓯᕐᓂᒃ ᐱᖓᓱᓂᒃ ᐃᓕᓴᖅᓯᓯᒪᕗᖅ ᐊᐅᓚᓂᖃᖅᑐᓂ ᑖᒃᑯᓂᖓ 
ᐊᑐᖅᑐᓂ: ᐃᓄᒃᑐᑦ, ᐅᐃᕖᑎᑐᑦ, ᐊᒻᒪᓗ ᖃᓪᓗᓈᑎᑐᑦ.  ᐊᒻᒪᓗ 
ᐃᓄᐃᑦ ᑕᒪᒃᑯᓂᖓ ᐊᔪᙱᑎᑦᑎᓲᑦ−ᒐᕙᒪᒃᑯᑦ ᐊᓪᓚᕝᕕᖏᓐᓂ ᐊᒻᒪᓗ 
ᑎᑎᖅᑲᖁᑎᖏᓐᓂᒃ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓄᑦ, ᑲᑎᒪᔪᖃᖅᑎᓪᓗᒍ 
ᐊᒻᒪᓗ ᓇᒻᒥᓂᖁᑎᒋᔭᐅᔪᓂᒃ ᐊᐅᓚᑦᑎᑎᓪᓗᒋᑦ−ᑐᓵᔨᐅᕗᑦ/ᑐᑭᓕᐅᕆᔩᓪᓗ.

ᕖᕝᕗᐊᕆ 2016-ᖑᑎᓪᓗᒍ, ᓯᕗᓪᓕᖅᐹᑦᑎᐊᒥ 18 ᐅᑭᐅᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᓄᓇᕗᑦ ᐃᓄᒃᑐᑦ ᑐᓵᔨᖏᑦ/ᑐᑭᓕᐅᕆᔨᖏᑦ 
ᑲᑎᒪᓂᖃᓚᐅᖅᑐᑦ ᐊᖅᑯᑕᐅᕗᒍᑦ ᑲᑎᒪᕕᔾᔪᐊᓂᕐᒥ, ᑖᒃᑯᓄᖓ 
ᑐᓵᔨᓄᑐᐊᖅ ᑲᑎᒪᕕᔾᔪᐊᕐᓂᐅᓪᓗᓂ.  ᑕᒪᓐᓇ ᑲᑎᒪᕕᔾᔪᐊᕐᓂᖅ 
ᐋᖅᑭᓱᖅᑕᐅᓚᐅᖅᑐᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ.  ᑕᓪᓕᒪᑦ 
ᐅᓪᓗᓂᑦ, 120 ᑲᑎᒪᕕᔾᔪᐊᖃᑕᐅᔪᑦ ᖁᕕᐊᓱᓚᐅᖅᑐᑦ ᐱᖃᑎᒌᑦᑐᑎᑦ, 
ᐃᓕᑉᐹᓪᓕᖃᓯᐅᑎᓪᓗᑎᑦ, ᐊᒻᒪᓗ ᐃᑉᐱᒍᓱᓐᓂᕐᒥᓂᒃ ᐅᖃᐅᓯᖃᒻᒪᕆᒃᑐᑎᑦ 
ᐱᔾᔪᑎᒋᓗᐊᓲᖏᓐᓂ ᐃᖅᑲᓇᐃᔮᖏᑕ ᒥᒃᓵᓅᖓᔪᓂᑦ.

ᐱᓕᕆᐊᖃᕈᓘᔭᕐᓂᐊᓚᐅᖅᑐᑦ ᑲᑎᒪᔾᔪᑎᒃᓴᖏᓐᓃᑦᑐᓂᑦ.  
ᑲᑎᒪᔾᔪᑕᐅᕙᓚᐅᖅᑐᑦ ᐱᔾᔪᑏᑦ ᐃᓱᒪᒃᓴᖅᓯᐅᕈᑎᖃᖅᑐᑎᑦ ᐊᔾᔨᒌᑦᑐᒥᒃ 
ᑎᑎᕋᐅᓯᖅᑖᕐᓗᑎᑦ, ᑐᑭᓕᐅᕆᓂᕐᒧᑦ ᖃᕋᓴᐅᔭᓕᕆᓂᖅ ᐊᒻᒪᓗ 
ᖃᕋᓴᐅᔭᒃᑯᑦ ᐃᑲᔫᑎᒃᓴᑦ, ᑕᐃᒎᓯᓕᐅᕐᓂᖅ, ᓇᓗᓇᐃᒃᑯᑕᖅᑖᕐᓂᖅ ᐊᒻᒪᓗ 
ᖃᐅᔨᓴᖅᑕᐅᔾᔪᑎᖏᑦ, ᐃᓕᖅᑯᓯᕆᖃᑦᑕᕆᐊᓕᖏᑦ, ᐊᑭᓕᖅᓱᖅᑕᐅᔾᔪᑎᖏᑕ 
ᐊᑭᖏᑦ ᑐᑭᒧᐊᕈᑎᖏᓪᓗ, ᐊᒻᒪᓗ ᐊᓂᒎᑎᖃᕐᓂᖅ ᐊᒃᓱᕈᕐᓇᕈᑎᖏᓐᓂᒃ 
ᑕᖃᓇᖅᑐᓂᒃ ᐊᒻᒪᓗ ᐋᓐᓂᕈᑎᖃᕐᓂᖅ ᐃᖅᑲᓇᐃᔮᖓᒍᑦ ᑲᑎᒪᔾᔪᑕᐅᓚᐅᖅᑐᑦ.

ᐱᓇᓱᐊᕈᓯᕐᒥ ᐊᓂᒍᖅᐸᓪᓕᐊᑎᓪᓗᒍ, ᐅᑯᐊ 11-ᖑᔪᑦ ᐊᑐᓕᖁᔭᐅᔪᑦ 
ᐋᖅᑭᓱᖅᑕᐅᓚᐅᖅᐳᑦ:

1. ᐋᖅᑮᔪᖃᕐᓗᓂ ᑲᑐᔾᔨᖃᑎᒌᒥᒃ ᑐᓵᔨᓄᑦ/ᑐᑭᓕᐅᕆᔨᓄᑦ − 
ᑐᓵᔩᑦ/ᑐᑭᓕᐅᕆᔩᑦ

2. ᑲᑎᒪᕕᔾᔪᐊᖃᑦᑕᕐᓗᑎᑦ − ᑐᓵᔩᑦ/ᑐᑭᓕᐅᕆᔩᑦ – ᓄᓇᕗᑦ 
ᒐᕙᒪᖏᑦ – ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

3. ᑕᐃᒎᓯᓕᐅᕐᓗᑎᒃ ᑲᑎᒪᖃᑦᑕᕐᓗᑎᒃ ᐱᔾᔪᑎᐅᔪᑦ 
ᐊᕕᑦᑐᖅᑕᐅᓯᒪᓗᑎᒃ - ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

4. ᐃᑲᔪᖅᑐᖅᑕᐅᖏᓐᓇᕐᓗᑎᒃ ᐅᖃᐅᓰᑦ - ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ

5. ᐋᖅᑭᒃᓱᐃᔪᖃᕐᓗᓂ ᖃᕋᓴᐅᔭᒃᑯᑦ ᑐᖅᑯᖅᑕᐅᓯᒪᔪᑦ 
ᑕᐃᒎᓯᕐᓂᒃ ᐱᖃᓯᐅᔾᔨᓯᒪᓗᑎᒃ ᑕᒪᐃᓐᓂᒃ ᑕᐃᒎᓰᑦ ᐅᓪᓗᒥᒧᑦ 
ᐋᖅᑭᓱᖅᑕᐅᓯᒪᔪᑦ ᐊᒻᒪᓗ ᐋᖅᑭᒋᐊᖅᑕᐅᖃᑦᑕᕐᓗᑎᒃ ᐊᒻᒪᓗ 
ᑕᑯᓂᐊᕋᒃᓴᐅᓴᕋᐃᓪᓗᑎᒃ − ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ

6. ᐃᑲᔪᖅᑐᖅᑕᐅᖃᑦᑕᕐᓗᑎᒃ ᑐᓵᔩᑦ/ᑐᑭᓕᐅᕆᔩᑦ ᓇᒻᒥᓂᖁᑎᒥᓂᒃ 
ᐊᐅᓚᑦᑎᔪᑦ − ᓄᓇᕗᑦ ᒐᕙᒪᖏᑦ?

7. ᐋᖅᑭᒃᓱᐃᔪᖃᒃᑲᓐᓂᕐᓗᓂ ᐱᓕᒻᒪᒃᓴᕈᑎᓂᒃ ᐊᒻᒪᓗ 
ᐃᓕᓴᕆᔭᐅᔾᔪᑎᒃᓴᓂᒃ ᑲᑐᔾᔨᖃᑎᒌᒧᑦ ᑐᓵᔨᓄᑦ/ᑐᑭᓕᐅᕆᔨᓄᑦ 
ᓄᓇᕗᒻᒥ − ᓄᓇᕗᑦ ᒐᕙᒪᖏᑦ − ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ

8. ᐋᖅᑭᒃᓱᐃᔪᖃᕐᓗᓂ ᐃᑲᔫᑎᒃᓴᓂᒃ ᐃᑲᔪᖅᑕᐅᑦᑎᐊᕐᓂᐊᕐᒪᑕ 
ᑐᓵᔩᑦ/ᑐᑭᓕᐅᕆᔩᑦ ᐊᓂᒎᑎᖃᑦᑎᐊᕐᔫᒥᓂᐊᕐᒪᑕ 
ᐃᖅᑲᓇᐃᔮᕐᒥᓄᑦ ᑕᖃᓇᖅᑐᓂᒃ ᐊᒃᓱᕈᓕᕐᓇᖅᑐᓂᒃ − ᑐᓵᔩᑦ/
ᑐᑭᓕᐅᕆᔩᑦ ᓄᓇᕗᑦ ᒐᕙᒪᖏᑦ?

9. ᐃᑲᔪᖅᑐᖅᑕᐅᓗᑎᑦ ᒪᒃᑯᓂᖅᓴᐃᑦ ᑐᓵᔩᑦ/ᑐᑭᓕᐅᕆᔩᑦ, 
ᐃᖅᑲᓇᐃᔮᖅᑖᕆᔭᐅᔪᒪᑦᑎᐊᕐᔫᒥᓂᐊᕐᒪᑦ − ᑐᓵᔩᑦ/ᑐᑭᓕᐅᕆᔩᑦ

10. ᐋᖅᑮᔪᖃᕐᓗᓂ ᐊᑭᓕᖅᓱᖅᑕᐅᔾᔪᑎᒋᓂᐊᖅᑕᖏᓐᓂᒃ 
ᑐᑭᓕᐅᕆᔩᑦ ᐊᔾᔨᒌᑦᑐᒥᒃ, ᐅᖃᐅᓯᖅ ᐊᑕᐅᓯᖅ ᒪᓕᓪᓗᒍ ᐊᒻᒪᓗ 
ᐊᑕᐅᓯᖅ ᒪᑉᐱᒐᖅ ᒪᓕᓪᓗᒍ ᐊᑭᓕᖅᓱᖅᑕᐅᔾᔪᑎᒃᓴᖏᑕ 
ᐊᑭᖏᓐᓂᒃ − ᑐᓵᔩᑦ/ᑐᑭᓕᐅᕆᔩᑦ

 
ᐊᖅᑯᑕᐅᕗᑦ ᑲᑎᒪᕕᔾᔪᐊᕐᓂᖅ ᑲᔪᓯᓂᖃᑦᑎᐊᑐᒻᒪᕆᐅᓚᐅᖅᐳᖅ.  
ᐋᖅᑭᒍᑎᖃᓚᐅᖅᑐᖅ ᐱᔾᔪᑎᒋᔭᐅᓗᐊᓲᓂᒃ ᑖᒃᑯᓄᖓ ᑐᓵᔨᓄᑦ/
ᑐᑭᓕᐅᕆᔨᓄᑦ, ᐊᒻᒪᓗ ᑲᑎᒪᕕᔾᔪᐊᖅᑐᑎᒃ ᐊᑕᐅᑦᑎᒦᑦᑐᕐᔫᔮᓕᓚᐅᖅᑐᑦ 
ᐊᒻᒪᓗ ᐱᓕᕆᔨᒻᒪᕆᐅᓂᖏᓐᓄᑦ ᐊᓯᖏᑦᑕᐅᖅ ᑕᐃᒪᓐᓇᐃᒻᒥᒻᒪᑕ 
ᐃᑉᐱᓐᓂᐊᒍᓐᓇᖅᓯᓚᐅᖅᑐᑦ.  ᑭᖑᓪᓕᕐᒥ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᑦ ᐱᕙᓪᓕᐊᒍᑎᖃᙳᓱᑦᑐᑦ ᑕᒪᒃᑯᓂᖓ ᐱᒋᐊᕈᑎᖃᕐᓗᑎᑦ 
ᐊᑐᓕᖅᑎᑦᑎᓗᑎᑦ ᐊᑐᖁᔭᐅᓯᒪᔪᓂᒃ ᓴᖅᑭᖁᔭᒥᓂᐅᔪᓂᒃ ᐊᒻᒪᓗ 
ᑐᙵᕕᓕᐅᕐᓗᑎᒃ ᐱᕙᓪᓕᐊᑎᑦᑎᒃᑲᓐᓂᓛᕐᓂᕐᒥᓂᒃ,  ᑭᖑᕚᕆᔭᐅᔪᑦ ᐃᓄᒃᑐᑦ 
ᑐᓵᔩᑦ/ᑐᑭᓕᐅᕆᔩᑦ ᐃᓚᐅᖃᑕᐅᔪᓐᓇᓂᐊᕐᒪᑕ ᐱᓕᕆᐊᖃᓕᕐᒥᓗᑎᒃ 
ᑕᒪᔅᓱᒥᖓ ᖁᕕᐊᓇᖅᑐᒥᒃ ᐃᖅᑲᓇᐃᔮᕐᒥᒃ ᐊᒻᒪᓗ ᑲᔪᓯᑎᑦᑎᓂᖃᕐᓂᐊᕐᒪᑕ 
ᐱᐅᔪᒻᒪᕆᒻᒥᒃ ᐱᒋᐊᕈᑕᐅᓚᐅᖅᓯᒪᔪᓂᑦ ᐊᒥᓱᓂᑦ ᐊᕐᕌᒎᓚᐅᖅᓯᒪᔪᓂᑦ.

ᑖᓐᓇ ᑲᑎᒪᕕᔾᔪᐊᕈᑕᐅᓚᐅᖅᑐᓂᑦ ᐅᓂᒃᑲᐅᓯᓕᒃ ᓇᐃᓈᖅᓯᒪᔪᒃᑯᑦ 
ᑎᑎᕋᖅᑕᐅᓯᒪᕗᑦ ᑕᒪᐃᓐᓂ ᑲᑎᒪᑎᓪᓗᒋᑦ ᐅᖃᐅᑕᐅᓚᐅᖅᑐᓂᑦ, ᐊᒻᒪᓗ 
ᑕᑯᒃᓴᐅᑎᑦᑎᔪᑦ ᐃᓱᒪᒋᔭᐅᓯᒪᔪᓂᑦ ᐊᒻᒪᓗ ᓴᖅᑭᐸᓪᓕᐊᔪᓂᒃ ᐱᔾᔪᑎᓂᒃ 
ᐊᕕᑦᑐᖅᓯᒪᓚᐅᖅᑎᓪᓗᒋᑦ ᐅᖃᐅᑕᐅᓯᒪᔪᓂᑦ.  ᐃᑲᔫᑎᐅᓇᓱᐊᖅᑐᖅ 
ᑕᑯᓂᐊᖅᑕᐅᔪᓐᓇᕐᓂᐊᕋᒥ ᐃᑲᔫᑕᐅᓗᓂ ᓯᕗᓂᒃᓴᒥ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᐱᓕᕆᐊᒃᓴᖏᓐᓄᑦ ᐃᑲᔪᖅᑐᐃᓂᖃᖅᑎᓪᓗᒋᑦ 
ᓴᙵᑎᑦᑎᑎᓂᖃᖅᑎᓪᓗᒋᓪᓗ ᓄᓇᕗᑉ ᑐᓵᔨᖏᓐᓂᒃ/ᑐᑭᓕᐅᕆᔨᖏᓐᓂᒃ.

“ᐃᖅᑲᓇᐃᔭᖃᑎᒌᒋᐊᖃᕋᔭᕋᑦᑕ 
ᓴᙱᓕᖅᑎᖁᓪᓗᒍ, 
ᐊᓯᐅᒍᒪᙱᓇᑦᑎᒍᑦ 
ᐅᖃᐅᓯᑦᑎᐊᕚᓗᑉᐳᑦ.”

ᐱᓕᕆᐊᖏᑦ ᑐᓵᔩᑦ ᓄᓇᕗᒻᒥ

ᓗᐃ ᑕᐹᕐᔪᒃ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ 
ᑲᑎᒪᔨᐅᖃᑕᐅᔪᖅ

ᓗᐃ ᓱᕈᓯᐅᑎᓪᓗᒍ ᐊᑖᑕᑦᑎᐊᖓ, ᖃᓪᓗᓈᑎᑐᑦ ᑐᑭᓯᔪᓐᓇᓚᐅᖅᓯᒪᙱᑦᑐᖅ, 
ᐅᖃᐅᑎᓚᐅᖅᓯᒪᔭᖓ “ᓯᐅᑎᒋᔪᒪᒐᒃᑭᑦ.”  ᐅᓪᓗᒥᐅᔪᖅ ᐃᓄᒃᑎᑐᑦ 
ᑐᑭᓕᐅᕆᔩᑦ/ᑐᓵᔩᑦ ᓯᐅᑎᒋᔭᐅᕗᑦ ᐃᓄᖕᓄᑦ, ᐅᖃᖅᑐᓂ.

ᑕᑯᒃᓴᐅᑎᓐᓇᓱᐊᖅᑐᓂᐅᒃ ᐊᒃᓱᕈᕈᑎᖃᓲᖑᓂᖏᑦ ᑐᑭᓕᐅᕆᓪᓗᑎᑦ 
ᑐᑭᓕᐅᕆᔩᑦ, ᑕᐹᕐᔪᒃ ᐆᑦᑑᑎᖃᓚᐅᖅᐳᖅ ᖃᓪᓗᓈᑎᑑᖓᔪᓂᑦ ᓲᕐᓗᒃ 
“ᒥᓂᔅᓯ,” ᓇᓗᓇᐃᕆᔪᓐᓇᖅᑐᖅ ᑖᓐᓇ ᑕᐃᒎᓯᖅ ᑎᑎᕋᖅᓯᒪᔪᑦ 
ᑲᑎᒪᔾᔪᑕᐅᓚᐅᖅᑐᓂᑦ, ᐅᕝᕙᓘᓐᓃᑦ ᓯᕿᙳᔭᖅ ᐊᓂᒍᖅᐸᓪᓕᐊᔪᖅ.  “ᒪᕐᕉᒃ 
ᐊᔾᔨᒌᙱᑐᒻᒪᕇᒃ ᐃᓱᒪᒋᔭᐅᔫᒃ ᑭᓯᐊᓂᓕ ᑖᓐᓇᓴᐃᓐᓇᖅ ᐅᖃᐅᓯᖅ−ᖃᓄᖅ 
ᐊᔾᔨᒌᒍᓐᓃᖅᑎᒐᒃᓴᐅᕙ ᑐᑭᖓ?”  ᐱᓕᕆᐊᖓ ᑐᑭᓕᐅᕆᔨᑉ, ᐅᖃᖅᑐᖅ ᓗᐃ, 
“ᒪᕐᕉᒃ ᐃᓅᓰᒃ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᐊᑐᖅᑕᐃᓐᓇᐅᓕᕐᓗᑎᒃ, 
ᑐᑭᓯᐅᒪᖃᑎᒌᒍᓐᓇᓕᕐᓂᐊᕐᒪᑎᒃ.”

ᑕᐹᕐᔪᒃ ᐅᖃᓚᐅᖅᑐᖅ ᐱᓇᓱᐊᖅᑕᖏᓐᓂᒃ ᓴᖅᑭᑎᑦᑎᓇᓱᐊᖅᑕᖏᓐᓂᒃ 
ᓄᓇᕗᑦ ᒐᕙᒪᖏᑕ ᐊᐅᓚᑦᑎᓂᖃᓛᕐᒪᑦ ᐃᓄᒃᑐᑦ ᐅᖃᐅᓯᕐᒥᒃ ᐊᑐᓕᕐᓗᓂ 
2020−ᖑᓕᖅᐸᑦ.  ᐃᓕᓴᖅᓯᓪᓗᓂᓗ ᐊᒃᓱᕈᕐᓇᕋᔭᕐᓂᖓᓄᑦ ᑕᒪᓐᓇ 
ᐊᑐᖅᑕᐅᓕᖅᑎᓐᓇᓱᐊᕐᓗᒍ, ᑭᓯᐊᓂᓕ ᐅᖃᖅᑐᓂ ᐊᔪᕐᓇᔾᔮᙱᓐᓂᖓᓂᒃ.  
ᑐᑭᓕᐅᕆᔩᑦ/ᑐᓵᔩᑦ ᐅᖃᖅᑐᓂ ᑕᐹᕐᔪᒃ, ᐱᒻᒪᕆᐊᓗᒻᒥᒃ ᐱᓕᕆᐊᖃᐅᕐᒪᑕ 
ᓄᓇᕗᒻᒥ ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᓕᖅᑎᑦᑎᓛᖅᑐᑎᒃ ᐊᒻᒪᓗ ᑎᑎᕋᐅᓯᕐᒥᒃ 
ᐃᓄᒃᑎᑐᑦ ᒐᕙᒪᒃᑯᓐᓂ. “ᐊᒥᓱᒻᒪᕆᐊᓗᓐᓂᒃ ᐱᓕᕆᐊᒃᓴᖃᖅᐳᒍᑦ, ᐊᒻᒪᓗ 
ᐊᖅᑯᑕᐅᕗᓯ ᑕᕝᕘᓇ ᐱᓕᕆᐊᕆᔭᐅᓇᓱᐊᖅᑎᓪᓗᒍ ᑕᒪᓐᓇ.”

ᐃᓄᐃᑦ ᐅᖃᐅᓯᖓ ᐊᒻᒪᓗ ᐃᓕᖅᑯᓯᖓ ᐊᔾᔨᐅᙱᒻᒪᑦ ᓄᓇᕐᔪᐊᕐᒥ, 
ᐊᒻᒪᓗ ᐊᑐᖅᑕᐅᕙᑦᑐᓂ ᖃᓄᐃᒐᓂᓗ, ᐅᖃᖅᑐᓂ ᑕᐹᕐᔪᒃ.  
“ᑕᑯᔭᒐᖃᕐᕕᒻᒨᕆᐊᑐᙱᒻᒪᕆᑦᑐᒍᓪᓕ ᐅᖃᐅᓯᕗᑦ ᐃᓕᓐᓂᐊᕆᐊᖅᑐᕐᓗᒍ.  
ᑕᑎᒋᕙᑦᑎᒋᓪᓕ ᑕᒪᓐᓇ ᑲᔪᓯᑎᓐᓂᐊᕋᔅᓯᐅᒃ ᒪᒃᑯᓂᖅᓴᐃᑦ ᑭᖑᕚᕗᑦ 
ᐅᖃᓪᓚᒍᓐᓇᓂᐊᕐᒪᑕ ᓴᙱᔪᒃᑯᑦ ᐊᔪᙱᓪᓗᑎᑦ ᐃᓄᒃᑎᑐᑦ.”

“ᑲᔪᖏᖅᓴᕆᐊᓕᕗᑦ 
ᒪᒃᑯᒃᑐᖁᑎᕗᑦ 
ᐃᓕᓐᓂᐊᖁᓗᒋᑦ 
ᐅᖃᐅᓯᖅᐳᑦ 
ᓴᙱᔫᖁᒍᑦᑎᒍ.”
ᓗᐃ ᑕᐹᕐᔪᒃ

ᐱᔾᔪᑏᑦ ᑐᓵᔨᓄᑦ/ᑐᑭᓕᐅᕆᔨᓄᑦ 
ᓵᑕᐅᓯᒪᓗᐊᕈᑎᒋᓲᖏᑦ ᓄᓇᕗᒻᒥ

ᐊᕕᑦᑐᖅᑐᑎᒃ ᑲᑎᒪᔾᔪᑎᓖᑦ

ᑲᑎᒪᔭᖅᑐᖃᑕᐅᓯᒪᔪᑦ ᓇᓗᓇᐃᖅᓯᓚᐅᖅᑐᑦ ᐅᑯᓂᖓ ᐱᔾᔪᑎᒋᔭᐅᓗᐊᓲᓂᒃ 
ᓵᑕᐅᓯᒪᔾᔪᑎᒋᓲᖏᓐᓂᒃ ᑐᓵᔩᑦ/ᑐᑭᓕᐅᕆᔩᑦ ᓄᓇᕗᒻᒥ:

ᑎᑎᕋᐅᓯᖅ
ᑎᑎᕋᐅᓯᖅ (ᖃᓕᐅᔮᖅᐸᐃᑦ, ᖃᓂᐅᔮᖅᐸᐃᑦ) ᐱᔾᔪᑎᒋᔭᐅᓗᐊᖅᐸᓚᐅᖅᐳᖅ 
ᐊᒥᓱᓄᑦ ᐊᕕᑦᑐᖅᓯᒪᐅᖅᑐᓄᑦ ᑲᑎᒪᔪᓄᑦ.  ᐃᓚᖏᑦ ᐃᑉᐱᒍᓱᓚᐅᖅᑐᑦ 
ᖃᓂᐅᔮᖅᐸᐃᒥ ᐊᑐᕈᓐᓃᕐᓗᑎᑦ ᖃᓕᐅᔮᖅᐸᐃᒥᒃ ᐊᑐᖔᓕᕐᓗᑎᒃ 
ᐱᐅᔫᓇᓱᒋᔭᐅᓪᓗᓂ; ᐊᓯᖏᓪᓕ ᖃᓂᐅᔮᖅᐸᐃᓂᒃ ᐊᑐᐃᓐᓇᕈᒪᓪᓗᑎᒃ.

ᐊᒥᓱᑦ ᐅᑉᐱᕈᓱᑉᐳᑦ ᐊᔾᔨᒌᑦᑐᒥᒃ ᖃᓕᐅᔮᖅᐸᐃᒥᒃ ᐊᑐᖃᑦᑕᕈᑎᑦ ᐱᐅᒐᔭᕐᒪᑦ, 
ᐊᕝᕕᐊᕈᑕᐅᙱᓂᖅᓴᐅᓂᐊᕐᒪᑦ ᑐᑭᓯᓗᓂ ᐊᓯᖏᓐᓂᒃ ᐅᖃᕈᓯᕐᓂᒃ ᐃᓄᒃᑐᑦ, 
ᑐᓴᐅᒪᖃᑎᒌᑦᑎᐊᓂᖅᓴᐅᒍᓐᓇᓂᐊᕐᒪᑕᓗ ᐊᓯᖏᓐᓂᒃ ᐃᓄᖕᓂᒃ ᓲᕐᓗᒃ 
ᐊᓛᓯᑲᒥᐅᑕᕐᓂᒃ ᑲᓛᖡᑦ ᓄᓈᓐᓄᑦ ᑎᑭᓪᓗᒍ, ᐊᓯᖏᓪᓗ.  ᐃᓚᖏᓪᓗ 
ᐅᖃᓚᐅᖅᑐᑎᒃ ᐊᑐᕆᐊᖃᓕᕐᓂᑎᓐᓂᒃ ᖃᓕᐅᔮᖅᐸᐃᑎᑐᑦ ᒪᒃᑯᒃᑐᑦ 
ᐊᑐᕈᓐᓇᓂᐊᕐᒪᒍ ᐅᖄᓚᐅᑎᑎᒍᑦ ᐊᒻᒪᓗ ᐊᓯᐊᑎᒍᑦ ᖃᕋᓴᐅᔭᕐᓅᖓᔪᓂᒃ 
ᐊᑐᖅᑕᐅᓲᓂᒃ.

ᑕᐃᒍᓰᑦ
ᐊᒥᓱᑦ ᐊᕕᑦᑐᖅᓯᒪᐅᖅᑐᑎᑦ ᑲᑎᒪᔪᑦ ᐅᖃᖅᐸᓚᐅᕆᕗᑦ 
ᑕᐃᒎᓯᓕᐅᖅᑐᖃᐃᓐᓇᕆᐊᖃᕐᒪᑦ, ᐊᒻᒪᓗ ᐊᔾᔨᒌᑦᑐᓂᒃ ᑕᐃᒎᓯᓕᐅᖃᑦᑕᕐᓗᑎᒃ.  
ᐅᖃᓚᐅᖅᑐᑦ ᐃᓚᖏᑦ ᐱᖅᑯᓯᑐᖃᖅᑎᒍᑦ ᑕᐃᒎᓯᑐᖃᐃᑦ ᐊᒃᓱᕈᕐᓇᕐᒪᑕ 
ᑐᑭᓕᐅᕋᓱᐊᖅᑐᒋᑦ, ᐊᒻᒪᓗ ᓇᓗᓇᐃᔭᑯᑖᒋᐊᖃᖃᑦᑕᖅᑐᒋᑦ ᖃᓪᓗᓈᑎᑐᑦ.  
ᑕᐃᒎᓯᓕᐅᖅᑐᖃᕆᐊᖃᓪᓚᕆᒻᒥᔪᖅ ᖃᕋᓴᐅᔭᕈᓘᔭᕐᓅᖓᔪᓂᒃ 
ᐊᒻᒪᓗ ᐅᔭᕋᖕᓂᐊᓂᕐᒨᖓᔪᓂᒃ.  ᑕᐃᒎᓯᓕᐅᖅᑏᑦ ᑲᑎᒪᔨᕋᓛᖏᓐᓂᒃ 
ᓴᖅᑮᖁᔨᔪᖃᓚᐅᕐᒥᔪᖅ.

ᒪᒃᑯᒃᑐᑦ ᐊᒻᒪᓗ ᐃᓄᑐᖃᐃᑦ
ᐃᓚᐅᖃᑕᐅᒃᑲᓐᓂᕆᐊᖃᓪᓚᕆᖕᓂᖏᓐᓂᒃ ᐃᓄᑐᖃᐃᑦ ᐅᖃᐅᓯᓕᕆᓂᕐᒥᒃ 
ᐅᖃᐅᑕᐅᓚᐅᖅᑐᖅ.  ᐊᒻᒪᓗᑦᑕᐅᖅ, ᐱᕕᖃᖅᑎᑕᐅᔭᕆᐊᖃᕐᒥᒻᒪᑕ 
ᒪᒃᑯᒃᑐᑦ ᐃᓄᑐᖃᕐᓂᒃ ᐊᐃᑉᐸᖃᖃᑦᑕᓂᖅᓴᐅᖁᔭᐅᓪᓗᑎᒃ 
ᐃᓕᑉᐹᓪᓕᕐᓂᖅᓴᐅᓂᐊᕐᒪᑕ ᐅᖃᐅᓯᕐᒥᒃ.  ᐃᙱᒐᐃᓪᓗ ᑕᐃᒪ 
ᐊᑐᖅᑕᐅᓗᑎᒃ ᒪᒃᑯᓂᖅᓴᑦ ᐊᐃᑉᐸᖃᕐᔫᒥᖃᑦᑕᕋᔭᕐᓂᖏᓐᓂᒃ ᐃᓄᑐᖃᕐᓂᒃ 
ᐊᒻᒪᓗ ᐊᑐᕐᓂᖅᓴᐅᔾᔪᑕᐅᖃᑦᑕᓕᕐᓗᑎᒃ ᐅᖃᐅᓯᕐᒥᒃ ‘ᓴᙱᓂᖅᓴᒃᑯᑦ’ 
ᐅᖃᐅᑕᐅᓚᐅᕐᒥᔪᖅ.

ᑲᑎᒪᕕᔾᔪᐊᒃᑲᓐᓂᖃᑦᑕᕐᓗᑎᒃ!
ᐊᒥᓱᑦ ᐊᕕᑦᑐᖅᓯᒪᐅᖅᑐᑦ ᐊᖏᕈᑎᖃᓚᐅᖅᐳᑦ ᑐᓵᔩᑦ/ᑐᑭᓕᐅᕆᔩᑦ 
ᑲᑎᒪᕕᔾᔪᐊᖅᑎᑕᐅᓂᖅᓴᐅᖃᑦᑕᕆᐊᖃᕐᒪᑕ ᐊᒻᒪᓗ ᑲᑎᒪᑎᑕᐅᖃᑦᑕᕐᓗᑎᒃ 
ᐱᓕᕆᑎᑕᐅᓯᓐᓈᑦ.  ᑲᑎᒪᓗᑎᒃ ᐱᓕᕆᓯᓐᓈᑦ ᐅᑯᓂᖓ 
ᑲᑎᒪᔾᔪᑎᖃᖃᑦᑕᕈᓐᓇᖅᑐᑦ: ᑕᐃᔭᐅᓲᖑᓂᖏᑦ ᐅᖃᐅᓰᑦ, ᓇᐃᓈᖅᑕᐅᓯᒪᔪᑦ 
ᑎᑎᕋᖅᑕᐅᓪᓗᑎᒃ ᐅᖃᐅᓰᑦ, ᐊᒻᒪᓗ ᖃᓄᖅ ᑐᑭᓕᐅᕆᔪᓐᓇᕐᒪᖔᑕ 
ᐱᔭᕆᐊᑐᔪᓂᒃ ᐃᓱᒪᒋᔭᐅᓯᒪᔪᓂᒃ.

“ᐃᖅᑲᓇᐃᔮᑦᑕ ᐃᓚᖓ 
ᐃᓄᐃᑦ ᐃᓕᖅᑯᓯᖓᓂᒃ 
ᐊᑐᖅᑕᐅᓕᖅᑎᑦᑎᑲᓐᓂᕆ-
ᐊᖃᖅᑐᒍᑦ.” 

ᐃᓄᒃᑐᑦ ᑎᑎᕋᐅᓯᖅ

ᔩᓚ ᐸᓪᓗᖅ-ᑯᓘᑦᓯᐊᐃ 
ᐊᑕᐅᓯᖅ ᐃᓄᒃᑐᑦ ᑎᑎᕋᐅᓯᖅ ᐱᓕᕆᔩᑦ ᑲᑎᒪᔨᖏᓐᓄᑦ 
ᐃᓚᒋᔭᐅᔪᖅ, ᐃᓄᐃᑦ ᑕᐱᕇᑦ ᑲᓇᑕᒥ

ᐃᖅᑲᓇᐃᔮᕆᓚᐅᖅᓯᒪᔭᖓᓂ ᐃᓄᐃᑦ ᑕᐱᕇᑦ ᑲᓇᑕᒥ (ITK), ᔩᓚ 
ᐱᓕᕆᐊᖃᖅᑎᑕᐅᓚᐅᖅᐳᖅ ᖃᐅᔨᓴᕐᓗᓂ ᐊᔾᔨᒌᑦᑐᒥᒃ ᑎᑎᕋᐅᓯᖅᑖᓂᕐᒥᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐃᓱᒫᓗᓚᐅᕐᒪᑕ ᖁᑦᑎᓂᖅᐹᒥ 
ᐃᓕᓐᓂᐊᕇᖅᓯᒪᙱᓗᐊᕐᒪᑕ ᐃᓄᐃᑦ.  25%−ᑐᐃᓐᓇᑯᓗᐃᑦ ᐃᓄᐃᑦ 
ᐃᓕᓐᓂᐊᖅᑏᑦ ᐱᔭᕇᓲᖑᒻᒪᑕ ᖁᑦᑎᓂᖅᐹᒥ ᐃᓕᓐᓂᐊᕐᕕᒻᒥ, 
ᐊᒻᒪᓗ ᖃᑦᑏᓐᓇᐅᓂᖅᓴᒻᒪᕇᑦ ᓯᓚᑦᑐᓴᕐᕕᒻᒥ ᓯᓚᑦᑐᓴᕐᕕᕐᔪᐊᕐᒥᓗ 
ᐱᔭᕇᖅᐸᑦᑐᑎᒃ.  ᐊᒥᓲᓪᓗᑎᑦ ᐱᔾᔪᑎᖏᑦ ᖁᔭᓈᖅᓯᓲᑦ ᐃᓕᓐᓂᐊᖅᑕᒥᓂᒃ 
ᐃᓕᓐᓂᐊᕈᓐᓃᖅᑐᑎᒃ, ᑭᓯᐊᓂᓕ ᐊᑕᐅᓯᖅ ᐱᔾᔪᑕᐅᔪᖅ ᐃᓄᒃᑐᑦ 
ᑎᑎᕋᐅᓯᖅᑕᖃᙱᓐᓂᖓ.

2013-ᖑᑎᓪᓗᒍ ᐊᑕᐅᓯᖅ ᐃᓄᒃᑐᑦ ᑎᑎᕋᐅᓯᖅ ᐱᓕᕆᔩᑦ ᑲᑎᒪᔨᖏᑦ 
ᑲᑎᒪᑎᑦᑎᓚᐅᖅᓯᒪᔪᑦ ᐱᓕᕆᐊᖃᖅᑎᑦᑎᓪᓗᑎᒃ ᑲᑎᒪᖃᑕᐅᔪᓂᒃ ᐊᒻᒪᓗ 
ᑐᓴᕆᐊᕐᕕᖃᖃᑦᑕᓚᐅᖅᑐᑎᒃ ᑕᒪᐃᓐᓂ ᐃᓄᐃᑦ ᓄᓇᖏᓐᓂ, ᐱᖃᓯᐅᑎᓪᓗᒋᑦ 
ᐃᓕᓐᓂᐊᕐᓂᓕᕆᓂᕐᒥᒃ ᐸᐃᕆᕕᓕᕆᓂᕐᒧᑦ, ᖁᑦᑎᓂᖅᐹᕐᒥ ᐃᓕᓐᓂᐊᓂᕐᒥᓂᒃ 
ᑕᒪᒃᑯᓂᖓ ᐱᔾᔪᑎᖃᖅᑐᑎᒃ.  ᑲᑎᒪᑎᑦᑎᖃᑦᑕᓚᐅᖅᑎᓪᓗᒋᑦ 
ᑐᓴᕆᐊᕐᕕᖃᖃᑦᑕᓚᐅᖅᑎᓪᓗᒋᓪᓗ ᓴᖅᑮᔪᖃᓚᐅᖅᐳᖅ ᖁᓕᓂᒃ 
ᐊᑐᓕᖁᔭᐅᔪᓂᒃ ᐃᓄᖕᓄᑦ, ᐋᖅᑭᓱᖅᑕᐅᓯᒪᓪᓗᑎᑦ ᐃᑲᔪᖅᑕᐅᓂᐊᕐᒪᑕ 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᒻᒪᓗ ᐃᓕᓴᐃᔩᑦ ᐃᖅᑲᓇᐃᔭᖃᑎᒌᓪᓗᑎᑦ 
ᐊᒥᓲᓂᖅᓴᐃᑦ ᐃᓄᐃᑦ ᐃᓕᓐᓂᐊᕇᑦᑎᐊᓂᖅᓴᐅᖃᑦᑕᓂᐊᕐᒪᑕ.

ᖃᓄᖅ ᐃᓄᐃᑦ ᐅᖃᐅᓯᖏᓐᓂᒃ ᐊᑐᓲᖑᓂᖏᑦ ᑲᓇᑕᒥ ᐊᔾᔨᒌᙱᑐᒡᒍᑕᐅᕗᑦ.  
12-ᖑᒻᒪᑕ ᐊᔾᔨᒌᙱᑦᑐᑦ ᐅᖃᕈᓰᑦ ᐊᒻᒪᓗ ᐊᔾᔨᒌᙱᑦᑐᓂᓪᓗ 
ᑎᑎᕋᐅᓯᖃᖅᑐᑎᑦ.  ᖃᓂᐅᔮᖅᐸᐃᑦ ᐊᒻᒪᓗ ᖃᓕᐅᔮᖅᐸᐃᑦ ᒪᕐᕉᒃ 

ᐊᑐᖅᑕᐅᓗᐊᓲᒃ ᑎᑎᕋᐅᓰᒃ, ᑭᓯᐊᓂᓕ ᑕᐃᑲᓂ ᐊᑐᓂ ᑎᑎᕋᐅᓯᕐᒥᒃ 
ᐊᒥᓱᓂᒃ ᐊᑐᓲᑦ ᑎᑎᕋᐅᓰᑦ ᐊᔾᔨᒌᙱᑐᒡᒍᑕᐅᓪᓗᑎᒃ.  ᐃᓄᕕᐊᓗᐃᑦ 
ᐅᐊᓕᓂᕐᒥ ᐊᑐᓲᑦ ᖃᓕᐅᔮᖅᐸᐃᑎᑐᑦ, ᐊᒻᒪᓗ ᓄᓇᑦᓯᐊᕗᒥᐅᑦ ᐃᓄᖏᑦ.  
ᑭᕙᓪᓕᕐᒥ ᐊᑐᓲᑦ ᑕᒪᒃᑮᖕᓂᒃ ᑎᑎᕋᐅᓰᖕᓂᒃ ᐊᒻᒪᓗ ᓄᓇᕕᒻᒥᓕ, 
ᖃᓂᐅᔮᖅᐸᐃᑎᑐᑦ ᑭᓯᐊᓂ ᐊᑐᓲᑦ.  ᓈᓃᑦ ᐊᒻᒪᓗ ᐅᖃᕈᓯᖏᑦ 
ᐊᔾᔨᒌᙱᓐᓂᖃᐅᖅᑐᒻᒪᕆᐅᕗᑦ ᐊᑐᖅᑕᐅᓲᖑᓂᖏᓐᓂᒃ ᑎᑎᕋᐅᓯᕐᒥᒃ, ᐊᒻᒪᓗ 
ᐊᒥᓱᐊᖅᑎᖅᑐᑎᒃ ᑖᓐᓇᓴᐃᓐᓇᖅ ᑕᐃᒎᓯᖅ ᑎᑎᕋᖅᑕᐅᓲᖅ ᐊᔾᔨᒌᙱᑦᑐᑎᒍᑦ 
ᐊᕕᑦᑐᖅᓯᒪᐅᖅᑐᓂ.

ᐃᓄᐃᑦ ᐊᓯᐅᔨᓕᖅᑐᑦ ᐅᖃᐅᓯᕐᒥᓂᒃ, ᐊᒻᒪᓗ ᑕᒪᓐᓇ 
ᑭᐳᒃᑎᑕᐅᖔᕆᐊᖃᓕᖅᑐᓂ.  ᑎᑎᕋᐅᓯᖅᑕᖃᕆᐊᖃᕐᒪᑦ 
ᐃᓕᓐᓂᐊᖅᑎᒐᓐᓂᖅᑐᒥᒃ ᐊᒻᒪᓗ ᐃᓕᑕᐅᓴᕋᐃᒍᓐᓇᖅᑐᒥᒃ, 
ᐊᒻᒪᓗ ᑐᑭᓯᔭᐅᔪᓐᓇᕐᓗᓂ ᓄᓇᕗᒻᒥ.  ᖁᑦᑎᓂᖅᓴᓂ 
ᐃᓕᓐᓂᐊᕇᑦᑎᐊᓂᖅᓴᐅᒍᓐᓇᕐᒪᑕ ᐊᒻᒪᓗ ᐊᑐᐃᓐᓇᐅᒪᓂᖅᓴᐅᓗᑎᒃ 
ᓴᖅᑭᑎᑕᐅᓯᒪᔪᑦ ᑎᑎᕋᖅᓯᒪᓂᖏᑦ ᐊᑕᐅᓯᕐᒥᒃ ᑎᑎᕋᐅᓯᖃᕈᑎᒃ 
ᐊᑐᖅᑕᐅᔪᓐᓇᖅᑐᓂᒃ ᑕᒪᐃᓐᓄᑦ ᐅᖃᕈᓯᓕᖕᓄᑦ ᑕᒪᐃᓐᓂ ᐊᕕᑦᑐᖅᓯᒪᔪᓂ.

ᐃᓱᓕᑦᑎᓪᓗᒍ, ᔩᓚ ᐅᖃᖅᑐᖅ ᑕᒪᒃᑮᒃ ᖃᓕᐅᔮᖅᐸᐃᑦ ᐊᒻᒪᓗ 
ᖃᓂᐅᔮᖅᐸᐃᑦ ᑎᑎᕋᐅᓯᖏᑦ ᓄᓇᕗᑉ ᓯᓚᑖᓃᙶᖅᓯᒪᒻᒪᑕ.  ᒫᓐᓇᓕ 
ᑕᐃᒪ ᐃᓱᒪᓕᐅᕆᐊᖃᓕᖅᑐᑦ ᐊᑕᐅᓯᕐᒥᒃ ᑎᑎᕋᐅᓯᖅᑖᕐᓗᑎᑦ ᑭᒃᑯᓕᒫᓄᑦ, 
ᐃᑲᔪᖅᑕᐅᖁᓪᓗᒋᑦ ᐅᓪᓗᒥ ᐃᓐᓇᓵᖑᔪᑦ ᐊᒻᒪᓗ ᖃᐅᔨᒪᓇᑦᑎᐊᖁᓪᓗᒍ 
ᐅᖃᐅᓯᖅ ᐊᑐᖅᑕᐅᖃᑦᑕᓂᐊᕐᒪᑦ ᐊᒻᒪᓗ ᑎᑎᕋᖅᑕᐅᖃᑦᑕᕐᓗᓂ 
ᑭᖑᕚᕆᔭᐅᓂᐊᖅᑐᓄᑦ.

“ᐅᖃᐅᓯᕗᑦ 
ᐊᓯᐅᓯᒪᙱᑐᐊᕈᓂ, 
ᐊᑐᕈᓐᓇᖅᑐᑦ 
ᖃᓄᐃᑦᑐᑐᐃᓐᓇᕐᒥᒃ 
ᑎᑎᕋᐅᓯᕐᒥᒃ.”

ᐱᔾᔪᑏᑦ ᑐᕌᖓᔪᑦ ᐊᑕᐅᓯᕐᒥᒃ ᐊᔾᔨᒌᑦᑐᒥᒃ 
ᑎᑎᕋᐅᓯᖃᕐᓂᕐᒥᒃ

ᔩᓚ ᐸᓪᓗᖅ-ᑯᓘᑦᓯᐊᐃ 
ᑭᒡᒐᖅᑐᐃᓪᓗᓂ ᑯᒥᑯ ᒧᕋᓱᒋ, ᑳᓪᕈᑕᓐ ᓯᓚᑦᑐᓴᕐᕕᕐᔪᐊᖓ 

ᔩᓚ ᓇᓗᓇᐃᔭᐃᓚᐅᖅᑐᖅ ᐃᖅᑲᓇᐃᔭᖃᑎᖃᖅᓯᒪᓂᖓᓂᒃ 
ᐅᖃᐅᓯᓕᕆᓂᕐᒥᒃ ᔭᐹᓐ−ᒥᐅᒻᒥᒃ ᕿᒥᕐᕈᓪᓗᓂ ᑎᑎᕋᐅᓯᕐᒥᒃ ᐊᒻᒪᓗ ᓄᓇᕗᒻᒥ 
ᐊᑐᖅᑕᐅᖃᑦᑕᕐᓂᐊᕐᓗᓂ.  “ᐋᖅᑮᓇᓱᐊᓚᐅᖅᑐᒍᑦ ᑎᑎᕋᐅᓯᕐᒥᒃ ᑕᒪᐃᓐᓄᑦ 
ᐃᓄᓐᓄᑦ ᐊᑐᖅᑕᐅᔪᓐᓇᕋᔭᖅᑐᒥᒃ,” ᐅᖃᖅᑐᓂ ᔩᓚ.

ᓱᓕᙱᒻᒪᑦ ᑎᑎᕋᐅᓯᖓ ᐅᖃᐅᓯᑉ “ᐅᖃᐅᓯᓪᓚᑦᑖᖑᒻᒪᑦ”, 
ᐅᖃᖅᑐᖃᕋᓗᐊᕈᓂ.  ᐃᓄᐃᑦ ᐅᖃᓪᓚᑦᑎᐊᓲᑦ ᐅᖃᐅᓯᕐᒥᓂᒃ ᑭᓯᐊᓂᓕ 
ᑎᑎᕋᕆᐅᓚᐅᖅᓯᒪᙱᑦᑐᑎᒃ ᐅᖃᐅᓯᕐᒥᓂᒃ, ᐊᒻᒪᓗ ᐊᕝᕙᖏᑕ ᐊᕝᕙᑲᓐᓂᖏᑦ 
ᓄᓇᕐᔪᐊᕐᒥ ᐅᖃᐅᓯᖏᑦ ᑎᑎᕋᐅᓯᖃᙱᒻᒪᕆᑦᑐᑦ.

ᐊᔾᔨᒌᑦᑐᖅ ᑎᑎᕋᐅᓯᖅ ᐊᔾᔨᒌᙱᓐᓂᖏᓐᓂᒃ ᐅᖃᐅᓯᕐᒥᒃ, ᓲᕐᓗᒃ ᐅᖃᕈᓯᕐᒥᒃ, 
ᐊᓯᐅᑎᑦᑎᔾᔮᙱᑦᑐᖅ.  ᐊᔾᔨᒌᙱᑦᑐᓂᒃ ᑎᑎᕋᐅᓯᖅᑕᖃᕈᓐᓇᖅᑐᖅ; 
ᐊᔾᔨᒌᙱᑦᑐᓐᓇᖅᑐᒻᒪᕆᐅᔪᑦ ᑎᑎᕋᖅᑕᐅᓯᒪᔪᑦ ᐊᒻᒪᓗ ᐅᖃᐅᓯᐅᕙᑦᑐᑦ.  
ᐆᑦᑑᑎᒋᓗᒍ, ᖃᓪᓗᓈᑎᑐᑦ ᐅᖃᐅᓯᖅ ᑐᑭᓯᔭᒃᓴᐅᓴᕋᐃᑦᑐᖅ ᑎᑎᕋᕐᓗᒍ 
ᐊᒥᓱᓄᑦ ᐅᖃᕈᓯᓕᖕᓄᑦ.

ᖁᓛᓃᑦᑐᑦ ᐱᔾᔪᑏᑦ ᐱᓪᓗᒋᑦ, ᐊᒻᒪᓗ ᖃᐅᔨᒪᓇᑦᑎᐊᖁᓪᓗᒍ 
ᓯᕗᓂᒃᓴᖃᑦᑎᐊᓂᐊᕐᒪᑦ ᐃᓄᒃᑐᑦ ᐅᖃᐅᓯᖓ, “ᐱᓇᓱᐊᕋᑦᑎᒍᑦ ᐊᔾᔨᒌᑦᑐᒥᒃ 
ᐃᓄᐃᑦ ᑎᑎᕋᐅᓯᖃᓕᕐᓗᑎᑦ.”

ᔩᓚ ᐃᓕᓴᖅᓯᓯᒪᔪᖅ ᐊᒥᓱᓄᑦ ᐃᓄᖕᓄᑦ ᑎᑎᕋᐅᓯᖓ ᐅᖃᐅᓯᑉ 
ᑎᑎᕋᑐᐃᓐᓇᖏᒻᒪᑦ ᐅᖃᖅᑕᐅᔾᔪᑎᖏᓐᓂᒃ, ᑭᓯᐊᓂᓕ ᓴᙱᔪᒥᒃ 
ᓇᓗᓇᐃᒃᑯᑕᐅᓪᓗᓂ ᐃᓅᓯᖏᑕ ᖃᓄᐃᑦᑑᓂᖏᓐᓂᒃ ᐊᒻᒪᓗ 
ᑭᒃᑰᓂᖏᓐᓂᒃ ᖃᓄᐃᑦᑑᓂᖏᓐᓂᓪᓗ.  ᑕᒪᓐᓇ ᐱᓪᓗᒍ, ᐃᓚᖏᑦ ᐃᓄᐃᑦ 
ᐊᓐᓂᕈᓱᑦᑐᒻᒪᕆᐅᕗᑦ ᖃᓂᐅᔮᖅᐸᐃᓂᒃ.  ᓱᓕᓪᓗᓂᓗ ᓂᕈᐊᕐᓗᓂ 
ᐊᔾᔨᒌᑦᑐᒥᒃ ᑎᑎᕋᐅᓯᕐᒥᒃ ᐱᔭᕆᐊᑐᓂᐊᕐᒪᑦ.  ᔩᓚ ᓇᓗᓇᐃᖅᓯᓚᐅᖅᑐᖅ 
ᐃᓚᖏᓐᓂᒃ ᑐᙵᕕᒋᔭᐅᓂᐊᖅᑐᑦ ᒪᓕᑦᑕᐅᔭᕆᐊᖃᕈᑎᖏᓐᓂᒃ 
ᐱᒋᐊᕈᑎᖃᕐᓗᑎᒃ ᑐᑭᒧᐊᒍᑎᒋᔭᐅᓇᔭᖅᑐᓂᒃ ᐃᓱᒪᓕᐅᕐᓗᑎᒃ, ᓲᕐᓗᒃ 
ᐃᓅᓯᖏᑦ, ᐃᓕᖅᑯᓯᖏᑦ ᐊᒻᒪᓗ ᓂᕈᐊᖅᓯᓯᒪᓂᖏᑕ ᖃᓄᐃᑦᑑᓂᖏᑦ, ᐊᒻᒪᓗ 
ᖃᓄᑎᒋ ᐊᔾᔨᖃᖅᑎᒋᒻᒪᖔᖅ ᐱᑐᖃᐅᓂᖅᓴᒥᒃ, ᐱᓪᓚᑦᑖᒥᒃ ᐅᖃᐅᓯᒥᒃ.  
ᓄᑖᖅ ᑎᑎᕋᐅᓯᖅ ᐋᖅᑭᓱᖅᑕᐅᔪᓐᓇᕐᒥᔪᖅ ᑲᑎᑕᐅᓗᑎᒃ ᐅᖃᕈᓰᑦ, 
ᐅᕝᕙᓘᓐᓃᑦ ᐊᑕᐅᓯᐅᙱᑦᑐᒥᒃ ᑎᑎᕋᐅᓯᖃᕈᓐᓇᕐᓗᑎᑦ.

ᐅᓂᒃᑲᐅᓯᕆᖅᑲᐅᒻᒥᔭᖓ ᑎᑎᕋᐅᓯᖅ ᖃᓄᖅ ᑐᑭᖃᖅᑎᒋᒻᒪᖔᑦ 
ᐊᑐᖅᑕᐅᓗᓂ, ᐊᔾᔨᒌᑦᑐᒡᒍᑏᑦ ᓇᓗᓇᐃᒃᑯᑕᐃᑦ ᑐᑭᓖᑦ, ᐊᒻᒪᓗ 
ᐊᑐᓕᖅᑎᑕᐅᓗᓂ ᓄᑖᖅ ᑎᑎᕋᐅᓯᖅ ᒪᓕᓪᓗᒋᑦ ᑎᑎᕋᖅᑕᐅᓯᒪᔪᑦ 
ᓇᓗᓇᐃᒃᑯᑕᐃᑦ ᑐᑭᖏᑦ ᑐᑭᓯᔭᐅᔪᓐᓇᕐᓗᑎᒃ ᐃᓄᖕᓄᑦ.

ᔩᓚ ᐃᓱᓕᑦᑎᓚᐅᖅᑐᖅ ᐅᓂᒃᑳᕐᒥᓂᒃ ᑲᑎᒪᕕᔾᔪᐊᓂᕐᒥᒃ ᓴᖅᑭᑦᑐᑦ 
ᐅᖃᐅᑕᐅᒐᔭᕐᒪᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᓂᕆᓛᖅᑕᖏᓐᓂ 
ᐱᓇᓱᐊᕈᓯᐅᓛᖅᑐᒥ ᐃᓄᐃᑦ ᑲᓇᑕᒥᐅᑦ ᑕᐃᑲᓃᓛᖅᑐᑎᑦ, ᐊᒻᒪᓗ ᑕᒪᐃᓐᓂ 
ᐅᖃᐅᑕᒥᓃᑦ ᓂᐱᓕᐅᖅᑕᐅᓯᒪᒻᒪᑕ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓛᖅᑐᑎᒃ.

“ᐃᓄᐃᑦ ᐃᑲᔪᖅᑕᐅᓇᔭᖅᑐᑦ 
ᖃᓕᐅᔮᖅᐸᐃᑎᑐᑦ 
ᑎᑎᕋᐅᓯᕐᒥᒃ. ᐃᓄᖕᓄᑦ 
ᐊᑐᖅᑕᐅᒍᒪᒐᔭᖅᑐᖅ.”

ᐊᕕᑦᑐᖅᑐᑎᑦ ᑲᑎᒪᔾᔪᑎᓖᑦ
ᐊᕕᑦᑐᖅᓯᒪᐅᖅᑐᑎᑦ ᑲᑎᒪᓪᓗᑎᑦ ᑲᑎᒪᔭᖅᑐᖃᑕᐅᓯᒪᔪᑦ 
ᐊᐱᕆᔭᐅᓚᐅᖅᑐᑦ ᒪᕐᕉᖕᓂᒃ ᐊᐱᖅᑯᑏᖕᓂᒃ. 

1. ᐃᑲᔪᖅᑐᐃᕕᓯ ᐊᔾᔨᒌᑦᑐᒥᒃ ᐊᑕᐅᓯᕐᒥᒃ ᑎᑎᕋᐅᓯᕐᒥᒃ?

2. ᖃᓄᐃᑦᑐᑦ ᐊᑐᓕᖅᑎᓐᓇᓱᐊᕐᓗᒍ ᑎᑎᕋᐅᓯᖅ 
ᐊᔾᔨᒌᑦᑐᖅ ᐃᓱᒪᒋᔭᐅᔫᒥᔭᕆᐊᖃᕋᔭᖅᐹᑦ?

ᑭᐅᔾᔪᑎᖏᑦ ᐊᐱᖅᑯᑎᒧᑦ ᐊᑕᐅᓯᕐᒥᒃ ᑎᑎᕋᐅᓯᕐᒥᒃ 
ᐱᖃᖁᔨᒻᒪᖔᑕ ᐊᔾᔨᒌᙱᑐᒡᒍᑕᐅᓚᐅᖅᑐᑦ ᐃᓚᖏᑦ 
ᑲᑎᒪᔭᖅᑐᖃᑕᐅᓯᒪᔪᑦ ᐊᑐᓕᖁᔨᒐᑎᒃ, ᐃᓚᖏᑦ 
ᐊᑐᖁᔨᓕᖅᑐᑎᒃ, ᐊᒻᒪᓗ ᐊᒥᓱᑦ “ᕿᑎᐊᓃᑦᑐᑎᒃ” 
ᓇᓗᓂᖏᓐᓄᑦ.  ᐊᓯᖏᑦ ᖃᐅᔨᔪᒪᓚᐅᖅᑐᑦ ᖃᓄᐃᑦᑐᓂᒃ 
ᖃᕋᓴᐅᔭᕐᒨᖓᔪᓂᒃ ᐃᑲᔫᑎᖃᕋᔭᕐᒪᖔᑕ ᐊᑐᖅᐸᓪᓕᐊᓕᕈᑎᒃ 
ᑎᑎᕋᐅᓯᕐᒥᒃ, ᐅᖃᐅᓯᖃᖅᑐᑎᒃ ᖃᕋᓴᐅᔭᒃᑯᑦ 
ᖃᓕᐅᔮᖅᐸᐃᑎᑑᓕᖅᓱᐃᔾᔪᑎᓂᒃ, ᐊᒻᒪᓗ ᐅᖃᐅᓯᖃᖅᑐᑎᒃ 
ᖃᐅᔨᒪᓇᑦᑎᐊᖅᑎᑦᑎᔪᖃᕆᐊᖃᕋᔭᕐᓂᖓᓂᒃ ᐊᑕᐅᓯᕐᒥᒃ 
ᑎᑎᕋᐅᓯᕐᒥᒃ ᐊᑐᖅᑕᐅᓴᕋᐃᒍᓐᓇᖅᑐᒥᒃ ᖃᕋᓴᐅᔭᒃᑯᑦ.

ᑐᑭᓕᐅᕆᓂᕐᒧᑦ ᖃᕋᓴᐅᔭᕐᓅᖓᔪᑦ ᐊᒻᒪᓗ 
ᖃᕋᓴᐅᔭᒃᑯᑦ ᐃᑲᔫᑎᒃᓴᑦ

ᐃᓖᓇ ᐃᔨᕋᖅ 
ᐱᓕᕆᐊᓂᑦ ᐊᐅᓚᑦᑎᔨ, ᑐᑭᓕᐅᕆᔩᑦ ᐊᕕᑦᑐᖅᓯᒪᓂᖓ, 
ᓄᓇᕗᑦ ᒐᕙᒪᖏᑦ ᐃᓕᖅᑯᓯᓕᕆᔨᒃᑯᑦ

ᐱᓇᓱᐊᒐᖓ ᐱᖁᔭᖅᑎᒍᑦ ᑐᑭᓕᐅᕆᔨᒃᑯᑦ ᑐᑭᓕᐅᕆᓲᑦ ᑎᑎᕋᖅᓯᒪᔪᓂᑦ 
ᖃᓪᓗᓈᑎᑑᖓᔪᓂᑦ ᐅᐃᕖᑎᑑᖓᔪᓪᓗ ᐊᔾᔨᒌᙱᑦᑐᓄᑦ ᐱᓕᕆᕝᕕᓄᑦ 
ᑎᒥᐅᔪᓄᓪᓗ.  ᑐᑭᓕᐅᕆᔨᒃᑯᓐᓂ ᐃᖅᑲᓇᐃᔭᖅᑏᑦ ᑐᑭᓕᐅᕆᓲᑦ 
ᖃᓪᓗᓈᑎᑑᖓᔪᓂᒃ ᐅᐃᕖᑎᑑᓕᖅᓱᐃᓪᓗᑎᒃ, ᖃᓪᓗᓈᑎᑑᖓᔪᓂᑦ 
ᐃᓄᐃᓐᓇᖅᑐᓐᒨᖅᑎᑦᑎᓪᓗᑎᑦ, ᐊᒻᒪᓗ ᖃᓪᓗᓈᑎᑑᖓᔪᓂᑦ 
ᖃᓕᐅᔮᖅᐸᐃᑎᑑᓕᖅᓱᐃᓪᓗᑎᑦ ᑕᐃᒪᐃᒋᐊᖃᕋᐃᒻᒪᑕ.  ᑐᑭᓕᐅᕆᔨᒃᑯᑦ 
ᐊᓪᓚᕝᕕᖁᑎᓖᑦ ᖁᕐᓗᖅᑑᕐᒥ, ᐃᒡᓗᓕᖕᒥ ᐊᒻᒪᓗ ᐃᖃᓗᖕᓂ.  
ᓯᕗᓪᓕᐅᔾᔭᐅᓲᑦ ᑐᑭᓕᐅᖅᑕᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᙵᓲᑦ 
ᐃᓄᓕᕆᔨᒃᑯᓐᓂᓗ, ᐅᕝᕙᓘᓐᓃᑦ ᑎᑎᖅᑲᑦ ᒪᓕᒐᓕᐅᕐᕕᒻᒦᙶᖅᑐᑦ.  200−
ᖑᔪᑦ ᐱᔨᑦᑎᖅᑕᐅᓲᑦ, ᐊᒻᒪᓗ ᑕᒪᐃᓐᓂ ᑐᑭᓕᐅᖅᑕᐅᖁᔭᐅᔪᑦ ᖃᕋᓴᐅᔭᒃᑯᑦ 
ᑲᒪᒋᔭᐅᔪᐃᓐᓇᐅᕙᑦᑐᑎᑦ.

ᐅᓪᓗᒥᒧᑦ ᑎᑭᑦᑐᒍ ᑐᑭᓕᐅᕆᔨᒃᑯᑦ ᐱᔭᕇᖅᓯᓯᒪᔪᑦ 3,607−ᓂᑦ 
ᑐᑭᓕᐅᖅᑕᐅᖁᔭᐅᓯᒪᔪᓂᑦ ᐊᒻᒪᓗ ᑐᑭᓕᐅᕆᓯᒪᓪᓗᑎᑦ ᐅᖓᑖᓃᑦᑐᓂᑦ 
5 ᒥᓕᐊᓐ ᐅᖃᐅᓯᕐᓂᑦ.  ᐱᒋᐊᖅᐸᓪᓕᐊᑎᓪᓗᒋᑦ ᖃᑦᑏᓐᓇᑯᓗᖕᓂᒃ 
ᐊᐅᓚᔾᔪᓯᕐᓂᑦ ᐋᖅᑮᓯᒪᓚᐅᖅᓯᒪᔪᑦ, ᑭᓯᐊᓂᓕ ᒫᓐᓇᐅᔪᖅ 
ᐱᐅᓯᕚᓪᓕᑦᑎᐊᖅᓯᒪᒻᒪᕆᑦᑐᑦ ᐃᖅᑲᓇᐃᔮᕆᔭᐅᓂᐊᖅᑐᑦ ᑲᒪᒋᔭᐅᓂᖏᑦ.  
ᐊᒥᓲᓛᖑᔪᓂᑦ ᑐᑭᓕᐅᕆᖁᔨᕙᑦᑐᑦ ᑮᓇᐅᔭᓕᕆᔨᒃᑯᑦ.

ᐊᑐᖅᑕᐅᕙᑦᑐᖅ ᐅᓪᓗᒥ ᐊᐅᓚᑦᑎᒍᑏᑦ ᑎᑎᖅᑐᐃᕙᑦᑐᑦ ᐊᒻᒪᓗ ᖃᖓᒃᑯᑦ 
ᑲᒪᒋᔭᐅᖃᑦᑕᕆᐊᙵᕐᒪᖔᑦ ᐱᔭᕇᖅᑕᐅᔭᕆᐊᖃᕐᒪᖔᓪᓗ ᑐᒃᓯᕋᖅᓯᒪᔭᐅᔪᑦ 
ᑎᑎᕋᖅᑕᐅᓯᒪᕙᓕᖅᑐᑎᑦ, ᑐᓂᔭᐅᓪᓗᑎᑦ ᑐᑭᓕᐅᕆᔨᓄᑦ ᑐᖅᑯᐃᕕᒻᒧᑦ, ᐊᒻᒪᓗ 
ᖃᓄᐃᓕᖓᓕᕐᓂᖏᓐᓂᑦ ᖃᐅᔨᓴᖅᑕᐅᕙᑦᑐᑎᑦ ᐊᑐᓂ ᑐᑭᓕᐅᖅᑕᐅᖁᔭᐅᔪᑦ.  
ᐱᓕᕆᐊᒃᓴᖃᕈᓐᓇᖅᑐᓂᒃ ᐊᒥᒐᖅᓯᔪᒻᒪᕆᐅᑲᐃᓐᓇᓲᖑᔪᑦ.  ᐊᑐᖅᐸᒃᑐᓪᓗ 
ᖃᐅᔨᓴᐅᑎᒥᒃ ᖃᕋᓴᐅᔭᒃᑯᑦ ᓇᓗᓇᐃᕈᓐᓇᓲᖑᒻᒥᔪᑦ ᑭᒃᑯᑦ 
ᐊᐅᓪᓚᐅᔾᔨᓐᓂᕐᒪᖔᑕ ᑐᑭᓕᐅᖅᑕᐅᖁᔭᐅᔪᓂᒃ, ᐊᒻᒪᓗ ᕿᓂᕐᓗᑎᒃ 
ᓯᕗᓪᓕᐅᔾᔭᐅᖁᔭᐅᔪᓂᓪᓗ ᑐᒃᓯᕋᐅᑕᐅᔪᓂᒃ ᑕᑯᔪᓐᓇᓲᖑᒻᒥᔪᑦ.

ᑐᖅᑯᐃᔾᔪᑏᑦ ᕿᓂᖅᑕᐅᔪᓐᓇᓲᑦ ᓇᕿᑦᑕᖅᑕᐅᓪᓗᑎᒃ ᑕᑯᔭᐅᔪᒪᔪᑦ; 
ᓇᓂᓯᓗᑎᒃ ᓇᓕᒧᓐᓂᓕᖕᓂᒃ ᐃᖅᑲᓇᐃᔮᒃᓴᖃᓗᐊᔾᔭᐃᖅᑎᑦᑎᔪᓐᓇᕐᒪᑕ 
ᐊᒻᒪᓗ ᕿᓚᒥᐅᔪᒃᑯᑦ ᐱᔭᕇᖅᓯᓴᕋᐃᓐᓂᖅᓴᐅᔪᓐᓇᖅᑐᑎᒃ.  ᑕᒪᓐᓇ 
ᖃᕋᓴᐅᔭᒃᑰᖓᔪᖅ ᐊᑐᖅᑕᐅᓲᖅ ᐃᑲᔪᕐᓂᖃᖅᑐᒻᒪᕆᒃ ᑐᑭᓕᐅᕆᔨᓄᑦ.  
ᐅᓪᓗᒥᐅᔪᖅ ᑐᑭᓕᐅᕆᔭᐅᓯᒪᔪᑦ ᑐᖅᑯᐃᕕᖓ ᖃᓪᓗᓈᑎᑑᖓᔪᓂᒃ 
ᐅᐃᕖᑎᑐᓪᓗ ᐅᖃᐅᓯᕐᓂᒃ ᐃᓗᓕᓕᒻᒪᕆᐅᕗᖅ, ᑭᓯᐊᓂᓕ 
ᖃᑦᑏᓐᓇᐅᓂᖅᓴᐅᓪᓗᑎᒃ ᖃᓕᐅᔮᖅᐸᐃᑎᑑᖓᔪᑦ.

“ᐃᓄᒃ 
ᐅᖃᓪᓚᖃᑦᑕᓚᐅᖅᓯᒪᒍᓂ 
ᑕᐅᓴᓐ ᐊᕐᕌᒎᓚᐅᖅᓯᒪᔪᓂᑦ, 
ᑐᑭᓯᔪᓐᓇᕋᔭᖅᑕᕗᑦ 
ᓱᓕ. ᑭᓯᐊᓂᓕ 
ᐅᓪᓗᒥᐅᔪᖅ ᐃᕐᖑᑕᒻᓄᑦ 
ᑐᑭᓯᔭᐅᔪᓐᓇᑦᑎᐊᕈᓐᓃᖅᑐᖓ 
ᐅᖃᓪᓚᒃᑲᓗᐊᖅᑐᖓ.”

ᐱᑦᑎᐊᖅᓯᒪᒐᓗᐊᕐᒪᖔᑕ 
ᖃᓄᐃᓕᐅᕈᑕᐅᕙᑦᑐᑦ (ᑕᒻᒪᖅᓯᒪᔪᖅᓯᐅᕐᓂᖅ)

ᓇᐅᓪᓚᖅ ᐊᕐᓇᖅᑯᖅ 
ᒥᓂᔅᑕᐅᑉ ᑐᖏᓕᐊᑕ ᑐᖏᓕᒃᑲᓐᓂᖓ, ᓄᓇᕗᑦ ᒐᕙᒪᖏᑦ 
ᐃᓕᖅᑯᓯᓕᕆᔨᒃᑯᑦ

ᓇᐅᓪᓚᖅ ᐅᓂᒃᑳᖅᑐᐊᑐᒻᒪᕆᐅᓚᐅᖅᑐᖅ ᐅᖃᓕᒫᒐᐃᑦ ᐊᒻᒪᓗ ᐊᓯᖏᑦ 
ᐃᓄᒃᑑᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᐱᓕᕆᐊᖃᖃᑕᐅᖃᑦᑕᕐᓂᑯᒥᓂᖓᓂᒃ 
ᐊᕐᕌᒍᑦ ᐊᓂᒍᖅᐸᓪᓕᐊᑎᓪᓗᒋᑦ, ᐊᒻᒪᓗ ᐅᖃᒻᒪᕆᒃᑐᓂ ᐱᐅᔪᓂᒃ 
ᐃᓄᒃᑑᖓᔪᓂᒃ ᐅᖃᓕᒫᒐᖅᑕᖃᕆᐊᖃᕐᓂᖓᓂᒃ ᓱᕈᓰᑦ ᒪᒃᑯᒃᑐᓪᓗ 
ᐅᖃᐅᓯᕐᒥᒃ ᐃᓕᓐᓂᐊᑦᑎᐊᖃᑦᑕᖁᓪᓗᒋᑦ.

ᐅᖃᐅᓯᖃᓚᐅᕐᒥᔪᖅ ᑕᒻᒪᖅᓯᒪᔪᖅᓯᐅᖅᑏᑦ 
ᑲᑎᒪᔨᕋᓛᖏᓐᓃᖃᑦᑕᓚᐅᖅᓯᒪᓂᖓᓂᒃ ᓄᓇᕗᕈᓚᐅᖅᑎᓐᓇᒍ, 
ᐃᓕᑉᐹᓪᓕᕈᑎᒋᓚᐅᖅᓯᒪᓪᓗᓂᐅᒃ ᐱᖓᓱᐃᓕᖅᑲᖓᒻᒪᑕ ᐊᑐᖅᑕᐅᔭᕆᐊᓖᑦ 
ᐊᑐᓂ ᑎᑎᕋᖅᓯᒪᔪᓄᑦ ᓴᖅᑭᑎᑕᐅᓚᐅᙱᓐᓂᖏᓐᓂ ᐅᖃᓕᒫᒐᐃᑦ.  
“ᐱᓕᕆᔪᒻᒪᕆᐅᓚᐅᖅᑐᒍᑦ ᓴᖅᑮᔪᒪᓪᓗᑕ ᑎᑎᕋᖅᑕᐅᒃᑲᐃᑎᑦᑎᓗᑕ 
ᐱᐅᓛᖑᔪᓂᒃ ᐅᖃᓕᒫᒐᕐᓂᒃ ᐃᓄᒃᑎᑑᖓᔪᓂᒃ,” ᐅᖃᖅᑐᓂ ᓇᐅᓪᓚᖅ.  
“ᑐᑭᖃᐅᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ ᓱᕈᓯᕐᓄᑦ ᐱᔪᒪᓚᐅᕋᑦᑕ.”

ᐃᖅᑲᓇᐃᔮᖓ ᑕᒻᒪᖅᓯᒪᔪᖅᓯᐅᖅᑎᐅᑉ ᑕᐃᒪᓐᓇᓪᓚᑦᑖᖅ ᐱᔭᕆᐊᖃᕐᒪᑦ 
ᐃᖅᑲᓇᐃᔮᕐᒥᓂᒃ ᑲᒪᓗᓂ.  ᑕᒻᒪᖅᓯᒪᔪᖅᓯᐅᖅᑎᐅᔪᖅ ᓯᕗᓪᓕᖅᐹᒥ 
ᐅᖃᓕᒫᖅᑳᕆᐊᓕᒃ ᑎᑎᖅᑲᓂᒃ ᐊᒻᒪᓗ ᓇᓚᐅᑦᑖᕐᓗᓂ ᖃᓄᖅ 
ᐱᓕᕆᐊᕆᑎᒋᓂᐊᕐᒪᖔᒍ ᐃᖅᑲᓇᐃᔮᒃᓴᖓ ᒪᓕᑦᑐᒋᑦ ᓄᑖᕐᓂᒃ 
ᑕᐃᒎᓯᕐᓂᒃ ᐃᓕᓯᕕᐅᔭᕆᐊᖃᕋᔭᕐᓂᖏᑦ, ᑭᒃᑯᑦ ᐃᖅᑲᓇᐃᔭᕋᔭᕐᒪᖔᑕᓗ 
ᑎᑎᕋᖅᓯᒪᔪᓂᒃ, ᐊᒻᒪᓗ ᐊᓯᖏᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᕆᓪᓗᑎᒃ.  
ᖃᐅᔨᒪᑦᑎᐊᕆᐊᖃᕐᒥᔪᑦ ᑎᑎᖅᑲᑦ ᐊᔾᔨᖃᕋᓗᐊᕐᒪᖔᑕ, ᐊᒻᒪᓗ 
ᑎᑎᕋᖅᓯᒪᓂᖏᑦ ᖃᓂᐅᔮᖅᐸᐃᑦ ᓈᓃᓪᓗ ᐱᑦᑎᐊᖅᓯᒪᒐᓗᐊᕐᒪᖔᑕ.  
ᐅᓪᓗᖏᑦ, ᒪᑉᐱᒐᖏᑦ, ᑕᐃᔭᐅᓂᖏᑦ ᐅᓂᒃᑳᑉ, ᐅᖃᐅᓯᐅᓂᐊᖅᑐᓪᓗ 
ᐅᖃᐅᑕᐅᓂᖏᑦ, ᐊᒻᒪᓗ ᐊᑎᖏᑦ ᖃᐅᔨᓴᖅᑕᐅᔭᕆᐊᖃᕆᓪᓗᑎᒃ.  
ᑭᖑᓪᓕᖅᐹᒥ, ᑕᒻᒪᖅᓯᒪᔪᖅᓯᐅᖅᑏᑦ ᕿᒥᕐᕈᔭᕆᐊᓖᑦ ᑎᑎᕋᖅᑕᐅᓯᒪᔪᓂᒃ 
ᒪᓕᓪᓗᒋᑦ ᐅᖃᕈᓯᐅᔪᑦ, ᐊᑐᖅᑕᐅᓂᖏᑦ ᖃᓪᓗᓈᑎᑐᑦ, ᓄᑖᑦ 
ᑕᐃᒎᓯᑦᑎᐊᕙᐅᓂᖅᓴᐃᑦ, ᑕᐃᒎᓰᑦ ᐊᑐᖅᑕᐅᓗᐊᓲᑦ, ᐊᒻᒪᓗ ᓄᖅᑲᖅᑕᕈᑏᑦ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ ᖃᐅᔨᒪᑦᑎᐊᕆᐊᖃᕐᒥᔪᑦ.

ᓇᐅᓪᓚᖅ ᐊᑐᖁᔨᒐᓗᐊᕐᒥᔪᖅ ᑕᒻᒪᖅᓯᒪᔪᖅᓯᐅᖅᑎᐅᔪᖅ ᐋᖅᑮᖃᑦᑕᕆᐊᓕᒃ 
ᖃᐅᑕᒫᑦ ᑕᖃᐃᖅᓯᕐᓂᐊᕐᓗᓂ, ᐊᒻᒪᓗ ᖃᐅᔨᒪᑦᑎᐊᕐᓗᓂ ᐱᐅᔪᓂᒃ 
ᐃᑲᔫᑎᓂᒃ ᐊᑐᐃᓐᓇᐅᒪᔪᖅᑕᖃᕋᓗᐊᕐᒪᖔᖅ, ᓲᕐᓗᒃ ᐅᖃᐅᓰᑦ ᑐᑭᖏᑦ 
ᐅᖃᓕᒫᒐᑦ.  ᑭᖑᓪᓕᖅᐹᒥᓪᓗ, ᐅᖃᐅᔾᔨᒋᐊᖅᑐᓂᒃ ᑲᑎᒪᕕᒻᒦᑦᑐᓄᑦ 
ᕿᕕᖃᑦᑕᖁᓇᒋᑦ ᐃᖅᑲᓇᐃᔮᖏᑦ ᑕᒻᒪᖅᓯᒪᑎᓪᓗᒋᑦ ᐋᖅᑭᒋᐊᖅᑕᐅᒐᐃᑉᐸᑕ.  
“ᐃᓕᖕᓅᖓᑎᓗᐊᕌᓗᙱᓪᓗᒍ, ᐊᒻᒪᓗ ᖃᐅᔨᒪᑦᑎᐊᑐᐃᓐᓇᕐᓗᑎᑦ 
ᑕᒻᒪᖅᓯᒪᔪᑦ ᐋᖅᑭᒋᐊᖅᑕᐅᑦᑎᐊᕋᓗᐊᕐᒪᖔᑕ.”  

“ᐱᓕᕆᔪᒻᒪᕆᐅᓚᐅᖅᑐᒍᑦ 
ᓴᖅᑮᔪᒪᓪᓗᑕ 
ᑎᑎᕋᖅᑕᐅᒃᑲᐃᑎᑦᑎᓗᑕ 
ᐱᐅᓛᖑᔪᓂᒃ ᐅᖃᓕᒫᒐᕐᓂᒃ 
ᐃᓄᒃᑎᑑᖓᔪᓂᒃ.”
ᓇᐅᓪᓚᖅ ᐊᕐᓇᖅᑯᖅ

ᑕᐃᒎᓯᓕᐅᕐᓂᖅ ᐊᒻᒪᓗ ᐅᓪᓗᒥᐅᔪᑦ 
ᐱᓕᕆᐊᑦ

ᓈᓐᓯ ᑭᓴᖅ 
ᐊᐅᓚᑦᑎᔨ ᐋᖅᑭᒃᓱᐃᓯᒪᔪᖅ ᖃᐅᔨᓴᖅᑕᐅᓂᖏᑦ ᐊᒻᒪᓗ 
ᖃᐅᔨᓴᖅᑕᐅᔭᕆᐊᓕᖕᓄᑦ ᖃᐅᔨᓴᖅᑎᑦᑎᔩᑦ, ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

ᐊᑕᐅᓯᕐᒥᒃ ᑐᑭᓕᐅᕆᔨᑕᓕᒃ ᐊᒻᒪᓗ ᐊᑕᐅᓯᕐᒥᒃ ᐅᖃᐅᓯᓕᕆᓂᕐᒧᑦ 
ᖃᐅᔨᒪᔨᑕᖃᖅᑐᓂ ᐃᖅᑲᓇᐃᔭᖅᑑᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑯᓐᓂ.  ᑕᐃᒎᓯᕐᓂᒃ ᐱᒐᐃᒻᒪᑎᒃ ᕿᒥᕐᕈᖁᔭᐅᔪᓂᒃ 
ᐅᖃᖃᑎᒌᓲᖑᔫᒃ, ᖃᐅᔨᓴᖅᑕᐅᓪᓗᑎᒃ ᐃᓗᓕᖏᑦ, ᐊᒻᒪᓗ 
ᓱᖅᑯᐃᓇᖅᓯᑦᑎᐊᖁᔨᓪᓗᑎᒃ ᑐᑭᖏᓐᓂᒃ ᖃᓪᓗᓈᑎᑐᑦ, ᐃᓱᒪᓕᐅᑦᑕᓕᖅᑰᒃ 
ᖃᓄᖅ ᑲᔪᓯᓂᖃᕐᓂᐊᕐᒪᖔᑎᒃ.

ᐃᓚᖓ 16 (5) ᐃᓄᐃᑦ ᐅᖃᐅᓯᖓ ᓴᐳᔾᔭᐅᓂᖓᓄᑦ ᐱᖁᔭᖅ 
ᓇᓗᓇᐃᔭᐃᓯᒪᒻᒪᑦ ᑕᐃᒎᓯᓕᐅᖃᑦᑕᕆᐊᖃᕐᓂᖏᑕ ᑲᒪᒋᔭᕆᐊᖃᖅᑕᖏᑦ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ.  ᖃᐅᔨᑎᑦᑎᓇᓱᐊᖅᑐᓂ 
ᐋᓐᓂᕈᑕᐅᔪᓐᓇᖅᑐᓂᒃ ᑕᐃᒎᓯᓕᐅᕐᓗᓂ, ᓈᓐᓯ ᐆᑦᑑᑎᖃᓚᐅᖅᑐᖅ ᑕᐃᒎᓯᕐᒥᒃ 
“ᐃᒻᒥᓃᖅᑕᐃᓕᑎᑦᑎᓂᕐᒥᒃ”.  ᐊᒥᓱᑦ ᐃᓄᐃᑦ ᐅᓪᓗᒥᐅᔪᖅ ᑕᐃᒎᓯᖅ 
ᐊᑐᖅᑕᐅᕙᑦᑐᑦ ᓈᒻᒪᖏᒻᒪᑦ, ᐊᒻᒪᓗ ᐊᓯᔾᔨᖅᑕᐅᖁᔭᐅᓪᓗᓂ.  ᑕᒪᓐᓇ 
ᐊᒃᓱᕈᕐᓇᖅᑑᓪᓗᓂ ᐱᔾᔪᑕᐅᒻᒪᑦ ᐃᓄᖕᓄᑦ ᐅᖃᐅᑕᐅᓗᓂ, ᑕᐃᒪᐃᓐᓂᖓᓄᑦ 
ᐊᒃᓱᕈᕐᓇᖃᑦᑕᖅᓯᒪᔪᖅ ᑐᓴᕆᐊᕐᕕᖃᕐᓗᓂ ᐃᓄᖕᓂᒃ.  ᑕᐃᒪᐃᒃᑲᓗᐊᖅᑎᓪᓗᒍ, 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᑲᑎᒪᖃᑎᖃᔪᕗᑦ ᐃᓄᑐᖃᕐᓂᒃ, 
ᒐᕙᒪᒃᑯᑦ ᑭᒡᒐᖅᑐᐃᔨᖏᓐᓂᒃ ᐊᒻᒪᓗ ᐊᓯᖏᓐᓂᒃ, ᐱᖃᓯᐅᔾᔭᐅᓪᓗᑎᒃ 
ᑲᑐᔾᔨᖃᑎᒌᖑᔪᑦ ᓲᕐᓗ ᐃᓅᓯᕐᒥᒃ ᐃᓵᒃᓯᒪᒋᑦ ᑲᑎᒪᔨᖏᑦ ᐊᒻᒪᓗ ᐃᓄᐃᑦ 
ᑕᐱᕇᑦ ᑲᓇᑕᒥ.  ᑖᓐᓇ ᑕᐃᒎᓯᖅ ᑕᐃᒎᓯᖅᑖᖅᑎᑕᐅᓇᓱᐊᖅᐳᖅ ᓱᓕ.

ᔩᓚ ᐅᖃᕆᓪᓗᓂ ᐃᓚᖏᑦ ᐃᓄᐃᑦ ᐅᓪᓗᒥᐅᔪᖅ ᐃᓄᒃᑎᑑᖓᔪᑦ ᐅᖃᐅᓰᑦ 
“ᐃᒻᒥᓃᖅᑕᐃᓕᒪᑎᑦᑎᓂᖅ” ᐱᐅᒋᔭᐅᙱᒻᒪᑦ ᐅᒡᒍᐊᓇᕐᕙᓗᒃᑑᔮᕐᓂᖓᓄᑦ 
ᐃᒻᒥᓃᖅᑕᐃᓕᑎᑦᑎᒍᓐᓇᓚᐅᙱᒻᒪᑕ ᐃᓚᓐᓇᕆᔭᐅᔪᓂᒃ.  
“ᐊᐱᕆᔭᐅᓯᒪᒐᑦᑕ ᐃᓱᒃᒪᓴᖅᓯᐅᖁᔭᐅᓪᓗᑕ ᑕᐃᒎᓯᖅᑖᖅᑎᓪᓗᒍ 
ᐋᓐᓂᕈᑎᐅᖏᓐᓂᖅᓴᐅᓇᔭᖅᑐᒥᒃ ᑕᐃᒃᑯᓄᖓ ᑐᓴᖃᑦᑕᓲᓄᑦ ᐅᖃᐅᓯᕐᒥᒃ, 
ᐋᓐᓂᕈᑎᒋᓂᐊᖏᒻᒪᒍ.”

ᑲᑎᒪᔭᖅᑐᖃᑕᐅᓯᒪᔪᑦ ᐊᒥᓱᑦ ᐊᑐᖅᑕᐅᖁᔭᒥᖕᓂᒃ ᐅᖃᐅᓯᖃᓚᐅᖅᑐᑦ 
ᖃᓄᐃᑦᑐᒥᒃ ᐊᑐᕈᓐᓇᕐᒪᖔᕐᒥᒃ ᐃᒻᒥᓃᖅᑕᐃᓕᒪᑎᑦᑎᓂᐅᑉ ᑕᐃᒎᓯᒃᓴᖓᓂᒃ.  
ᐅᖃᐅᓯᖃᓚᐅᕆᓪᓗᑎᒃ ᐊᔾᔨᒌᙱᓐᓂᖏᓐᓂᒃ ᖃᓄᖅ ᐃᓄᐃᑦ ᖃᓪᓗᓈᓪᓗ 
ᐃᓕᖅᑯᓯᖏᑦ ᓇᓗᓇᐃᔭᐃᓲᖑᒻᒪᖔᑎᒃ ᑕᐃᒎᓯᕐᒥᒃ.

ᐊᓯᐊᑦᑕᐅᖅ ᐆᑦᑑᑎᐅᔪᖅ ᑕᐃᒎᓯᓕᐅᕈᑕᐅᓲᖅ ᐱᓕᕆᐊᖏᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᐃᓄᒃᑎᑑᖓᔪᑦ ᑕᐃᒎᓰᑦ “ᐃᓄᙳᐃᓂᖅ”.  
ᐊᒥᓲᒻᒪᑕ ᐊᔾᔨᒌᖏᑦᑐᑦ ᑕᐃᒎᓰᑦ “ᐃᓄᙳᐃᓂᕐᒥᒃ” ᐊᕕᑦᑐᖅᓯᒪᔪᓄᑦ 
ᐊᑐᖅᑕᐅᓲᑦ ᐊᒻᒪᓗ ᐅᖃᐅᓯᖃᖅᑐᓄᑦ, ᐊᒻᒪᓗ ᐊᖏᕈᑎᖃᕐᓗᓂ ᐊᔾᔨᒌᑦᑐᒥᒃ 
ᑕᐃᒎᓯᖅᑖᖅᑎᓪᓗᒍ ᐊᒃᓱᕈᕐᓇᑐᒻᒪᕆᐅᕗᖅ.

“ᐃᓅᓪᓗᑕ 
ᐅᐊᑦᑎᐊᕈᒨᖓᔪᒻᒪᕆᐅᕗᒍᑦ, 
ᐊᒻᒪᓗ ᑕᒪᓐᓇ 
ᓴᒃᑯᒍᒪᓇᒍ.  ᐊᖅᑯᑕᐅᕗᒍᑦ 
ᐊᑑᑎᒃᓴᐅᓪᓗᑕ 
ᐊᓯᔾᔩᒍᓐᓇᖅᑐᑕ ᐊᒻᒪᓗ 
ᓯᕗᒧᐊᒋᐊᖃᖅᑐᑕ.”

ᑎᒥᑉ ᑕᐃᒎᓯᖏᑦ

ᓴᐃᕌ ᓇᖕᒪᓕᒃ 
ᑕᐃᒎᓯᓕᐅᖅᑎ, ᐃᓕᖅᑯᓯᓕᕆᔨᒃᑯᑦ

ᓴᐃᕌ ᐃᖅᑲᓇᐃᔮᖃᕆᐊᙵᓕᓚᐅᖅᓯᒪᔪᖅ ᐊᖏᔪᐊᓗᖕᒥᒃ ᑖᔅᓱᒥᖓ 
ᐱᓕᕆᐊᕐᒥᒃ ᑐᑭᑖᖅᑎᑎᓪᓗᓂ ᐃᓄᒃᑎᑑᖓᔪᓂᒃ ᑎᒥᐅᑉ ᓱᓇᒃᑯᑖᖏᑕ 
ᑕᐃᒎᓯᖏᓐᓂᒃ 2007−ᖑᑎᓪᓗᒍ.

ᐱᓕᕆᐊᕆᔭᐅᔭᕆᐊᖃᓕᓚᐅᖅᓯᒪᒻᒪᑦ ᑕᒪᓐᓇᓗ ᓱᖅᑯᐃᓇᑦᑎᐊᖅᑐᓂ.  
“ᑐᓵᔨᐅᔪᖅ ᐊᑐᐃᓐᓇᐅᑎᓪᓗᒍ ᑭᓯᐊᓂᓕ ᑐᑭᓯᐅᒪᒐᓂ ᑎᒥᐅᑉ 
ᓱᓇᒃᑯᑖᖏᓐᓂᒃ, ᐃᑲᔪᕈᓐᓇᖏᒻᒪᑦ ᐋᓐᓂᐊᕐᕕᓕᐊᖅᓯᒪᔪᒥᒃ.  
ᐋᖅᑭᒃᓱᐃᓕᓚᐅᖅᓯᒪᕗᒍᑦ ᐃᑲᔪᕈᒪᓪᓗᒋᑦ.  ᐊᔾᔨᙳᐊᓖᑦ ᐊᒻᒪᓗ 
ᑎᑎᖅᑐᒐᐅᔭᖅᓯᒪᔪᖅᑕᓖᑦ ᐊᑐᖅᑕᐅᓇᔭᖅᑐᑦ ᖃᓪᓗᓇᐅᔭᕈᓐᓇᖏᑦᑐᓄᑦ 
ᐃᓄᖕᓄᑦ ᓇᓗᓕᕌᖓᑕ ᑎᒃᑯᐊᖅᓯᑐᐃᓐᓇᖃᑦᑕᓂᐊᕐᒪᑕ.  ᕿᒥᕐᕈᓚᐅᖅᑐᒍᑦ 
ᑎᑎᖅᑐᒐᐅᔭᖅᓯᒪᓂᖏᓐᓂᒃᑦ ᑎᒥᓕᒫᑦᑎᐊᑉ ᓱᓇᒃᑯᑖᖏᓐᓂᒃ ᐊᒻᒪᓗ 
ᐊᑦᑏᓪᓗᑕ ᓲᕐᓗ ᓄᑮᑦ ᐊᒻᒪᓗ ᓴᐅᓃᑦ.”

ᐃᖅᑲᓇᐃᔭᖃᑎᖃᖅᑐᑎᑦ ᐃᓄᑐᖃᐃᑦ ᑲᑎᒪᔨᕋᓛᖏᓐᓂᒃ ᖁᑦᑎᒃᑐᒥᐅᑕᕐᓂᒃ 
ᓄᓇᓕᖕᓂ ᓴᐃᕌ ᐱᓕᕆᐊᖃᓕᓚᐅᖅᓯᒪᔪᖅ ᐊᑯᓂᒻᒪᕆᐊᓗᒃ ᑲᒪᒋᓪᓗᓂᐅᒃ 
ᑕᐃᒎᓯᓕᐅᖅᑐᑎᒃ ᑎᒥᐅᑉ ᓱᓇᒃᑯᑖᖏᓐᓂᒃ “ᐱᒋᐊᖅᑐᑎᒃ ᓂᐊᖁᕐᒥᑦ 
ᐳᑐᒍᕐᓄᑦ ᑎᑭᑦᑐᒍ.”

“ᐋᖅᑮᓇᓱᐊᖅᑎᓪᓗᑕ ᑕᐃᒎᓯᕐᓂᒃ ᐃᓛᓐᓂᒃᑯᑦ ᕿᐊᖃᑦᑕᓚᐅᖅᓯᒪᔪᒍᑦ, 
ᐃᓛᓐᓂᑯᓪᓗ ᐃᓪᓚᖃᑦᑕᖅᑐᑕ.  ᐃᓚᖏᑦ ᒪᒃᑯᖕᓂᖅᓴᐃᑦ ᐃᓄᐃᑦ 
ᑕᐃᒎᓯᓕᐅᕈᓐᓇᖃᑦᑕᓚᐅᖅᓯᒪᔪᑦ ᐃᓄᑐᖃᐃᑦ ᐱᓕᕆᔨᒻᒪᕇᑦ ᓇᓗᓕᕋᐃᒐᒥᒃ.  
ᐃᓄᑐᖃᕐᓂᒃ ᒪᓕᓐᓂᖅᓴᐅᒐᓱᐊᖃᑦᑕᓚᐅᖅᑐᖓ.”

ᑭᖑᓂᐊᒍᑦ ᐊᑯᓂᐅᒐᓗᐊᖅᑎᓪᓗᒍ ᐊᒃᓱᕈᕐᓇᖃᑦᑕᓚᐅᕋᓗᐊᖅᑎᓪᓗᒍᓗ 
ᐋᖅᑭᒃᓱᐃᓪᓗᓂ ᑕᐃᒎᓯᕐᓂᒃ ᐱᓕᕆᐊᑦ ᐱᔭᕇᖅᑕᐅᓕᓚᐅᖅᓯᒪᔪᑦ.  
ᐱᔭᕇᖅᓯᒪᔪᖅ ᐅᖃᓕᒫᒐᖅ, ᐱᐅᔪᒻᒪᕆᐊᓗᒃ ᐊᔾᔨᙳᐊᖃᐅᑦᑎᐊᕕᐅᑎᑦᑐᓂ, 
ᐃᓄᒃᑑᖓᔪᓪᓗ, ᖃᓪᓗᓈᑎᑑᖓᔪᓪᓗ ᐅᐃᕖᑎᑐᓪᓗ ᑎᑎᕋᖅᓯᒪᓂᖏᑦ, 
ᐊᑐᐃᓐᓇᐅᓛᖅᑐᑦ ᑎᑎᕋᖅᑕᐅᓗᑎᒃ ᐊᒻᒪᓗ ᖃᕋᓴᐅᔭᒃᑰᖓᓕᕐᓗᑎᒃ.  
ᓯᕗᓂᒃᓴᒥ, ᐊᕙᓗᒥ ᓂᕕᙵᒐᐃᑦ ᓴᓇᔭᐅᓛᕐᒥᔪᑦ.

ᓴᐃᕌ ᖁᔭᓐᓇᒦᖅᑐᖅ ᐊᒥᓱᒻᒪᕆᖕᓂᒃ ᐃᓄᑐᖃᕐᓂᒃ ᐊᒻᒪᓗ ᐊᓯᖏᓐᓂᒃ 
ᐃᖅᑲᓇᐃᔮᖃᖃᑕᐅᓚᐅᖅᑐᑦ ᐱᓕᕆᐊᕐᒥᒃ.

“ᖃᓪᓗᓇᐅᔭᕈᓐᓇᑎᓐᓇᒋᑦᑦ 
ᐊᒻᒪᓗ ᐋᓐᓂᐊᕐᕕᓕᐊᕆᐊ-
ᖃᖅᑎᓪᓗᒋᑦ, ᑐᓵᔨ 
ᖃᐅᔨᒪᙱᒃᑯᓂᑎᒥᐅᑉ 
ᓱᓇᒃᑯᑖᖏᓐᓂᒃ, 
ᐊᒃᓱᕈᕐᓇᖅᑐᐊᓘᖕᒪᑦ.  
ᑕᐃᒎᓯᓕᐅᓕᓚᐅᖅᓯᒪᕗᒍᑦ 
ᓂᐊᖁᕐᒥᑦ ᐱᒋᐊᖅᑐᑕ 
ᐳᑐᒍᕐᓄᑦ ᑎᑭᑦᑐᒍ.
ᓴᐃᕌ ᓇᖕᒪᓕᒃ

ᑐᑭᓕᐅᕆᔩᑦ ᑭᓱᓂᒃ ᐱᔭᕆᐊᖃᖅᐸᑦ?

ᐊᕕᑦᑐᖅᑐᑎᑦ ᑲᑎᒪᔾᔪᑎᓖᑦ

ᐊᕕᑦᑐᖅᓯᒪᐅᖅᑐᑎᒃ ᑲᑎᒪᔪᑦ ᓇᓗᓇᐃᖅᓯᖁᔭᐅᓚᐅᖅᑐᑦ 
ᑭᙴᒪᒋᔭᐅᓛᖑᔪᓂᒃ ᑐᑭᓕᐅᕆᔨᓄᑦ.  ᐅᑯᐊ ᐱᔭᐅᔭᕆᐊᓖᑦ 
ᓇᓗᓇᐃᖅᑕᐅᓚᐅᖅᑐᑦ

• ᑎᑎᕋᐅᓯᕐᒥᒃ ᐃᓕᓐᓂᐊᖅᑎᑕᐅᓗᑎᒃ
• ᖃᕋᓴᐅᔭᒃᑯᑦ, ᓄᑖᕈᕆᐊᖅᑎᑕᐅᖃᑦᑕᖅᑐᑦ ᑐᖅᑯᐃᕖᑦ 

ᐊᖏᖅᑕᐅᓯᒪᓗᑎᒃ ᑕᐃᒎᓰᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᑯᓐᓄᑦ

• ᑐᓵᔩᑦ/ᑐᑭᓕᐅᕆᔩᑦ ᑭᒃᑰᒻᒪᖔᕐᒥᒃ ᑎᑎᖅᑐᖅᓯᒪᓂᖏᑦ
• ᐃᓄᒃᑐᑦ ᑐᑭᖏᓐᓂᒃ ᐅᖃᓕᒫᒐᓕᐅᖅᑐᖃᐃᓐᓇᕐᓗᓂ ᐊᒻᒪᓗ ᐊᓯᐊᒍᑦ 

ᐅᖃᐅᓯᖏᓐᓂᒃ ᐊᑐᖅᑕᐅᓗᑎᒃ ᑕᒪᐃᓐᓄᑦ ᐅᖃᕈᓰᑦ ᐊᔾᔨᒌᙱᑦᑐᑦ
• ᐃᓄᐃᓐᓇᖅᑐᑦ ᑐᑭᓕᐅᕆᔨᖃᕐᓂᖅᓴᐅᓕᕐᓗᑎᒃ ᐊᒻᒪᓗ 

ᐊᑐᒐᒃᓴᖏᓐᓂᒃ
• ᐃᓄᒃᑎᑑᓕᖅᓱᐃᑦᑕᐅᑎᒋᔪᓂᒃ ᖃᕋᓴᐅᔭᒃᑯᑦ ᓇᕿᑦᑕᑲᐅᑎᒋᔪᓂᒃ 

ᐃᑲᔫᑎᑕᖃᓕᕐᓗᓂ
• ᖃᓄᖅᑑᕈᑎᓕᐅᖅᓯᒪᓗᑎᒃ ᐱᔭᕇᖅᓯᒪᔭᕆᐊᓖᑦ 

ᑐᑭᓕᐅᖅᑕᐅᓯᒪᔪᑦ ᐃᓱᓕᕝᕕᖏᓐᓂᒃ ᐊᐅᓚᑦᑎᔾᔪᑎᒃᓴᓂᒃ, 
ᐊᒥᓲᓗᐊᖅᑐᓂᒃ ᐱᔭᒃᓴᖃᓗᐊᖅᑎᓪᓗᒋᑦ, ᐊᒻᒪᓗ ᑐᑭᓕᐅᕆᖁᔨᔪᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ

• ᐃᑲᔪᖅᑐᖅᑕᐅᓗᑎᒃ ᓄᑖᑦ ᑐᓵᔩᑦ/ᑐᑭᓕᐅᕆᔩᑦ ᓇᒻᒥᓂᖁᑎᒥᓂᒃ 
ᐱᒋᐊᖅᑎᑦᑎᔪᑦ

• ᓄᑖᑦ ᑐᓵᔩᑦ/ᑐᑭᓕᐅᕆᔩᑦ ᐃᓕᓴᕆᔭᐅᔾᔪᑎᒃᓴᖏᓐᓂᒃ 
ᓂᕈᐊᕈᓐᓇᕐᓗᑎᒃ

• ᐱᓕᒻᒪᒃᓴᖅᑎᑕᐅᓗᑎᒃ ᑕᐃᒎᓯᕐᓂᒃ, ᑎᑎᕋᐅᓯᕐᒥᒃ, ᑐᓵᔨᐅᓂᕐᒧᑦ 
ᑭᖑᓂᑦᑎᐊᖓᒍᑦ ᐅᖃᑲᐅᑎᒋᖃᑦᑕᓂᕐᒧᑦ ᐃᓕᓐᓂᐊᖅᑎᑦᑎᔪᖃᕐᓗᓂ, 
ᐊᒻᒪᓗ ᑕᒻᒪᖅᓯᒪᔪᖅᓯᐅᕐᓂᕐᒥᒃ.

• ᐋᖅᑮᔪᖃᖃᑦᑕᕐᓗᓂ ᑲᑎᒪᓂᐅᔪᓂᒃ ᐱᓕᕆᐊᖃᖅᑎᑕᐅᓗᑎᒃ ᐊᒻᒪᓗ 
ᑲᑎᒪᕕᔾᔪᐊᖅᑎᑦᑎᔪᖃᖃᑦᑕᕐᓗᓂ

• ᐅᖃᐅᑕᐅᓗᑎᒃ ᐋᓐᓂᕈᑎᖃᖅᓯᒪᓂᖏᑦ ᐃᖅᑲᓇᐃᔮᖓ ᐱᓪᓗᒍ 
ᐊᒃᓱᕈᓗᐊᕐᓂᙱᒻᒪᑕ

• ᐃᓱᒪᒃᑯᑦ ᐋᓐᓂᐊᖅᑕᐃᓕᓂᕐᒧᑦ ᐃᑲᔪᖅᑐᐃᔾᔪᑏᑦ (ᐆᑦᑑᑎᒋᓗᒍ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖃᕐᓂᖅ)

• ᐊᑐᐃᓐᓇᐅᒪᓂᖅᓴᐅᓗᑎᒃ ᐃᓄᑐᖃᐃᑦ ᐊᒻᒪᓗ ᖃᐅᔨᒪᔨᒻᒪᕇᑦ
• ᑕᐃᒎᓯᓕᐅᕐᓂᕐᒧᑦ ᑮᓇᐅᔭᓂᒃ ᑲᑎᒪᕕᒃᓴᖏᓐᓂᓪᓗ 

ᐊᑐᐃᓐᓇᐅᒪᔪᖃᕐᓗᓂ
• ᐱᐅᓯᕚᓪᓕᖅᓯᒪᓗᑎᒃ ᖃᕋᓴᐅᔭᓕᕆᔾᔪᑏᑦ ᑐᑭᓕᐅᖅᑕᐅᖃᑦᑕᓂᐊᕐᒪᑕ

ᖃᐅᔨᒪᒋᐊᕈᑎ: ᑕᑯᓂᐊᕐᓗᒍ ᐅᐃᒍᖓ 1 ᑕᐃᒎᓯᓕᐅᖅᑕᐅᖁᔭᐅᓯᒪᔪᖅ

“ᑲᑎᒃᑯᕕᒋᑦ ᐃᓄᑉ ᐊᕐᕌᒍᖏᑦ 
ᐱᓕᕆᐊᕆᖃᑦᑕᖅᓯᒪᓂᑯᖏᑦ 
ᑕᕝᕙᓂ ᐃᒡᓗᕈᓯᕐᒦᑦᑐᑦ, 
ᑕᐅᓴᓐ ᐊᕐᕌᒎᔪᒃᓴᐅᔪᑦ 
ᐃᖅᑲᓇᐃᔭᖅᓯᒪᓕᖅᑕᖏᑦ.”
ᓇᐅᓪᓚᖅ ᐊᕐᓇᖅᑯᖅ

ᐃᖅᑲᓇᐃᔭᖃᑎᖃᕐᓂᖅ ᑐᑭᓕᐅᕆᔨᓂᒃ 
ᑐᓵᔨᓂᓪᓗ

ᔭᒫᓪ ᓲᓕ 
ᐱᓕᕆᐊᓂᒃ ᐊᐅᓚᑦᑎᔨ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ

ᐃᖅᑲᓇᐃᔮᕆᕙᑦᑕᖓᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ ᔭᒫᓪ 
ᕼᐊᓐᓇᓚᐅᓪᓗᐊᖅᑐᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᓂᒃ ᑲᒪᖃᑦᑕᖅᓯᒪᓂᑰᓕᖅᑐᖅ.  
ᐱᓕᕆᕝᕕᐅᔪᖅ ᖃᐅᔨᓴᕐᕕᒃ ᑐᓂᓯᓲᖅ 120 ᖃᐅᔨᓴᕈᓐᓇᐅᑎᓂᒃ ᐊᕐᕌᒍᒥ, 
ᐊᒻᒪᓗ ᐊᔾᔨᒌᖏᑦᑐᓂᒃ ᐃᑲᔪᖅᑐᐃᓲᑦ ᐱᔨᑦᑎᕋᕈᑎᓂᒃ ᖃᐅᔨᓴᖅᑎᓄᑦ.  
ᑕᒪᐃᓐᓂ ᖃᐅᔨᓴᖅᑏᑦ ᐱᖁᔭᖅᑎᒍᑦ ᐊᒻᒪᓗ ᐃᓕᖅᑯᓯᖃᐅᑦᑎᐊᕐᓗᑎᒃ 
ᑐᓴᕆᐊᕐᕕᖃᖃᑦᑕᕆᐊᓖᑦ ᑐᓴᐅᒪᑎᑦᑎᖃᑦᑕᕐᓗᑎᓪᓗ ᐃᓄᖕᓂᒃ 
ᐃᖅᑲᓇᐃᔮᖏᑦ ᐱᓪᓗᒋᑦ.  ᑕᒪᒃᑯᓂᖓ ᒪᓕᒋᐊᖃᕐᓂᖏᓐᓂᒃ 
ᐃᑲᔪᖅᑕᐅᖁᓪᓗᒋᑦ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐅᐸᓗᖓᐃᔭᐃᓯᒪᕗᑦ 
ᑐᑭᒧᐊᒍᑎᓂᒃ.

ᖃᐅᔨᓴᖅᑎᓄᑦ ᑐᑭᒧᐊᒍᑏᑦ ᐋᖅᑭᓱᖅᑕᐅᓚᐅᖅᓯᒪᔪᑦ 2001-ᖑᑎᓪᓗᒍ 
ᐊᑐᖅᑐᑎᒃ ᓄᓇᕗᒻᒥ ᑐᓵᔩᑦ/ᑐᑭᓕᐅᕆᔩᑦ ᑲᑐᔾᔨᖃᑎᒌᖏᑕ 
ᑎᑎᖅᑐᖅᓯᒪᓂᖏᑦ ᐃᑲᔫᑏᑦ ᐊᑐᕐᓂᐊᖅᑐᓄᑦ ᑐᓵᔨᓄᑦ.  
ᑐᑭᓯᒋᐊᕈᑎᓖᑦ ᖃᓄᖅ ᓂᕈᐊᖅᑐᖃᕈᓐᓇᕐᒪᖔᑦ ᑐᓵᔨᓂᒃ, ᐋᖅᑮᓗᑎᒃ 
ᐊᑭᓕᖅᓱᖅᑕᐅᔾᔪᑎᒋᓂᐊᖅᑕᒥᓂᒃ, ᖃᕋᓴᐅᔭᕐᓅᖓᔪᓂᒃ ᓱᓇᒃᑯᑖᓅᖓᔪᓂᓪᓗ 
ᐱᔾᔪᑎᓂᒃ ᑲᒪᔪᓐᓇᕐᓂᖏᓐᓂᒃ, ᓯᕗᓂᐊᒍᑦ ᑲᑎᒪᖃᑎᒌᓪᓗᑎᒃ ᖃᐅᔨᓴᖅᑎᐅᔪᑦ 
ᑐᓵᔩᓪᓗ ᓱᖅᑯᐃᓇᖅᓯᑎᑕᐅᓂᐊᕐᒪᑕ ᑕᐃᒍᓰᑦ.  ᑐᑭᒧᐊᒍᑎᐅᔪᕐᓗ 
ᐱᖃᓯᐅᔾᔨᓯᒪᒋᕗᑦ ᖃᓄᖅ ᐅᓂᒃᑳᖅᑐᖃᑦᑎᐊᕈᓐᓇᕐᒪᖔᑦ, ᓲᕐᓗ ᓱᒃᑲᐃᓪᓗᓂ 
ᐅᖃᓪᓚᓪᓗᓂ, ᑕᐃᒎᓯᕐᓂᒃ ᐊᑐᖅᑕᐅᓕᕐᓗᓂ ᑐᑭᓯᔭᐅᑲᒻᒪᒍᓐᓇᖅᑐᓂᒃ, 
ᐊᓯᖏᓪᓗ.

ᖃᐅᔨᓴᖅᑐᓕᕆᓂᕐᒧᑦ ᑕᐃᒎᓰᑦ ᐱᒡᒐᓇᕐᒪᑕ ᑐᑭᓕᐅᕐᓗᒋᑦ, ᐅᖃᖅᑐᖅ ᔭᒫᓪ, 
ᑭᓯᐊᓂᓕ ᐃᓄᒃᑐᑦ ᓴᙱᔪᐊᓘᒻᒪᑦ ᐅᖃᐅᓯᖅ ᐋᖅᑮᔪᓐᓇᖅᑐᓂ ᑕᐃᒎᓯᕐᓂᒃ.  
ᓄᑖᑦ ᑕᐃᒎᓰᑦ ᐃᓚᔭᐅᖏᓐᓇᖅᑐᑦ.

ᔭᒫᓪ ᐅᖃᖅᑐᓂ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑐᑦᑕᕐᕕᖃᑦᑎᐊᕆᐊᓖᑦ 
ᑐᓵᔨᓂᒃ/ᑐᑭᓕᐅᕆᔨᓂᓪᓗ ᓴᙱᑎᑕᐅᖁᓪᓗᒋᑦ ᐱᔨᑦᑎᕋᕈᑎᐅᔭᕇᖅᑐᑦ 
ᐊᒻᒪᓗ ᓄᑖᕈᕆᐊᖅᑕᐅᖃᑦᑕᖁᓪᓗᒋᑦ ᑐᑭᒧᐊᒍᑏᑦ ᒪᓕᑦᑕᐅᕙᑦᑐᓪᓗ.  
ᒪᑐᔾᔪᑎᒋᓪᓗᓂᐅᒃ ᐅᖃᐅᓯᓕᒃ ᑲᑎᒪᖃᑎᖃᕈᒪᓪᓗᓂ ᑭᓇᑐᐃᓐᓇᕐᒥᒃ 
ᑐᓵᔨᒥᒃ/ᑐᑭᓕᐅᕆᔨᒥᒃ ᐃᖅᑲᓇᐃᔭᖃᑎᖃᕈᒪᒐᔭᖅᑐᓂᒃ ᖃᐅᔨᓴᖅᑎᓂᒃ.

“ᓄᖅᑲᖅᑐᐃᓐᓇᐅᒍᔅᓯ 
ᐃᖅᑲᓇᐃᔮᒃᓯᖕᓂᒃ, 
ᖃᐅᔨᓴᖅᑐᓕᕆᕙᑦᑐᑦ 
ᓄᖅᑲᖅᑎᑕᐅᓇᔭᖅᑐᑦ.”
ᔭᒫᓪ ᓲᓕ

ᐊᑭᖏᑦ ᐊᒻᒪᓗ ᑐᑭᒧᐊᕈᑎᖏᑦ

ᖁᐸᓄᐊᖅ ᑯᓘᑦᓯᐊᐃ 
ᑐᑭᒧᐊᒃᑎᑦᑎᔨ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ, 
(ᐃᓕᖅᑯᓯᓕᕆᔨᒃᑯᑦ)

“ᐅᖃᐅᓯᖃᖅᑕ” ᓇᒻᒥᓂᖁᑎᒋᔭᐅᔪᑦ ᐊᐅᓚᑕᐅᓂᖏᓐᓂᒃ.

ᖁᐸᓄᐊᖅ ᐅᖃᐅᓯᖃᕆᐊᙵᖅᑐᖅ ᐅᓪᓗᒥᐅᔪᖅ ᐊᑐᖅᑕᐅᕙᑦᑐᓂᒃ, ᐊᒻᒪᓗ 
ᖃᓄᖅ ᑐᑭᓕᐅᕆᔩᑦ ᓇᓚᐅᑦᑖᓲᖑᒻᒪᖔᑕ ᐊᑭᒃᓴᖏᓐᓂᒃ ᐃᖅᑲᓇᐃᔮᖏᓐᓄᑦ, 
ᐊᐅᓚᓂᖏᓪᓗ ᓄᓇᕗᑦ ᒐᕙᒪᖏᓐᓂᒃ ᑐᑭᓕᐅᖅᑕᐅᖁᔨᔾᔪᑎᒋᓲᖏᓐᓂᒃ, 
ᐊᒻᒪᓗ ᐊᑲᐅᙱᓕᐅᕈᑕᐅᓲᖑᓂᖓ ᐃᓄᐃᓐᓇᖅᑐᑦ ᑐᑭᓕᐅᕆᕙᑦᑐᓄᑦ.

ᐅᓪᓗᒥᐅᔪᖅ, ᐊᔾᔨᒌᙱᑐᒡᒍᑎᒻᒪᕆᐅᒻᒪᑕ ᑐᑭᓕᐅᕆᓂᕐᒧᑦ ᑐᓵᔨᐅᓂᕐᒧᓪᓗ 
ᐊᑭᖏᑦ.  ᐊᔾᔨᒌᔾᔫᒥᔪᓂᒃ ᐊᑭᖃᕆᐊᖃᕐᒪᑦ, ᑐᓵᔨᓕᒫᑦ/ᑐᑭᓕᐅᕆᔨᓕᒫᑦ 
ᓈᒻᒪᑦᑐᓂᒃ ᐊᑭᓕᖅᓱᖅᑕᐅᖃᑦᑕᓂᐊᕐᒪᑕ.

ᑐᐊᕕᕐᓇᖅᑐᓂᒃ ᐱᒡᒐᓇᖅᑐᒡᒍᑕᐅᔪᓂᒃ ᑎᑎᕋᖅᓯᒪᐅᖅᑐᑦ 
ᐱᔭᕇᖅᑕᐅᔪᓐᓇᑎᓐᓇᒋᑦ ᐱᓕᕆᕝᕕᒻᒥ, ᑐᑭᓕᐅᕆᔩᑦ ᐊᕕᑦᑐᖅᓯᒪᓂᖓ 
ᐊᓪᓚᕝᕖᑦ ᐊᑐᓲᑦ ᐊᖏᖅᑕᐅᓯᒪᕙᒌᖅᑐᓂᒃ ᑐᑭᓕᐅᕆᔨᓂᒃ 
ᐃᓛᒃᑰᖓᔪᓂᒃ.  ᓂᕈᐊᖅᑕᐅᓲᑦ ᑖᒃᑯᐊ ᐊᑭᓕᖅᓱᖅᑕᐅᓂᐊᖅᑐᑦ 
ᒪᓕᑦᑐᒋᑦ ᓇᓗᓇᐃᒃᑯᑕᖃᑦᑎᐊᕐᒪᖔᑕ ᐅᕝᕙᓘᓐᓃ ᓇᓕᒧᑦᑐᓂᒃ 
ᓇᓗᓇᐃᒃᑯᑕᖃᙳᐊᕋᔭᕐᒪᖔᑕ ᐱᓕᕆᐊᖃᖃᑦᑕᕐᓂᑯᒥᓂᖏᓐᓄᑦ, 
ᐊᒻᒪᓗ ᐊᑐᕈᓐᓇᕐᓂᖏᓐᓄᑦ ᐃᓄᐃᑦ ᐃᓕᖅᑯᓯᓕᕆᔨᑐᖃᒃᑯᑦ 
ᐊᔾᔨᒌᓕᖅᓱᖅᓯᒪᔭᖏᓐᓂᒃ ᑎᑎᕋᐅᓯᕐᓂᒃ ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᐅᓰᑦ 
ᐊᑐᖅᑕᐅᕙᑦᑐᑦ ᐊᑐᕈᓐᓇᕐᓂᖏᑦ ᒪᓕᑦᑐᒋᑦ.

ᑕᒪᐃᓐᓂ ᐊᑭᓕᖅᓱᖅᑕᐅᔾᔪᑎᖏᑦ ᐊᖏᕈᑕᐅᔪᑦ ᐊᑭᓕᖅᓱᖅᑕᐅᓲᑦ ᐅᖃᐅᓰᑦ 
ᐊᑐᓂ ᒪᓕᑦᑐᒋᑦ, ᑐᙵᕕᖃᐅᖅᑐᑎᒃ ᑐᐊᕕᕐᓇᕐᓂᖏᓐᓂᒃ.  ᑐᑭᓕᐅᕆᓂᕐᒧᑦ 
ᐊᑭᖏᑦ ᐅᐃᕖᑎᑐᑦ.20¢ ᑎᑭᑦᑐᒍ .30¢ ᐅᖃᐅᓯᖅ ᐊᑕᐅᓯᕐᒧᑦ 
ᐊᑭᓕᖅᓱᖅᑕᐅᓲᑦ.  ᐃᓄᒃᑎᑐᑦ ᐋᖅᑭᒃᓯᒪᓲᑦ ᐊᑭᖏᑦ ᐃᒪᓐᓇ .25¢ ᑎᑭᑦᑐᒍ 
.55¢ ᐅᖃᐅᓯᕐᒧᑦ ᐊᑕᐅᓯᕐᒧᑦ.  ᐃᓄᐃᓐᓇᖅᑐᑦ ᐊᑭᖏᑦ ᐋᖅᑭᒃᓯᒪᓲᑦ .55¢ 
ᑎᑭᑦᑐᒍ .90¢ ᐅᖃᐅᓯᖅ ᐊᑕᐅᓯᕐᒧᑦ, ᐅᕝᕙᓘᓐᓃᑦ ᐊᒥᓲᓂᖅᓴᒻᒪᕆᐅᓪᓗᑎᒃ, 
ᖃᑦᑏᓐᓇᑯᓘᒻᒪᑕ ᐅᖃᐅᓯᕐᒥᒃ ᐅᖃᓪᓚᓲᑦ ᐊᒻᒪᓗ ᖃᑦᑏᓐᓇᐅᓪᓗᑎᒃ 
ᑐᑭᓕᐅᕆᔩᑦ.

ᒪᑐᒍᑎᒋᓪᓗᒍ, ᖁᐸᓄᐊᑉ ᐅᑯᓂᖓ ᐊᓯᔾᔩᖁᔨᕗᖅ ᐊᑭᖏᓐᓂᒃ:

• ᐊᑭᓕᖅᓱᖅᑕᐅᔭᕆᐊᓖᑦ ᒪᓕᓪᓗᒋᑦ ᐅᖃᐅᓰᑦ ᐊᑐᓂ, 
ᒪᑉᐱᒐᖅᑎᒎᙱᑦᑐᖅ.  ᒪᑉᐱᒐᖅᑎᒎᖓᔾᔪᑎᑦ, ᒪᑉᐱᒐᑦ 250-ᓂᒃ 
ᐅᖃᐅᓯᕐᓂᒃ ᐊᒥᓲᑎᒋᔪᓂᒃ ᐃᓗᓕᖃᕆᐊᓕᒃ

• ᓇᓗᓇᐃᒃᑯᑕᖃᕆᐊᓕᒃ/ᐃᓕᓴᕆᔭᐅᓯᒪᓗᑎᒃ
• ᐊᒥᓲᓂᖏᑦ ᐊᕐᕌᒍᓂᒃ ᑐᑭᓕᐅᕆᖃᑦᑕᕐᓂᑰᓯᒪᓂᖏᓐᓄᑦ 

ᐃᓱᒪᒋᔭᐅᒋᐊᕆᐊᓖᑦ ᐋᖅᑭᒃᓱᐃᓗᑎᑦ 
ᐊᑭᓕᖅᓱᖅᑕᐅᔾᔪᑎᒋᔪᒪᔭᖏᓐᓂᒃ

• ᐃᓱᒪᒋᔭᐅᔭᕆᐊᖃᕐᒥᔪᑦ ᐱᓕᕆᐊᖃᕐᕕᒋᖃᑦᑕᕐᓂᑯᒥᓂᖏᑦ ᓲᕐᓗᒃ 
(ᐆᑦᑑᑎᒋᓗᒍ ᐱᖁᔭᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ, ᐊᓯᖏᓪᓗ)

“ᐃᒪᓐᓇᐸᓗᒃ $7-10 ᒥᓕᐊᓐ 
ᑮᓇᐅᔭᑦ ᑕᕝᕙᓂ ᐃᒃᓯᕙᔪᑦ 
ᐃᒡᓗᕈᓯᕐᒥ ᒫᓐᓇᐅᔪᖅ.  
ᐊᔪᙱᓐᓂᓯ ᐊᑐᕐᓗᒋᑦ 
ᐃᓅᔾᔪᑎᓕᐅᕈᓐᓇᖅᑐᓯ, 
ᐊᒻᒪᓗ ᐱᒻᒪᕆᐊᓗᒻᒥᒃ 
ᐃᑲᔪᕐᓂᖃᖅᑐᓯ ᓄᓇᕗᑉ 
ᑮᓇᐅᔭᓕᐅᕈᓐᓇᕐᓂᖓᓄᑦ.”
ᖁᐸᓄᐊᖅ ᑯᓘᑦᓯᐊᐃ

ᓇᓗᓇᐃᒃᑯᓯᖅᓱᐃᓂᖅ ᐊᒻᒪᓗ ᖃᐅᔨᓴᕐᓂᖅ 
(ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ)

ᔩᓚ ᐸᓪᓗᖅ-ᑯᓘᑦᓯᐊᐃ 
ᑐᑭᒧᐊᒃᑎᑦᑎᔨ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᓇᓗᓇᐃᒃᑯᓯᖅᓱᐃᖃᑦᑕᕆᐊᓖᑦ 
ᖃᐅᔨᓴᖃᑦᑕᕐᓗᑎᓪᓗ ᒪᓕᑦᑐᒍ ᐃᓚᖓ 17 (1) (c) ᐃᓄᐃᑦ 
ᐅᖃᐅᓯᖓᑦᑕ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ (ILPA) ᒪᓕᑦᑐᒍ, 
ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐱᒋᐊᖅᓯᓯᒪᔪᑦ 
ᐊᐅᓚᓂᕐᒥᒃ ᖃᓄᖅ ᖃᐅᔨᓴᑦᑎᐊᖃᑦᑕᓂᐊᕐᒪᖔᕐᒥᒃ ᐊᒻᒪᓗ 
ᓇᓗᓇᐃᒃᑯᑎᑖᖅᑎᑦᑎᖃᑦᑕᓂᐊᕐᒪᖔᕐᒥᒃ ᑐᓵᔨᓂᒃ/ᑐᑭᓕᐅᕆᔨᓂᓪᓗ ᓄᓇᕗᒻᒥ.

ᓇᓗᓇᐃᒃᑯᑕᖅᑖᖅᑎᒍᓐᓇᖁᓪᓗᒋᑦ ᑐᓵᔩᑦ/ᑐᑭᓕᐅᕆᔩᓪᓗ, 
ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᖅᑐᑦ ᐊᔪᙱᓐᓂᖏᑦ ᐅᖃᐅᓯᕐᒥᒃ ᐊᒻᒪᓗ 
ᑎᑎᕋᕈᓐᓇᕐᓂᖏᑦ.  ᑮᓇᐅᔾᔭᒃᓵᖏᑦ ᑐᕌᖓᑎᑕᐅᓕᕋᔭᖅᑐᑦ ᑐᓵᔨᑉ/
ᑐᑭᓕᐅᕆᔨᐅᑉ ᐊᔪᙱᓐᓂᖏᑦ ᒪᓕᓪᓗᒋᑦ.  ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᐃᖅᑲᓇᐃᔮᖃᕐᒪᑕ ᓱᓕ ᑕᒪᔅᓱᒥᖓ ᓇᓗᓇᐃᒃᑯᓯᖅᓱᐃᓂᕐᒥᒃ, 
ᐊᒻᒪᓗ ᑲᑎᒪᖃᑎᖃᓚᐅᖅᓯᒪᖏᑦᑐᑦ ᓱᓕ ᑮᓇᐅᔭᓕᕆᔨᒃᑯᓐᓂᒃ ᖃᓄᖅ 
ᑮᓇᐅᔭᑦ ᓴᓂᕐᕙᖅᑕᐅᑎᒋᔭᕆᐊᖃᕐᒪᖔᑕ ᑕᒪᔅᓱᒧᖓ.

ᐃᓚᖏᑦ ᑐᓵᔩᑦ/ᑐᑭᓕᐅᕆᔩᑦ ᓇᓗᓇᐃᒃᑯᑎᖃᐅᖏᒻᒪᑕ.  ᓄᑖᑦ ᖃᐅᔨᓴᕈᑏᑦ 
ᐋᖅᑭᒃᓯᒪᓕᕈᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ ᖃᐅᔨᓴᓕᕋᔭᖅᑐᑦ ᐊᔪᙱᓐᓂᖏᑕ ᖁᕝᕙᓯᓐᓂᖏᑦ ᐃᓄᐃᑦ 
ᐅᖃᐅᓯᕐᒥᒃ, ᐅᓂᒃᑳᓕᐅᕐᓗᑎᓪᓗ ᖁᕝᕙᓯᓐᓂᖃᐅᕐᒪᖔᑕ ᖃᓄᐃᑦᑐᒥᒃ, 
ᐊᒻᒪᓗ ᐃᓕᓐᓂᐊᕈᑎᒃᓴᓕᐅᓕᕐᓗᑎᒃ ᐃᓄᐃᑦ ᖁᑦᑎᓂᖅᓴᒨᖃᑦᑕᓂᐊᕐᒪᑕ 
ᐊᑭᓕᖅᓱᖅᑕᐅᔾᔪᑎᖏᑦ.

ᐅᖃᖅᑐᓂ ᔩᓚ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐱᓕᕆᐊᖏᑦ 
ᓇᓗᓇᐃᒃᑯᑦᑎᖅᓱᐃᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐱᒋᐊᕋᑖᕐᓂᑰᒻᒪᑦ, 
ᖁᔭᓐᓇᒦᖅᑐᖅ ᑲᑎᒪᔭᖅᑐᖃᑕᐅᓯᒪᔪᓂᒃ ᐱᓕᕆᐊᖃᖃᑕᐅᖏᓐᓇᕐᓂᖏᓐᓂᒃ 
ᐋᖅᑮᓲᖑᓪᓗᑎᑦ ᐊᒻᒪᓗ ᐋᖅᑭᐅᒪᐃᓐᓇᑎᑦᑎᓲᖑᓪᓗᑎᒃ ᐱᐅᔪᒻᒪᕆᖕᓂᒃ 
ᐃᓄᒃᑑᓕᖅᓱᖅᓯᒪᔪᓂᒃ ᑐᓵᔨᐅᓪᓗᑎᑦ ᑐᑭᓕᐅᕆᔨᐅᓪᓗᑎᓪᓗ.

“ᐅᖃᑐᐃᓐᓇᙱᓚᒍᑦ 
‘ᐃᒪᓐᓇᐃᓕᐅᕐᓂᐊᖅᑐᒍᑦ.’ 
ᐱᖁᔭᖅᑎᒍᑦ ᒪᓕᒋᐊᖃᖅᑐᒍᑦ 
ᑖᔅᓱᒥᖓ ᐱᓕᕆᐊᖃᕐᓗᑕ, 
ᐊᒻᒪᓗ ᐱᐅᔪᒥᒃ ᐱᓕᕆᐊ-
ᖃᑦᑎᐊᕈᒪᔪᒻᒪᕆᐅᕗᒍᑦ.” 
ᔩᓚ ᐸᓪᓗᖅ-ᑯᓘᑦᓯᐊᐃ

ᐊᐅᓚᑦᑎᓂᖅ/ᑲᑐᔾᔨᖃᑎᒌᑦ

ᐊᐃᓖᓐ ᕿᓚᕝᕙᖅ

ᐊᐃᓖᓐ ᐅᖃᓪᓚᓚᐅᖅᑐᖅ ᐃᓱᒪᓕᐅᕈᓐᓇᕐᓂᖏᓐᓂᒃ ᐋᖅᑭᒃᓱᐃᓗᑎᒃ 
ᓄᓇᕗᒻᒥ ᑲᑐᔾᔨᖃᑎᒌᒥᒃ ᑐᓵᔨᓄᑦ/ᑐᑭᓕᐅᕆᔨᓄᓪᓗ ᑲᓇᑕᒥ ᑐᑭᓕᐅᕆᔩᑦ, 
ᑕᐃᒎᓯᓕᐅᖅᑏᑦ ᐊᒻᒪᓗ ᑐᓵᔩᑦ ᑲᑎᒪᔨᖏᓐᓄᑦ (CTTIC) ᐃᓕᓴᕆᔭᐅᓯᒪᓗᑎᒃ.

ᑲᑐᔾᔨᖃᑎᒌᖑᔪᑦ ᐋᖅᑭᒃᓱᐃᔪᓐᓇᕋᔭᖅᑐᑦ ᐊᐅᓚᑦᑎᓗᑎᓪᓗ 
ᐃᓕᖅᑯᓯᕆᔭᐅᔭᕆᐊᓕᖕᓂᒃ, ᒪᓕᒐᕋᓛᕐᓂᒃ, ᐊᖏᖃᑎᒌᒍᑎᒃᑯᑦ 
ᑎᓕᔭᐅᔪᓐᓇᖅᑐᑦ ᑐᑭᓯᒋᐊᕈᑎᖏᓐᓂᒃ, ᐊᒻᒪᓗ ᐊᓯᖏᓐᓂᒃ 
ᐱᔨᑦᑎᕋᕈᓐᓇᕋᔭᖅᑐᑎᒃ ᐃᓚᒋᔭᐅᔪᓄᑦ.  ᑕᒪᒃᑮᑦ ᓇᓗᓇᐃᒃᑯᑕᓖᑦ ᐊᒻᒪᓗ 
ᓇᓗᓇᐃᒃᑯᑕᖃᙱᑦᑐᑦ ᑐᓵᔩᑦ/ᑐᑭᓕᐅᕆᔩᑦ ᐃᓚᒋᔭᐅᔪᓐᓇᕋᔭᕆᓪᓗᑎᒃ.

ᑲᑐᔾᔨᖃᑎᒌᖑᔪᑦ ᑐᓵᔨᓄᑦ/ᑐᑭᓕᐅᕆᔨᓄᑦ ᐊᑑᑎᓕᒻᒪᕆᐅᓇᔭᖅᑐᖅ ᓄᓇᕗᒻᒥ 
ᐋᖅᑭᒃᓱᐃᓗᑎᒃ ᐊᔾᔨᒌᔾᔫᒥᔪᓂᒃ, ᓴᐳᔾᔭᐅᓗᑎᒃ ᐃᖅᑲᓇᐃᔮᕐᓂᒃ, ᐊᒻᒪᓗ 
ᐃᑲᔪᖅᑐᐃᖃᑦᑕᕋᔭᖅᑐᑎᒃ.  ᐃᓕᓐᓂᐊᑎᑦᑎᔪᓐᓇᖃᑦᑕᕋᔭᕐᒥᔪᖅ, ᖃᕋᓴᐅᔭᒃᑯᑦ 
ᐋᖅᑭᒃᓱᐃᓗᑎᒃ ᑐᓵᔨᓄᑦ ᑐᑭᓕᐅᕆᔨᓄᓪᓗ ᐊᒻᒪᓗ ᐃᑲᔪᕈᑎᒋᔭᐅᓗᓂ, 
ᐋᖅᑭᒃᓱᐃᔪᓐᓇᖃᑦᑕᕋᔭᖅᑐᑎᒃ ᑲᑎᒪᕕᔾᔪᐊᕐᓂᐅᔪᓂᒃ, ᐊᒻᒪᓗ 
ᓄᐊᑦᑎᖃᑦᑕᕐᓗᑎᒃ ᑎᑎᕋᖅᑕᐅᓯᒪᔪᕈᓘᔭᖅᑐᓂᒃ.  ᐊᐅᓚᑕᐅᓇᔭᖏᑦᑐᖅ 
ᒐᕙᒪᒃᑯᑦ ᐱᓕᕆᕝᕕᖓᓄᑦ, ᐊᒻᒪᓗ ᐃᓚᒋᔭᐅᔪᓄᑦ ᐊᐅᓚᑕᐅᔪᓐᓇᕋᔭᖅᑐᓂ.

ᐃᓚᒋᔭᐅᔪᑦ ᐊᖏᕈᑎᑎᒍᑦ ᑎᓕᔭᐅᖃᑦᑕᕈᓐᓇᓂᖅᓴᐅᖃᑦᑕᕋᔭᖅᑐᑦ 
ᐊᔪᙱᓐᓂᖏᑦ ᒪᓕᓪᓗᒋᑦ ᑕᑯᒃᓴᐅᓇᔭᕐᒪᑕ ᑲᑐᔾᔨᖃᑎᒌᒥᒃ 
ᐱᔨᑦᑎᕋᖅᑕᐅᖃᑦᑕᕋᔭᖅᑐᓄᑦ ᑐᕌᖅᑎᑕᐅᔪᓐᓇᕋᔭᕐᒪᑕ ᐊᑐᕈᓐᓇᕐᓗᑎᒃ 
ᑐᓵᔨᓂᒃ ᑐᑭᓕᐅᕆᔨᓂᒃ.  ᐃᓛᒃᑰᖓᔪᑦ ᑐᓵᔩᑦ/ᑐᑭᓕᐅᕆᔩᑦ 
ᐃᑲᔪᖅᑕᐅᔪᒪᔪᓐᓇᕋᔭᕐᒥᔪᑦ ᑲᑐᔾᔨᖃᑎᒌᒧᑦ ᓇᓂᓯᓗᑎᒃ ᐃᓄᖕᓂᒃ 
ᐊᔾᔨᒌᙱᑦᑐᓂᒃ ᐅᖃᕈᓯᓕᓐᓂᒃ ᐊᒻᒪᓗ ᑕᐃᒎᓯᓕᕆᔨᐅᔪᓂᒃ.

ᐊᐃᓖᓐ ᑲᑎᒪᖃᑕᐅᔪᑦ ᐊᑎᖏᓐᓂᒃ ᐱᔪᒪᕗᖅ ᐋᖅᑭᓱᖅᑕᐅᖁᓪᓗᒍ 
ᑲᑐᔾᔨᖃᑎᒌᖑᔪᑦ, ᐊᒻᒪᓗ ᓄᓇᕗᑦ ᒐᕙᒪᖏᑦ ᐃᓕᖅᑯᓯᓕᕆᔨᒃᑯᑦ 
ᐃᑲᔪᕐᓂᐊᕐᓂᕋᖅᑐᑎᒃ.  ᐊᒥᓱᒻᒪᕇᑦ ᖁᔭᓐᓇᒦᓚᐅᖅᑐᑦ ᐊᒻᒪᓗ 
ᐃᑲᔪᖅᑐᐃᓪᓗᑎᑦ.

“ᐊᔾᔨᒌᙱᑐᒡᒍᑕᐅᒻᒪᑕ 
ᑲᑐᔾᔨ ᖃᑎᒌᖑᔪᑦ 
ᐃᓕᓐᓂᐊᑎᑦᑎᓯᒪᔪᑦ 
ᐊᔾᔨᒌᙱᑦᑐᓂᒃ 
ᐃᓕᓐᓂᐊᕈᑎᓂᒃ 
ᐃᓄᒃᑎᑐᑦ.  ᐃᓄᐃᑦ 
ᓴᙱᔪᒥᒃ ᐅᖃᐅᓯᖏᓐᓄᑦ 
ᐊᑦᑐᐊᓂᖃᐅᕐᒪᑕ, 
ᐱᓕᕆᔪᒪᔪᒻᒪᕆᐅᓲᖑᓪᓗᑎᒃ 
ᐊᓐᓂᕈᓱᒃᑐᑎᒃ 
ᖃᓄᑐᐃᓐᓇᖅ 
ᐃᓕᓐᓂᐊᖅᓯᒪᒐᓗᐊᕈᑎᒃ.”
ᓇᐅᓪᓚᖅ ᐊᕐᓇᖅᑯᖅ

ᐃᓕᖅᑯᓯᕆᔭᐅᖃᑦᑕᕆᐊᓖᑦ

ᓵᓐᑐᕋ ᐃᓅᑎᖅ 
ᐅᖃᐅᓯᓕᕆᓂᕐᒧᑦ ᑲᒥᓯᓇ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 
ᐊᓪᓚᕝᕕᖓ

ᐃᓛᓐᓂᒃᑯᑦ ᐊᓪᓚᕝᕕᖓ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓯᓇ 
ᐅᓐᓂᕐᓗᕝᕕᐅᓲᖑᒻᒪᑦ ᑐᑭᓕᐅᖅᑕᐅᑲᒻᒪᒃᓯᒪᔪᓂᒃ ᑐᓵᔨᓄᑦ/ᑐᑭᓕᐅᕆᔨᓄᑦ.  
ᐅᓪᓗᒥᐅᔪᖅ ᐋᖅᑭᒃᓯᒪᔪᖃᙱᒻᒪᑦ ᐊᔾᔨᒌᑦᑐᒡᒍᑎᓂᒃ ᑕᒪᒃᑯᓄᖓ 
ᐱᔨᑦᑎᕋᕈᑎᓄᑦ, ᑕᐃᒪᐃᓐᓂᖓᓄᑦ ᐊᒃᓱᕈᕐᓇᓲᖑᕗᖅ ᑭᐅᓇᓱᐊᑦᑎᐊᕐᓗᓂ 
ᑕᒪᒃᑯᓄᖓ ᐅᓐᓂᕐᓘᑎᓄᑦ ᓇᓗᓇᐃᖅᓯᔾᔪᑕᐅᑦᑎᐊᕈᓐᓇᖅᑐᓂᒃ 
ᑕᒻᒪᖅᑐᖃᕐᓂᕐᒪᖔᕐᒥᒃ, ᐊᒻᒪᓗ ᓴᐳᔾᔨᓲᖑᓪᓗᑎᒃ ᐱᓕᕆᐊᕆᔪᒪᔭᒥᓂᒃ 
ᑐᓵᔩᑦ/ᑐᑭᓕᐅᕆᔩᓪᓗ ᑕᒻᒪᕐᓂᕋᖅᑕᐅᓯᒪᔪᓂᒃ.  ᑕᐃᒪᓐᓇᐃᑦᑐᖃᖅᑎᓪᓗᒍ, 
ᐃᓕᖅᑯᓯᕆᔭᐅᑦᑎᐊᕆᐊᓖᑦ ᐋᖅᑭᓱᖅᓯᒪᓂᖏᑦ ᐊᑑᑎᓕᒻᒪᕆᐅᓇᔭᖅᐳᑦ.

ᐃᓕᖅᑯᓯᕆᔭᐅᑦᑎᐊᕆᐊᓖᑦ ᐃᖅᑲᓇᐃᔮᕐᒥᒃ ᐱᔨᑦᑎᕋᕈᑎᒋᒋᐊᖃᕐᒪᒋᑦ 
ᐱᓕᕆᑦᑎᐊᕐᓗᓂ ᐊᒻᒪᓗ ᖃᓄᐃᓕᐅᕆᐊᖃᕐᓂᖏᓐᓂᒃ 
ᒪᓕᑦᑎᐊᕆᐊᖃᖅᑐᑎᑦ.  ᐃᓕᖅᑯᓯᕆᔭᐅᔭᕆᐊᓖᑦ ᐋᖅᑮᓲᑦ ᖃᓄᖅ 
ᓈᒻᒪᑦᑐᒥᒃ ᐃᓕᖅᑯᓯᖃᖃᑦᑕᕆᐊᖃᖅᑐᒃᓴᐅᒻᒪᖔᑕ ᐃᖅᑲᓇᐃᔭᖅᑏᑦ, 
ᐊᑐᖅᑕᐅᑦᑎᐊᕆᐊᓕᒻᒪᕆᖕᓂᒃ ᐋᖅᑮᓲᖑᓪᓗᓂ, ᓇᒻᒥᓂᖅ ᖃᐅᔨᓴᕐᓗᑎᒃ 
ᓇᓗᓇᕈᓐᓃᖅᑎᑦᑎᒋᐊᖃᖅᑐᓂ, ᐋᖅᑮᓲᖑᒋᓪᓗᑎᒃ ᑐᙵᕕᒃᓴᖏᓐᓂᒃ 
ᐃᖅᑲᓇᐃᔮᖓᓄᑦ ᑲᒪᑦᑎᐊᕆᐊᖃᕐᓂᕐᒥᒃ, ᐊᒻᒪᓗ ᐃᖅᑲᓇᐃᔮᖓ ᑭᓲᒻᒪᖔᕐᒥᒃ 
ᐊᑐᓲᕆᓪᓗᓂᐅᓪᓗ ᑐᑭᑖᖅᑎᑦᑎᓲᖑᓪᓗᓂ.  ᑐᑭᒧᐊᒍᑎᒋᔭᐅᓲᖑᒋᓪᓗᓂᓗ 
ᐃᓱᒪᓕᐅᕈᓐᓇᑦᑎᐊᕐᓂᖏᑦ ᐃᖅᑲᓇᐃᔮᕆᔭᐅᔪᑦ ᐱᓪᓗᒋᑦ.

ᒪᓕᑦᑕᐅᔭᕆᐊᓖᑦ ᖃᓄᐃᓕᐅᕆᐊᖃᕈᑎᖏᑦ ᐃᓚᒋᔭᐅᕗᑦ 
ᐃᓕᖅᑯᓯᕆᔭᐅᑦᑎᐊᕆᐊᓕᖕᓄᑦ ᐃᖅᑲᓇᐃᔮᖓ ᐱᔾᔪᑎᒋᓪᓗᒍ, 
ᐊᒻᒪᓗ ᑭᒡᒐᖅᑐᐃᓪᓗᓂ ᑕᒪᓐᓇ ᐊᑐᓕᖅᑎᑕᐅᓲᖑᓂᖏᓐᓂᑦ 
ᑐᙵᕕᒋᔭᐅᔪᑦ ᐋᖅᑭᓱᖅᑕᐅᓪᓗᑎᑦ ᐃᓕᖅᑯᓯᕆᔭᐅᑦᑎᐊᕆᐊᓕᖕᓄᑦ.  
ᓇᓗᓇᐃᒃᑯᑕᐅᕗᖅ ᐱᓕᕆᑦᑎᐊᓕᕋᓗᐊᕐᒪᖔᑦ, ᑐᑭᑖᖅᑎᑎᓪᓗᓂ 
ᖃᓄᖅ ᐃᓕᖅᑯᓯᖃᐅᑦᑎᐊᕆᐊᖃᕐᒪᖔᑕ ᐊᑐᖅᑕᐅᔭᕆᐊᖃᙱᒻᒪᖔᑕᓗ 
ᖃᓄᐃᓕᐅᕈᑏᑦ, ᐊᒻᒪᓗ ᑐᑭᒧᐊᒃᑎᑕᐅᓲᑦ ᐱᓕᕆᔨᒻᒪᕆᖕᓂᒃ ᖃᐅᑕᒫᑦ 
ᐃᓱᒪᓕᐅᖃᑦᑕᕐᓂᖏᓐᓂᒃ.  ᐆᑦᑑᑎᒋᓗᒍ, ᑐᓵᔨᐅᔪᖅ ᕿᐱᓗᒍᓐᓇᖅᑐᖅ 
ᖃᓄᐃᑕᐅᖏᓪᓗᓂ ᓯᖁᒥᑦᑎᓂᐊᕈᓂ ᐃᓕᖅᑯᓯᕆᔭᐅᑦᑎᐊᕆᐊᓕᒻᒥᒃ 
ᒪᓕᑦᑕᐅᔭᕆᐊᓕᒻᒥᒃ.

ᑐᓵᔨᐅᔪᑉ/ᑐᑭᓕᐅᕆᔨᐅᔫᑉ ᐃᓕᖅᑯᓯᕆᑦᑎᐊᕆᐊᖃᖅᑕᖏᑦ ᐅᑯᓂᖓ 
ᐱᖃᓯᐅᔾᔨᔪᓐᓇᖅᑐᖅ:

• ᐱᐅᔫᓂᖓ ᐱᓕᕆᐊᖓᑕ
• ᐱᑦᑎᐊᖅᓯᒪᓂᖓ
• ᑲᙳᓇᖅᑐᓕᕆᓂᖓ
• ᐃᓛᒃᑰᖓᔭᕆᐊᖃᕐᓂᖓ
• ᐃᒻᒥᒃᑯᑦ ᐃᑲᔫᑎᖃᖅᑎᑦᑕᐃᓕᓂᖓ
• ᑭᓪᓕᖃᖅᑎᑦᑎᓂᖏᑦ ᖃᓄᐃᓕᐅᕐᓂᖏᑕ
• ᓵᑕᐅᓯᒪᔪᓐᓇᕐᓂᖓ
• ᐊᑦᑕᓇᖅᑐᒨᖅᑎᑦᑎᔪᓐᓇᕐᓂᖓ

• 
 

ᒪᓕᑦᑕᐅᔭᕆᐊᓖᑦ ᖃᓄᐃᓕᐅᕈᑎᒋᔭᐅᓗᑎᒃ ᓱᖅᑯᐃᓇᑦᑎᐊᖅᑎᑦᑎᓇᔭᕐᒥᔪᖅ 
ᐃᓂᖅᑎᖅᑕᐅᔾᔪᑎᖏᓐᓂᒃ ᑕᐃᒃᑯᐊ ᑕᒪᒃᑯᓂᖓ 
ᐃᓕᖅᑯᓯᕆᔭᐅᑦᑎᐊᕆᐊᓕᖕᓂᒃ ᒪᓕᖏᑦᑐᒥᓂᐅᔪᓂᒃ.

“ᖁᕕᐊᓱᒻᒪᕆᑉᐳᖓ 
ᐅᕙᓃᒃᑲᒪ, 
ᑲᑎᒪᕕᔾᔪᐊᖃᑕᐅᓪᓗᖓ.”
ᓈᓐᓯ ᑭᓴᖅ

ᐱᓕᒻᒪᒃᓴᕐᓂᖅ

ᓗᐃᔅ ᕝᓚᐅᕼᐅᕐᑎ ᐊᒻᒪᓗ ᒫᓂᑲ 
ᐃᑦᑐᒃᓵᕐᔪᐊᑦ 
ᐃᓕᓴᐃᔩᒃ, ᓄᓇᕗᑦ ᓯᓚᑦᑐᓴᕐᕕᖓᓂᒃ

ᑐᓵᔨᐅᓂᕐᒧᑦ/ᑐᑭᓕᐅᕆᓂᕐᒧᑦ ᐱᓕᕆᐊᖅ ᐱᒋᐊᓚᐅᖅᓯᒪᔪᖅ 
1998−ᖑᑎᓪᓗᒍ, ᐊᒻᒪᓗ ᑮᓇᐅᔭᖃᖅᑎᑕᐅᓲᖑᓪᓗᓂ ᓄᓇᕗᑦ 
ᒐᕙᒪᖓᓐᓄᑦ ᐃᓕᖅᑯᓯᓕᕆᔨᒃᑯᓐᓂᑦ.  ᑕᐃᒪᙵᓂ ᐅᖓᑖᓃᑦᑐᓂᒃ 
50−ᓂᒃ ᐃᓕᓐᓂᐊᕇᖅᓯᒪᔪᖃᖅᐳᖅ.  ᐱᓕᕆᐊᖅ ᓄᑖᕐᓂᒃ 
ᐃᓕᓐᓂᐊᖅᑎᓂᒃ ᐃᓕᓐᓂᐊᕈᓐᓇᑎᑦᑎᓲᖅ ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ, 
ᐃᖅᑲᓇᐃᔭᖅᑎᑭᔅᓴᓗᐊᕐᓂᖏᓐᓄᑦ.  ᐃᓕᓐᓂᐊᕐᕕᒃᓴᐅᓲᑦ ᐃᖃᓗᖕᓂ, 
ᑲᖏᖅᖠᓂᕐᒥ ᐊᒻᒪᓗ ᖁᕐᓗᖅᑐᕐᒥ.

ᑕᐃᔅᓱᒪᓂ, ᓇᓗᓇᐃᒃᑯᑕᖅᑖᖅᑎᑕᐅᕙᓚᐅᖅᓯᒪᔪᑦ ᓯᕗᓪᓕᖅᐹᕐᒥ ᐊᕐᕌᒍᒥ 
ᐃᓕᓐᓂᐊᕇᓚᐅᖅᑎᓪᓗᒋᑦ, ᑭᓯᐊᓂᓕ ᒫᓐᓇ ᓇᓗᓇᐃᒃᑯᑕᖅᑖᓲᑦ 
ᐱᔭᕇᓚᐅᖅᑎᓪᓗᒋᑦ ᑭᓯᐊᓂ ᑭᖑᓪᓕᕐᒥ ᐊᕐᕌᒍᒥ ᐃᓕᓐᓂᐊᖅᑕᒥᓂᒃ.  
ᐃᓕᓐᓂᐊᕋᓱᐊᖅᑐᑦ ᖁᑦᑎᓐᓂᓕᒻᒥᒃ 12-ᒥᒃ ᐃᓕᓐᓂᐊᕇᖅᓯᒪᔭᕆᐊᖃᓲᑦ 
ᐅᕝᕙᓘᓐᓃᑦ ᓇᓕᒧᓐᓂᖃᖅᑐᒥᒃ ᐱᓕᕆᐊᕐᒧᑦ ᐃᓯᖅᑎᑕᐅᔪᓐᓇᖁᓪᓗᒍ, ᐊᒻᒪᓗ 
ᐃᑲᔪᖅᑐᖅᑕᐅᔭᕆᐊᖃᕆᓪᓗᑎᒃ ᐃᓄᐃᑦ (ᐃᓚᒋᙱᑕᖓᓄᑦ) ᐃᑲᔪᖅᑐᐃᔪᒥᒃ.

ᐃᓕᓐᓂᐊᖅᑕᐅᓲᑦ ᑕᒪᒃᑮᒃ ᐃᓱᒪᒋᔭᐅᔪᑦ ᖃᓄᐃᓕᐅᓲᖑᓂᖏᑕ ᐊᒻᒪᓗ 
ᐊᑐᓕᖅᑎᑕᐅᓂᖏᑦ ᐃᓕᓐᓂᐊᖅᑕᐅᓯᒪᔪᑦ (ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑎᑕᐅᓲᑦ ᐃᖅᑲᓇᐃᔭᕐᕕᒻᒥ), ᐊᒻᒪᓗ ᓄᑖᕈᖅᑎᑕᐅᖑᔮᕐᔪᑦᑐᓂ 
ᑕᒪᓐᓇ ᐱᖁᔭᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪᓗ ᐊᓯᖏᑦ 
ᐱᓕᕆᐊᖃᓲᑦ ᐊᓯᔾᔨᐸᓪᓕᐊᓲᖑᒻᒪᑕ, ᓘᒃᑖᑦ, ᒪᓕᒐᓕᕆᔩᑦ, ᐊᒻᒪᓗ ᐊᓯᖏᑦ 
ᐱᓕᕆᔨᒻᒪᕇᑦ ᐱᖃᑕᐅᔪᓐᓇᖃᑦᑕᓲᖑᓂᖏᓐᓄᑦ.  ᐃᓄᑐᖃᐃᑦ ᐊᒻᒪᓗ 
ᐃᓕᓴᐃᔨᐅᕙᓚᐅᖅᓯᒪᔪᑦ ᐊᑐᖅᑕᐅᓲᖑᒋᕗᑦ ᐃᓕᓐᓂᐊᖅᑎᑦᑎᖃᑕᐅᓪᓗᑎᒃ.

ᐱᖓᔪᐊᓐᓂ ᐊᕐᕌᒍᒥ ᐃᓕᓐᓂᐊᕐᓂᖅ ᐱᔭᐅᔭᕆᐊᖃᖅᑐᖅ ᐃᓕᓐᓂᐊᕋᔭᕐᒪᑕ 
ᓇᒻᒥᓂᖃᕐᓂᕐᒧᑦ ᐊᒻᒪᓗ ᑐᓴᐅᒪᖃᑎᒌᖕᓂᕐᒧᑦ, ᑕᐃᒎᓯᓕᐅᕐᓂᕐᒧᑦ, ᐊᒻᒪᓗ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑕᐃᒎᓯᓕᐅᕐᓗᑎᒃ, ᖃᓄᐃᑦᑕᐃᓕᓂᕐᒧᑦ, 
ᒪᑭᒪᔪᓐᓇᓂᕐᒧᑦ, ᐊᒻᒪᓗ ᐊᓯᖏᑦ ᐅᖃᐅᑕᐅᓯᒪᓪᓗᑎᒃ, ᑭᓯᐊᓂᓕ 
ᖃᓄᐃᓕᐅᖅᑐᖃᕆᐊᙵᓚᐅᖅᓯᒪᙱᑦᑐᖅ ᑕᒪᓐᓇ ᓴᖅᑭᑎᑕᐅᖁᓪᓗᒍ.

“ᓱᖏᐅᑎᔪᓐᓇᕋᑦᑕ, ᑕᐃᒪᓐᓇ 
ᐊᓐᓇᐅᒪᑯᑖᒃᓯᒪᔪᓐᓇᕈᑎᒋ-
ᓯᒪᕙᕗᑦ ᐊᑯᓂᐅᔪᖅ.”

ᐊᒃᓱᕈᕐᓇᑐᒃᑰᖅᑐᓂ ᐱᔭᒃᓴᖃᓗᐊᒧᑦ, 
ᐱᔭᕇᖅᓯᒪᔭᕆᐊᖃᖅᑐᓂᒃ ᐅᓪᓗᖏᑦ 
ᒪᓕᑦᑐᒋᑦ ᐊᒻᒪᓗ ᐋᓐᓂᕈᑎᖃᕐᓂᖅ 
ᐃᖅᑲᓇᐃᔮᖓ ᐱᓪᓗᒍ 

ᐱᑦᓯᐅᓛᖅ ᐋᑲᕙᒃ 
ᐃᓅᓯᓕᕆᔨ

“ᐸᖅᑭᑦᑎᐊᕆᐊᖃᕋᑦᑎᒍ ᑐᓵᔨᕗᑦ/ᑐᑭᓕᐅᕆᔨᕗᑦ, ᐊᒻᒪᓗ ᑐᓵᔩᑦ/ᑐᑭᓕᐅᕆᔩᑦ 
ᐃᓕᓐᓂᐊᕆᐊᖃᕐᒥᔪᑦ ᐃᒻᒥᓂᒃ ᑲᒪᑦᑎᐊᕆᐊᖃᕐᓂᕐᒥᒃ.

“ᐅᑭᐅᖅᑕᖅᑐᒥᐅᑕᐅᔪᑎᒍᑦ, ᐃᑉᐱᒍᓱᑦᑎᐊᖃᑎᒌᓲᖑᒐᑦᑕ ᐊᒻᒪᓗ ᐊᓯᑦᑕ 
ᐋᓐᓂᐊᖅᑕᖏᓐᓂᒃ ᐃᑉᐱᓐᓂᐊᓲᖑᓪᓗᑕ; ᐱᓗᐊᖅᑐᒥᒃ ᐃᓄᐃᑦ ᑲᑎᒑᖓᒥᒃ, 
ᓇᓪᓕᒍᓱᖃᑎᒌᓲᖑᒻᒪᑕ, ᐃᓅᖃᑎᒥᖕᓂᒃ ᓇᓪᓕᒍᓱᑦᑐᑎᒃ

“ᑐᓵᔩᑦ/ᑐᑭᓕᐅᕆᔩᑦ ᐋᓐᓂᖅᓯᒪᔪᒻᒪᕆᐅᔪᓂᑦ ᐊᖅᑯᓵᕋᐃᒻᒪᑕ, 
ᑕᑯᓚᐅᖅᓯᒪᙱᒃᑲᓗᐊᖅᑐᒋᑦ ᑖᒃᑯᐊ ᐃᓄᐃᑦ, ᕿᐊᓯᓲᖑᔪᒍᑦ, 
ᐋᓐᓂᐊᖅᑕᖏᓐᓂᒃ ᐃᑉᐱᒍᓱᓕᖅᑐᑕ.

“ᑐᓵᔩᑦ ᑐᑭᓕᐅᕆᔩᓪᓗ ᐃᓄᑐᐃᓐᓇᐅᙱᒻᒪᑕ; ᐊᒃᓱᕈᕐᓇᖅᑐᒥᒃ 
ᐃᖅᑲᓇᐃᔮᖃᓲᑦ ᐊᒻᒪᓗ ᑐᓴᓲᖑᓪᓗᑎᒃ ᐊᒥᓱᓂᒃ ᐊᒃᓱᕈᕐᓇᑐᒻᒪᕆᖕᓂᒃ.  
ᐸᕐᓇᐅᑎᖃᕆᐊᖃᖅᑐᒍᑦ ᑲᒪᒋᔭᐅᖁᓪᓗᒋᑦ ᐊᒃᓱᕈᕐᓇᑐᒃᑰᖃᑦᑕᕐᓂᖏᑦ 

ᐊᒻᒪᓗ ᐋᓐᓂᕈᑎᒋᔭᒻᒪᕆᐊᓗᒋᓯᒪᔭᖏᑦ, ᑎᒍᒥᐊᕐᓂᐊᙱᓇᑦᑎᒍ; 
ᖃᓄᖅᑑᕈᑎᑕᖃᕆᐊᖃᖅᑐᓂᓗ ᐊᓂᒎᑎᖃᑦᑎᐊᕐᓂᐊᕋᑦᑕ ᐊᒻᒪᓗ 
ᓯᕗᒧᐊᒃᐸᓪᓕᐊᓯᒋᐊᕐᓗᑕ.

“ᐃᑲᔪᖅᑕᐅᔪᒪᔪᓐᓇᖅᑐᒍᑦ ᐃᓅᓯᓕᕆᔨᓄᑦ ᐊᒻᒪᓗ ᐃᓱᒪᓕᕆᔨᓄᑦ, 
ᑕᐃᒃᑯᐊ ᐃᓄᐃᑦ ᑭᒃᑰᒻᒪᖔᕐᒥᒃ ᖃᐅᔨᑎᑕᐅᔪᓐᓇᖅᑐᑦ.  ᑭᓯᐊᓂᓕ 
ᓇᓗᓇᐃᖅᓯᔭᕆᐊᖃᕆᓪᓗᑕ ᖃᓄᖅ ᐃᒻᒥᓂᒃ ᐃᑲᔪᕈᓐᓇᕐᒪᖔᑦᑕ ᐊᒻᒪᓗ 
ᐊᓯᑦᑎᓐᓄᑦ.

“ᐃᓱᒪᒋᓯᒪᓕᕋᒃᑯ ᑕᒪᓐᓇ ᐊᒥᓱᓄᑦ ᐊᕐᕌᒎᓕᖅᑐᓄᑦ.  ᖃᐅᔨᔪᓐᓇᕈᑦᑕ 
ᐱᐅᔪᓂᒃ ᐊᒃᓱᕈᕐᓇᖅᑐᒃᑰᕈᑎᒋᕙᒃᑕᖏᓐᓂᒃ ᐃᖅᑲᓇᐃᔮᕗᑦ ᐱᓪᓗᒍ, ᑕᒪᓐᓇ 
ᐃᖅᑲᓇᐃᔮᕆᔭᐅᔪᒪᓂᖅᓴᐅᑦᑎᐊᓕᕋᔭᖅᑐᖅ ᒪᒃᑯᓐᓂᖅᓴᓄᑦ.  ᒪᒃᑯᒃᑐᑦ 
ᐃᓕᓴᖅᓯᓇᔭᖅᑐᑦ ᑕᒪᓐᓇ ᐃᖅᑲᓇᐃᔮᒃᓴᑦᑎᐊᕙᐅᔪᓐᓇᕐᓂᖓᓂᒃ.”

ᐊᕕᑦᑐᖅᑐᑎᒃ ᑲᑎᒪᔾᔪᑎᓖᑦ
ᖃᓄᖅ ᐊᒃᓱᕈᕐᓇᑐᒃᑰᕈᓐᓃᖅᑎᓲᖑᕕᑦ?
ᑲᑎᒪᔭᖅᑐᖃᑕᐅᓯᒪᔪᑦ ᐊᐱᕆᔭᐅᓚᐅᖅᐳᑦ ᐃᓱᒪᒃᓴᖅᓯᐅᖁᔭᐅᓪᓗᑎᒃ 
ᐊᐱᖅᑯᑎᒥᒃ: ᖃᓄᖅ ᓴᒃᑯᐃᓇᓱᐊᓲᖑᕕᑦ ᐊᒃᓱᕈᕐᓇᑐᒃᑰᖅᑎᓪᓗᑎᑦ 
ᐊᑲᐅᓯᓂᐊᕋᕕᑦ?  ᑭᐅᔾᔪᑎᖃᓚᐅᖅᑐᑦ ᐅᑯᓂᖓ:

•  ᕿᐊᓪᓗᑎᒃ ᐃᓪᓚᖅᑐᑎᓪᓘᓐᓃᑦ

•  ᓄᓇᑐᐃᓐᓇᕐᒨᖅᑐᑎᑦ, ᓯᓚᒥ ᐊᓃᕋᔮᒃᑐᑎᒃ, ᐊᓂᕐᓂᑦᑎᐊᕙᒻᒥᒃ 
ᐊᓂᖅᓵᖅᑐᖅᑐᑎᒃ

• ᐱᓱᒋᐊᖅᑐᖅᑐᑎᒃ

• ᑎᒥᒥᒃ ᐊᑐᖅᑐᑎᑦ ᑭᓱᓕᕆᓪᓗᑎᒃ

• ᓴᓇᓪᓗᑎᒃ

•  ᐃᓄᑑᓪᓗᑎᒃ (ᐃᒃᓯᕙᔪᑦ ᓂᐱᖃᙱᑦᑐᒥ, ᖃᓱᔫᒥᓇᓱᐊᖅᑐᑦ, 
ᑕᖃᐃᖅᓯᖅᑐᑦ, ᓯᓂᒃᑐᑎᒃ, ᐱᓕᕆᐊᖃᙱᑲᐃᓐᓇᖅᑎᑦᑐᑎᒃ)

•  ᐱᓕᕆᔨᒻᒪᕆᒻᒧᑦ ᐃᑲᔪᖅᑕᐅᓪᓗᑎᒃ (ᐃᓅᓯᓕᕆᔭᐅᔪᒪᓪᓗᑎᒃ, 
ᐅᖃᖃᑎᖃᖅᑐᑎᒃ ᐊᖓᔪᖅᑳᕐᒥᒃ, ᒪᒥᓴᖅᑐᖃᖅᑎᓪᓗᒍ ᐱᖃᑕᐅᓪᓗᑎᒃ)

•  ᐃᖅᑲᓇᐃᔭᕐᕕᒻᒥ ᐱᓕᕆᐊᖃᑦᑎᐊᕐᓂᐊᕐᓂᖏᓐᓄᑦ 
ᑕᖃᓇᓗᐊᔾᔮᙱᑦᑐᒃᑯᑦ ᖃᓄᖅᑑᕈᑎᖃᖅᑐᑎᒃ 
(ᐃᖅᑲᓇᐃᔭᖃᑎᖃᕐᓗᓂ ᐊᓯᒥᓂᒃ ᐃᓄᑑᖏᓪᓗᓂ, 
ᖃᑦᑏᓐᓇᐅᓂᖅᓴᓂᒃ ᐃᑲᕐᕋᓂᒃ ᐃᖅᑲᓇᐃᔭᕐᓗᓂ, ᐊᖓᔪᖅᑳᖓᓂᒃ 
ᐅᖃᖃᑎᖃᕐᓗᓂ ᑭᖑᓂᐊᒍᑦ)

“ᐊᑐᖅᑕᐅᓚᐅᖅᑐᑦ 
ᐅᖃᐅᑕᐅᔭᕆᐊᓖᑦ 
ᐊᒃᓱᕈᓕᕐᓇᓂᐊᖏᒻᒪᑦ.  
ᐃᓛᓐᓂᒃᑯᑦ 
ᖃᐅᔾᔨᐊᓪᓚᒍᓐᓇᖏᓐᓇᑦᑕ 
ᓂᙵᐅᒪᓕᓲᖑᓂᑦᑎᓐᓂᒃ.”

•  ᐃᓅᖃᑎᖃᕐᓗᓂ ᓇᓪᓕᒋᔭᒥᓂᒃ, ᓱᕈᓯᕐᓂᒃ ᐱᙳᐊᖃᑎᖃᖅᑐᑎᒃ

• ᐅᐱᒍᓱᖕᓂᕐᒥᓂᒃ ᐅᖃᐅᔾᔨᓪᓗᑎᒃ

• ᓂᖅᑎᐅᖅᑐᑎᑦ, ᓂᕿᓕᐅᖅᑐᑦ ᐊᓯᒥᓄᑦ ᓂᕆᔭᐅᓂᐊᖅᑐᓂᒃ

• ᒥᑭᑦᑐᒥᒃ ᐅᔭᕋᖕᒥᒃ ᓇᒃᓴᓲᖑᓪᓗᑎᒃ ᐃᖅᑲᐃᑎᑦᑎᔾᔪᑎᐅᓪᓗᓂ

• ᖃᓱᓴᖅᑕᐅᓲᑦ, ᐆᓇᖅᑐᒧᑦ ᐅᕕᓂᓐᓂᐊᖅᑐᑎᒃ

• ᑐᒃᓯᐊᖅᑐᑦ

•  ᐃᓱᒪ ᑕᖃᐃᖅᓯᖅᑎᑕᐅᔪᖅ ᑎᒥᓗ, ᑕᐃᑯᐊᓐᑑ ᑐᑭᖅᓯᖃᑦᑕᖅᑐᑦ

• ᓈᓚᒃᑐᑎᒃ ᓂᔾᔭᐅᓯᔭᖅᑐᓂᒃ

• ᖁᓪᓕᕐᒥᒃ ᐃᑯᒻᒪᒃᓴᐃᓪᓗᑎᒃ

•  ᐳᓛᕆᐊᖅᑐᑎᒃ ᐃᓄᑐᖃᕐᓂᒃ, ᐅᖃᖃᑎᒋᓪᓗᒋᑦ ᐊᒻᒪᓗ 
ᑏᑐᖃᑎᒋᓪᓗᒋᑦ

• ᐃᒡᓗ ᓴᓗᒻᒪᓴᖅᑐᒍ

•  ᖃᕋᓴᐅᔭᒃᑯᑦ ᐱᙳᐊᕈᑕᐅᓲᓂᒃ ᐱᙳᐊᖅᑐᑎᒃ, ᑕᓚᕖᓴᒥᒃ ᑕᐅᑐᑦᑐᑎᒃ 
ᑕᕐᕆᔮᒃᓴᓂᓪᓘᓐᓃ

• ᐃᙱᖅᑐᑎᒃ, ᓱᓗᕕᑦᑐᑎᒃ, ᖃᐃᒐᓛᖅᑐᑎᒃ

ᐃᓄᐃᑦ ᐃᓕᖅᑯᓯᓕᕆᕝᕕᖓᑕ 
ᐋᖅᑭᒃᓯᒪᔭᖏᑦ ᑎᑎᕋᐅᓰᑦ ᒪᓕᑦᑕᐅᔭᕆᐊᓖᑦ 
(ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ) 

ᔩᓚ ᐸᓪᓗᖅ-ᑯᓘᑦᓯᐊᐃ 
ᑐᑭᒧᐊᒃᑎᑦᑎᔨ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

ᐃᓄᐃᑦ ᐃᓕᖅᑯᓯᓕᕆᕝᕕᖓ, ᓯᕗᓪᓕᖅᐹᖑᕗᖅ ᐱᓕᕆᕝᕕᐅᓚᐅᖅᓯᒪᔪᖅ 
ᓄᓇᕗᒻᒥ, ᐋᖅᑭᓱᖅᑕᐅᓚᐅᖅᓯᒪᓪᓗᓂ 1974−ᖑᑎᓪᓗᒍ.  ᓯᕗᓂᐊᒍᓪᓕ 
ᐃᓄᐃᑦ ᓄᓇᕗᒻᒥ ᐊᑐᖃᑦᑕᓚᐅᖅᓯᒪᙱᑦᑐᑦ ᓈᓂᕐᓂᒃ.  ᐅᓪᓗᒥᐅᔪᕐᓘᒐᓗᐊᖅ, 
ᐃᓚᖏᑦ ᐃᓄᐃᑦ ᐃᓄᒃᑐᑦ ᑎᑎᕋᓲᑦ ᓇᓂᖃᐅᙱᑦᑐᓂᒃ.

ᐃᓄᐃᑦ ᑎᑎᕋᐅᓯᖃᖅᐸᓚᐅᖅᓯᒪᙱᑦᑐᑦ ᓴᖅᑭᑎᑕᐅᓕᓚᐅᖅᓯᒪᓪᓗᓂᓕ 
ᑭᓯᐊᓂ 1700−ᖏᓐᓂ ᐅᕝᕙᓘᓐᓃᑦ 1800−ᖏᓐᓂ.  ᖃᓂᐅᔮᖅᐸᐃᑦ 
ᓴᖅᑭᑎᑕᐅᒋᐊᙵᓚᐅᖅᓯᒪᔪᑦ ᑐᒃᓯᐊᕐᕕᓕᕆᔨᒃᑯᓐᓄᑦ, 
ᐊᑐᖃᑦᑕᓚᐅᖅᓯᒪᔪᑦ ᑐᑭᓕᐅᕆᓪᓗᑎᒃ ᐸᐃᑉᐹᖁᑎᓂᒃ ᑎᑎᕋᖅᑕᐅᓪᓗᑎᒃ.  
ᑕᐃᒪᓐᓇᐃᓚᐅᖅᑳᕋᑎᓪᓕ, ᓄᓇᕗᒻᒥᐅᑦ ᖃᐅᔨᒪᔭᐃᓐᓇᓕᒫᖏᓐᓂᒃ 
ᐅᖃᐅᓯᒃᑯᑦ ᐃᓕᓐᓂᐊᑎᑦᑎᕙᓚᐅᖅᓯᒪᔪᑦ.

1970−ᖏᓐᓂ ᐃᓄᐃᑦ ᐃᓕᓴᖅᓯᓕᓚᐅᖅᓯᒪᔪᑦ ᖃᓪᓗᓈᑦ ᐃᓄᒃᑐᑦ 
ᑕᐃᒎᓯᖏᓐᓂᒃ ᐅᖃᖅᑕᐅᓲᓂᒃ ᐱᑕᖃᐅᙱᒻᒪᑕ, ᓂᐱᖃᐅᕐᒪᑕ 
ᑎᑎᕋᒐᒃᓴᐅᙱᑦᑐᓂᒃ.  ᐃᓄᒃᑐᑦ ᑎᑎᕋᐅᓯᖓ ᐱᔭᕇᖅᓯᒪᑦᑎᐊᖁᓪᓗᒍ, ᐊᒥᓱᑦ 
ᐃᓄᐃᑦ ᐊᒃᓱᕈᖅᑐᑎᒃ ᐋᖅᑭᒃᓱᐃᓕᓚᐅᖅᓯᒪᔪᑦ ᐃᓄᐃᑦ ᐃᓕᖅᑯᓯᓕᕆᕝᕕᖓᑕ 
ᐋᖅᑭᒃᓯᒪᔭᖏᑦ ᑎᑎᕋᐅᓰᑦ ᒪᓕᑦᑕᐅᔭᕆᐊᓕᖕᓂᒃ.  ᐊᓂᒍᖅᐸᓪᓕᐊᑎᓪᓗᒍ, 
ᐋᖅᑭᒋᐊᖅᑕᐅᓪᓗᑎᒃ ᐊᒻᒪᓗ ᓈᓃᑦ ᐋᖅᑭᒃᑕᐅᓚᐅᖅᓯᒪᔪᑦ.  ᒫᓐᓇᐅᔪᖅ 
ᑎᑎᕋᐅᓯᖓ ᓈᒻᒪᒋᔭᐅᓪᓗᓂ ᒪᓕᑦᑕᐅᖃᑦᑕᓕᖅᐳᖅ.

ᔩᓚ ᐅᖃᖅᑐᓂ ᓄᓇᕗᑦ ᒐᕙᒪᖏᑦ ᐃᓕᓴᖅᓯᓯᒪᓕᖅᑐᑦ 
ᐃᓄᐃᑦ ᐃᓕᖅᑯᓯᓕᕆᕝᕕᖓᑕ ᐋᖅᑭᒃᓯᒪᔭᖏᑦ ᑎᑎᕋᐅᓰᑦ 
ᒪᓕᑦᑕᐅᔭᕆᐊᖃᖅᑐᖁᑎᖏᓐᓂᒃ ᐋᖅᑭᒃᑕᐅᓯᒪᔪᓂᒃ.  ᑕᒪᐃᓐᓂᓕᒫᖅ 
ᑐᓵᔩᑦ/ᑐᑭᓕᐅᕆᔩᑦ ᒪᓕᑉᐸᙱᒻᒪᑕ ᑎᑎᕋᐅᓯᕐᒥᒃ, ᑕᒻᒪᖅᓯᒪᔪᖃᐅᓲᖑᕗᖅ 
ᐃᓄᒃᑐᑦ ᑎᑎᕋᖅᓯᒪᔪᖁᑎᖏᓐᓂ.  ᐅᖃᖅᑐᓂ ᐱᒻᒪᕆᐅᒻᒪᑦ ᓱᖅᑯᐃᓇᖅᑐᓂᒃ 
ᐊᔾᔨᒌᑦᑐᒡᒍᑕᐅᔭᕆᐊᖃᕐᒪᑕ ᐱᑦᑎᐊᖅᓯᒪᔪᒻᒪᕆᐅᓗᑎᓪᓗ ᐃᓄᒃᑐᑦ 
ᑎᑎᕋᖅᓯᒪᔪᓕᒫᑦ.  “ᓴᖅᑮᑎᑦᑎᓂᐊᕈᑦᑕ ᑎᑎᕋᖅᓯᒪᔪᓂᒃ ᐊᔾᔨᒌᑦᑐᒥᒃ 
ᑎᑎᕋᐅᓯᕐᒥᒃ ᒪᓕᒋᐊᖃᖅᑐᐃᓐᓇᐅᕗᒍᑦ.”

ᑕᑯᑎᑦᑎᓚᐅᖅᑐᖅ ᑎᑎᕋᐅᓯᖏᓐᓂᒃ ᓂᐲᑦ ᒪᓕᑦᑐᒋᑦ ᐱᑦᑎᐊᖅᓯᒪᓗᒋᑦ 
ᒪᓕᓪᓗᒋᑦ ᐃᓄᐃᑦ ᐃᓕᖅᑯᓯᓕᕆᕝᕕᖓᑕ ᐋᖅᑭᒃᓯᒪᔭᖏᑦ ᑎᑎᕋᐅᓰᑦ 
ᒪᓕᑦᑕᐅᔭᕆᐊᖃᖅᑐᖁᑎᖏᑦ, ᐊᒻᒪᓗ ᐅᖃᒃᑲᓂᖅᑐᓂ ᐱᒻᒪᕆᐅᓂᖓᓂᒃ 
ᒪᓕᖃᑦᑕᖁᔨᓪᓗᓂ ᐃᓄᐃᑦ ᐃᓕᖅᑯᓯᓕᕆᕝᕕᖓᑕ ᐋᖅᑭᒃᓯᒪᔭᖏᑦ ᑎᑎᕋᐅᓰᑦ 
ᒪᓕᑦᑕᐅᔭᕆᐊᓕᖕᓂᒃ ᐊᔾᔨᒌᔾᔫᒥᖃᑦᑕᓂᐊᕐᒪᑕ ᑎᑎᕋᖅᓯᒪᔪᑦ.  ᐃᓄᐃᑦ 
ᐃᓕᖅᑯᓯᓕᕆᕝᕕᖓᑕ ᐋᖅᑭᒃᓯᒪᔭᖏᑦ ᑎᑎᕋᐅᓰᑦ ᒪᓕᑦᑕᐅᔭᕆᐊᓖᑦ 
ᑕᑯᓂᐊᕋᒃᓴᑦ ᑐᑭᒧᐊᒍᑏᑦ ᐊᒻᒪᓗ ᑕᑯᓂᐊᕋᒃᓴᑦ ᑎᑎᕋᖅᓯᒪᐅᖅᑐᑦ ᑎᑎᕋᐅᓰᑦ 
ᐸᐃᑉᐹᕋᓛᕐᒥ ᑐᓂᐅᖅᑲᖅᑕᐃᓐᓇᐅᓚᐅᖅᑐᑦ ᑲᑎᒪᔪᓕᒫᓄᑦ ᑕᕝᕙᓂ.

ᑲᑎᒪᖃᑕᐅᔪᑦ ᖁᔭᓕᓚᐅᖅᑐᑦ ᐊᒥᓱᓄᑦ ᐃᓄᖕᓄᑦ ᐃᑲᔪᖅᑐᒥᓂᐅᔪᓄᑦ 
ᐋᖅᑭᓱᖅᑕᐅᓪᓗᓂ ᐃᓄᐃᑦ ᐃᓕᖅᑯᓯᓕᕆᕝᕕᖓᑕ ᐋᖅᑭᒃᓯᒪᔭᖏᑦ ᑎᑎᕋᐅᓰᑦ 
ᒪᓕᑦᑕᐅᔭᕆᐊᓕᖁᑎᖏᑦ.

“ᐅᖃᐅᓯᕗᑦ 
ᐊᓯᐅᔨᔪᒪᙱᓇᑦᑎᒍ, 
ᓱᕋᐃᔭᖁᙱᓇᑦᑎᒍᓗ.  
ᓴᙱᓂᖅᓴᐅᓇᓱᒋᒐᒃᑯᓕ 
ᖃᓪᓗᓈᑎᑐᑦ ᐅᖃᐅᓯᖓᓂᒃ.  
ᐃᓄᐃᑦ ᖃᓪᓗᓈᑦ 
ᑎᑭᓐᓇᒥᒃ ᐃᓕᖅᑯᓯᖏᓐᓂᒃ 
ᒪᓕᑦᑎᑕᐅᓇᓱᐊᕐᓂᖏᓐᓄᑦ 
ᓄᖅᑲᖓᑎᑕᐅᓚᐅᕐᒪᑕ 
ᐊᒻᒪᓗ ᑕᒪᓐᓇ 
ᐋᓐᓂᕈᑎᒋᓯᒪᓪᓗᑎᒍ, 
ᑭᓯᐊᓂᓕ 
ᒪᒥᑉᐸᓪᓕᐊᓕᖅᑐᒍᑦ 
ᓴᖅᑮᓕᖅᑐᑕ.  ᐅᖃᐅᓯᕗᑦ 
ᓴᙱᔫᒋᐊᖃᕋᓱᒋᒐᑦᑎᒍ.”

ᒪᑐᔭᐅᓂᖓᓄᑦ ᐅᖃᐅᓯᒃᓴᑦ ᐊᒻᒪᓗ 
ᐊᑐᓕᖁᔭᐅᔪᑦ

ᔩᓚ ᐸᓪᓗᖅ-ᑯᓘᑦᓯᐊᐃ 
ᑐᑭᒧᐊᒃᑎᑦᑎᔨ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

ᒥᐊᕆ ᑖᒻᑉᓴᓐ 
ᐃᒃᓯᕙᐅᑕᖅ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ

ᔩᓚ ᖁᔭᓐᓇᒦᖅᑐᖅ ᑲᑎᒪᔭᖅᑐᖃᑕᐅᓯᒪᔪᓂᒃ, ᐊᒻᒪᓗ 
ᐱᓕᕆᔪᒪᓂᖃᕐᓂᖏᓐᓄᑦ ᐃᓱᒪᒃᓴᖅᓯᐅᕈᑎᖃᑦᑎᐊᖅᑐᑎᓪᓗ 
ᐃᓚᐅᖃᑕᐅᖃᑦᑕᓚᐅᕐᓂᖏᓐᓄᑦ ᐱᓇᓱᐊᕈᓯᐅᑎᓪᓗᒍ.  ᐅᑯᓂᖓ ᓴᖅᑮᓪᓗᓂ 
ᐊᑐᓕᖁᔭᐅᔪᓂᒃ ᐅᓂᒃᑳᑦ ᒪᓕᑦᑐᒋᑦ, ᐅᖃᐅᓯᒃᓴᑦ ᒪᓕᑦᑐᒋᑦ ᐊᒻᒪᓗ 
ᐊᕕᑦᑐᖅᓯᒪᐅᖅᑐᑎᒃ ᑲᑎᒪᓚᐅᖅᑎᓪᓗᒋᑦ: 

1. ᑲᑐᔾᔨᖃᑎᒌᑦᑖᖅᑐᖃᕐᓗᓂ ᑐᓵᔨᓄᑦ/ᑐᑭᓕᐅᕆᔨᓄᑦ
2. ᑲᑎᒪᕕᔾᔪᐊᖅᑐᖃᖃᑦᑕᕐᓗᓂ
3. ᑕᐃᒎᓯᓕᐅᖅᑐᖃᖃᑦᑕᕐᓗᓂ ᐱᓕᕆᐊᕆᔭᐅᓲᓂᒃ ᐃᓛᒃᑰᖅᑐᓂᒃ
4. ᐃᑉᐱᒋᔭᐅᖏᓐᓇᕐᓗᑎᒃ ᑲᒪᒋᔭᐅᑦᑎᐊᕐᓗᑎᒃ 

ᐃᑲᔪᖅᑐᖅᑕᐅᑦᑎᐊᕐᓗᑎᓪᓗ ᐅᖃᕈᓰᑦ ᐊᔾᔨᒌᙱᑦᑐᑦ
5. ᑐᓴᕆᐊᕐᕕᖃᐃᓐᓇᕐᓗᑎᒃ ᐊᔾᔨᒌᑦᑐᒥᒃ 

ᑎᑎᕋᐅᓯᓕᐅᖅᑐᖃᕋᓱᐊᕐᓂᐊᖅᐸᑦ
6. ᖃᕋᓴᐅᔭᒃᑯᑦ ᑐᖅᑯᐃᕕᓕᐅᖅᑐᖃᕐᓗᓂ ᑕᐃᒎᓯᕐᓄᑦ 

ᐱᖃᓯᐅᔾᔭᐅᓗᑎᒃ ᑕᒪᐃᓐᓂ ᑕᐃᒎᓰᑦ ᐅᓪᓗᒥᒧᑦ 
ᐋᖅᑭᓱᖅᑕᐅᓯᒪᔪᑦ ᐊᒻᒪᓗ ᓄᑖᕈᕆᐊᖅᑎᑕᐅᖃᑦᑕᕐᓗᓂ 
ᑕᑯᓂᐊᒐᒃᓴᐅᔭᕐᓂᕐᓗᓂᓗ

7. ᐃᑲᔪᖅᑐᖅᑕᐅᖃᑦᑕᕐᓗᑎᒃ ᓇᒻᒥᓂᖁᑎᓖᑦ ᑐᓵᔩᑦ/ᑐᑭᓕᐅᕆᔩᓪᓗ
8. ᐱᓕᒻᒪᒃᓴᐃᑎᑦᑎᔪᖃᖃᑦᑕᑲᓐᓂᕐᓗᓂ ᐊᒻᒪᓗ ᐃᓕᓴᕆᔭᐅᓗᑎᒃ 

ᓇᓗᓇᐃᒃᑯᑕᖅᑖᖅᓯᒪᓕᕐᓗᑎᒃ ᑐᓵᔩᑦ/ᑐᑭᓕᐅᕆᔩᓪᓗ ᓄᓇᕗᒻᒥ
9. ᐃᑲᔫᑎᒃᓴᓕᐅᖅᑐᖃᕐᓗᓂ ᑐᓵᔨᓄᑦ/ᑐᑭᓕᐅᕆᔨᓄᑦ 

ᐃᖅᑲᓇᐃᔮᖏᑦ ᐱᓪᓗᒋᑦ ᐅᖁᒪᐃᒃᓴᓗᐊᓕᓲᑦ ᑕᖃᓪᓗᑎᒃ 
ᐊᒃᓱᕈᓕᖅᑐᑎᒃ

10. ᐃᑲᔪᖅᑐᖅᑕᐅᖃᑦᑕᕐᓗᑎᒃ ᒪᒃᑯᖕᓂᖅᓴᐃᑦ ᑐᓵᔩᑦ/ᑐᑭᓕᐅᕆᔩᑦ, 
ᐃᖅᑲᓇᐃᔮᖅᑖᕆᔭᐅᔪᒥᓇᕐᔫᒥᓂᐊᕐᒪᑦ

11. ᐊᔾᔨᒌᑦᑐᒥᒃ ᐋᖅᑮᔪᖃᕐᓗᓂ ᐊᑭᓕᖅᑕᐅᔾᔪᑎᒃᓴᖏᓐᓂᒃ 
ᐋᖅᑮᖃᑦᑕᕐᓗᑎᒃ ᒪᓕᓪᓗᒋᑦ ᐅᖃᐅᓰᑦ ᐊᑐᓂ ᐊᒻᒪᓗ ᐊᑐᓂ 
ᒪᑉᐱᒐᑦ ᐊᑭᓕᖅᓱᖅᑕᐅᔾᔪᑎᒃᓴᖏᓐᓂᒃ

ᔩᓚ ᐃᓱᓕᑦᑎᓚᐅᖅᐳᖅ ᐅᓂᒃᑳᕐᒥᓂᒃ ᖁᔭᓐᓇᒦᖅᑐᓂ ᓄᓇᕗᑦ ᒐᕙᒪᖏᓐᓂᒃ 
ᐃᓕᖅᑯᓯᓕᕆᔨᒃᑯᓐᓂ ᐃᑲᔪᖅᑐᐃᓂᖏᓐᓄᑦ, ᐊᒻᒪᓗ ᐱᓕᕆᖃᑎᒋᔭᖏᓐᓄᑦ 
ᓄᓇᕗᑦ ᑐᙵᕕᒃ ᑎᒥᖓᓄᑦ ᐊᒻᒪᓗ ᓄᓇᕗᒻᒥ ᑲᒥᓯᓇᐅᑉ ᐊᓪᓚᕝᕕᖓ..

ᒥᐊᕆ ᑖᒻᓴᓐ ᒪᑐᑎᑦᑎᓚᐅᖅᐳᖅ ᑲᑎᒪᓂᕐᒥᒃ ᐃᓕᓴᖅᓯᓪᓗᓂ ᐱᒻᒪᕆᐅᔪᓂᒃ 
ᐃᑲᔪᕐᓂᖃᖃᑦᑕᕐᓂᖏᓐᓂᒃ ᑕᒪᐃᓐᓂ ᑲᑎᒪᔭᖅᑐᖅᓯᒪᔪᑦ ᐃᓄᒃᑐᑦ 
ᐅᖃᐅᓯᓕᕆᓂᕐᒥᒃ ᑲᑎᒪᔾᔪᑎᖃᖅᑐᑎᒃ, ᐊᒻᒪᓗ ᓇᓗᓇᐃᖅᓯᓪᓗᓂ ᐃᓄᐃᑦ 
ᓴᙱᔫᒻᒪᑕ ᐊᒻᒪᓗ ᒪᑭᒃᑲᓂᖅᐹᓪᓕᖅᓴᕋᐃᒻᒪᑕ, ᐊᒻᒪᓗ ᐃᓄᒃᑐᑦ ᐅᖃᐅᓯᖅ 
ᓯᕗᓂᒃᓴᖃᑦᑎᐊᑐᕐᔫᔮᖅᑐᓂ.

ᑕᒪᐃᓐᓂ ᑲᑎᒪᔭᖅᑐᖃᑕᐅᓯᒪᔪᑦ ᐊᓂᕙᓪᓕᐊᑎᓪᓗᒋᑦ ᖁᔭᓕᔪᒻᒪᕆᐅᓚᐅᖅᑐᑦ 
ᐋᖅᑭᒃᓱᐃᔨᓂᒃ ᑲᑎᒪᕕᔾᔪᐊᓂᕐᒥᒃ, ᐊᒻᒪᓗ ᐊᖏᕐᕋᑦᑎᐊᖁᔨᓪᓗᑎᑦ 
ᑲᑎᒪᔭᖅᑐᖅᓯᒪᔪᓂᒃ ᐅᖃᐅᔾᔨᕙᓚᐅᖅᑐᑎᒃ.

“ᐃᖅᑲᐅᒪᓗᓯ ᐃᓱᒪᒋᔭᖃᕋᑦᑕ 
ᓯᕗᓂᒃᓴᑦᑎᓐᓂᒃ.  
ᐸᐸᑕᐅᖁᒐᑦᑎᒍ ᐃᓄᐃᑦ 
ᐅᖃᐅᓯᖓ ᖃᖓᓕᒫᒃᑯᑦ, 
ᒫᓐᓇᐅᔪᖅ ᓯᕗᓂᒃᓴᒥᓗ.”
ᓈᓐᓯ ᑭᓴᖅ

ᐅᐃᒍᖓ I: ᑕᐃᒎᓰᑦ ᐋᖅᑭᓱᖅᑕᐅᔭᕆᐊᓖᑦ

• ᓘᒃᑖᒧᑦ ᐋᓐᓂᐊᓂᕋᖅᑕᐅᔪᖅ
• ᑐᐊᕕᕐᓇᖅᑐᓕᕆᓂᕐᒧᑦ ᑕᐃᒎᓰᑦ
• ᐋᓐᓂᐊᑦ (ᐃᓱᒪᑭᓗᐊᓕᖅᑐᖅ 

ᐃᓐᓇᐅᓗᐊᓕᕐᓂᖓᓄᑦ)
• ᐱᕋᔭᑦᑐᖃᖅᑐᒥᓂᐅᓚᐅᖅᑎᓪᓗᒍ 

ᖃᐅᔨᓴᕐᓂᖅ 
• ᐊᑐᖔᓕᖅᑐᓂ ᑲᒪᒋᓚᐅᖅᑕᖓᓂᒃ
• ᖃᓪᓗᓈᑦ ᐃᓕᖅᑯᓯᖏᓐᓄᑦ 

ᓵᑦᑎᑦᑎᒐᓱᐊᖅᓯᒪᔪᑦ
• ᖃᓪᓗᓈᑦ ᐃᓕᖅᑯᓯᖏᓐᓂᒃ 

ᐊᑐᖅᑎᑕᐅᒐᓱᐊᓗᐊᖅᓯᒪᔪᑦ 
ᓴᒃᑯᐃᑎᑦᑎᓇᓱᐊᕐᓂᖅ

• ᐃᓅᓯᕐᒥᒃ ᑭᐱᓯᓂᖅ
• ᐃᓱᒪᓕᕆᓂᖅ
• ᐃᓄᑐᐃᓐᓇᐃᑦ ᐃᓕᖅᑯᓯᖏᓐᓂᒃ 

ᖃᐅᔨᓴᕐᓂᖅ
• ᐃᓱᒪᐃᕈᑎᓯᒪᔪᑦ
• ᓇᓗᓇᐃᔭᖅᓯᒪᓂᖏᑦ
• ᓯᕕᑐᓂᖏᑦ
• ᐱᓇᓱᐊᖅᑕᐅᓇᓱᐊᕐᓂᖏᑦ
• ᑎᑭᑕᐅᓇᓱᐊᖅᑐᖅ
• ᓂᕈᐊᖅᑕᐅᓯᒪᔪᖅ
• ᑕᐃᒪᐃᑦᑕᕆᐊᖃᖅᐳᖅ 

ᑕᐃᒪᐃᑦᑐᓐᓇᖅᐳᕐᓗ
• ᐃᓱᒪᖅᓱᖅᑐᓂ
• ᐅᕙᒃᑯᓪᓕ ᐃᓱᒪᒋᔭᒃᑯᑦ 

ᑕᐃᒪᐃᒃᑲᓗᐊᖅᑎᓪᓗᒍ
• ᐊᖑᑦ ᐊᒻᒪᓗ ᐊᕐᓇᖅ
• ᒪᕐᕉᖕᓂᒃ ᑕᕐᓂᓕᒃ
• ᒪᐃᔭ
• ᑎᑎᕋᖅᑐᖅ
• ᐃᑉᐱᓐᓂᐊᖃᑎᒋᕙᑦᑎᒋᑦ
• ᖃᐅᔨᒪᓇᑦᑎᐊᖁᓪᓗᒍ
• ᐱᓕᕆᐊᖃᓪᓚᕆᖕᓂᐊᕐᓂᕋᕐᓂᖅ
• ᓇᓗᓇᐃᕐᓗᒍ ᐱᕙᓪᓕᐊᔪᑎᒍᑦ
• ᑕᑯᒃᓴᐅᔪᑦ ᐊᓯᐅᔾᔭᐃᒃᑯᑏᑦ 

ᓇᓗᓇᐃᒃᑯᑕᖏᑦ
• ᐊᑭᖏᑦ
• ᓂᕆᕖᑦ
• ᑐᔪᕐᒥᕕᒃ
• ᐃᑉᐱᓐᓂᐊᒋᔭᑦ: ᐅᖓᓗᐊᒧᑦ 

ᕿᒃᓵᓗᐊᓕᖅᑐᖅ
• ᑐᑭᓯᒋᐊᖅᑎᑦᑎᓂᖅ 

ᐱᓕᕆᐊᒃᓴᕆᓂᐊᖅᑕᒥᓂᒃ
• ᓄᓇᓕᕆᓂᕐᒧᑦ ᑕᐃᒎᓰᑦ

• ᓯᓚᓕᕆᓂᕐᒧᑦ ᑕᐃᒎᓰᑦ
• ᑮᓇᐅᔭᓕᕆᓂᕐᒧᑦ ᑕᐃᒎᓰᑦ
• ᐃᓅᓕᓴᕈᑎᑦ ᐄᔭᒐᑦ ᒪᓕᑦᑕᐅᔭᕆᐊᓖᑦ 

ᑎᑎᕋᖅᓯᒪᓂᖏᑦ
• ᕿᑐᕐᖓᒥᓂᒃ ᐱᕈᖅᓴᐃᓂᖅ/

ᐃᓄᙳᐃᓂᖅ
• ᐱᖅᑯᓯᑐᖃᖅᑎᒍᑦ ᐃᓅᓕᓴᐅᑏᑦ
• ᓂᖅᑎᐅᕐᓂᖅ
• ᐊᐅᓚᐅᑎᓕᖕᓂᒃ ᑕᐃᒎᓰᑦ
• ᐊᑐᖅᑕᐅᖃᑦᑕᖅᑐᑦ 

ᖃᕋᓴᐅᔭᓕᕆᓂᕐᒧᓪᓗ ᑕᐃᒎᓰᑦ
• ᐊᖑᓇᓱᓐᓂᕐᒧᑦ ᑕᐃᒎᓰᑦ
• ᖃᕋᓴᐅᔭᓕᕆᓂᕐᒧᑦ 

ᑐᓴᐅᒪᖃᑕᐅᔪᓕᕆᓂᕐᒧᑦ ᑕᐃᒎᓰᑦ
• ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑕᐃᒎᓰᑦ
• ᐅᓪᓗᕆᐊᓕᕆᓂᖅ
• ᐱᖁᔭᓕᕆᓂᕐᒧᑦ ᑕᐃᒎᓰᑦ
• ᐃᓕᖅᑯᓯᕆᔭᐅᔪᑦ ᐊᑐᖅᑕᐅᓂᐊᖅᑐᑦ
• ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑯᐊᐳᕇᓴᙵᑕ ᑕᐃᒎᓯᖏᑦ
• ᐃᓄᐃᑦ ᐃᓕᖅᑯᓯᖏᑦ/ᐱᖅᑯᓯᖏᑦ 

ᑕᐃᒎᓯᖏᑦ
• ᐅᖃᐅᓰᑦ ᐊᓯᖏᓐᓂᒃ ᑐᑭᓖᑦ
• ᐆᒪᔪᓕᕆᓂᕐᒧᑦ ᑕᐃᒎᓰᑦ
• ᑐᖅᖢᕋᐅᓰᑦ
• ᑕᐃᒎᓰᑦ ᑐᕌᖓᔪᑦ ᐃᓄᐃᑦ 

ᐃᓕᖅᑯᓯᑦᑎᐊᕚᓗᖏᑕ 
ᐱᒻᒪᕆᒋᔭᖏᓐᓄᑦ

• ᐃᓄᒃᑎᑐᑦ ᐄᔭᒐᓕᕆᓂᕐᒧᑦ ᑕᐃᒎᓰᑦ 
ᐊᒻᒪᓗ ᓘᒃᑖᓄᑦ ᐄᔭᒐᖁᔭᐅᓯᒪᔪᑦ 
ᑎᑎᕋᖅᓯᒪᓂᖏᑦ, ᐊᓯᖏᓪᓗ.

• ᑲᑎᒪᓂᕐᒧᑦ ᑕᐃᒎᓰᑦ: ᑲᑎᒪᕕᔾᔪᐊᖅᑐᑦ, 
ᑐᑭᓯᒋᐊᖅᑐᑎᑦ ᑲᑎᒪᔪᑦ, 
ᒐᕙᒪᓕᕆᕙᑦᑐᑦ ᐅᖃᖃᑎᒌᑦᑐᑎᒃ 
ᑲᑎᒪᔪᑦ, ᐊᓯᖏᓪᓗ.

• ᐱᔪᓐᓇᐅᑎᖃᕐᓂᖏᓐᓄᑦ ᐅᖃᐅᓯᕐᒥᒃ 
ᐊᑐᕐᓗᑎᑦ ᐃᓕᖅᑯᓯᕐᒥᓂᓪᓗ 
ᐅᔾᔨᕈᓱᓕᖅᑎᑦᑎᓇᓱᐊᕐᓂᖅ

• ᐃᓱᒪᒃᑯᑦ ᐋᓐᓂᐊᕈᑏᑦ
• ᓄᑖᑦ ᖃᕋᓴᐅᔭᓕᕆᓂᕐᒧᑦ ᐅᖃᐅᓰᑦ
• ᐅᔭᕋᖕᓂᐊᖅᑐᓕᕆᓂᖅ, ᓱᓇᒃᑯᑖᖏᑦ 

ᐊᒻᒪᓗ ᖃᓄᐃᓕᐅᕈᑎᖃᖅᐸᖕᓂᖏᑦ

• ᐊᐅᓚᐅᑎᓕᕆᔩᑦ ᐊᒻᒪᓗ 
ᐊᐅᓚᐅᑎᓕᕆᔾᔪᑏᑦ ᐊᒻᒪᓗ 
ᐊᑐᖅᑕᐅᓲᑦ ᑖᒃᑯᓄᖓ 
ᑕᐃᒎᓰᑦ (ᓄᓇᒃᑰᕈᑎᑯᑖᓂᒃ 
ᐊᖁᑏᑦ, ᐊᐅᓚᐅᑎᓕᕆᔨ, ᓴᓇᔨ 
ᐊᐅᓚᐅᑎᓕᖕᓂᒃ)

• ᐱᖅᑯᓯᑐᖃᖅᑎᒍᑦ ᑕᐃᒎᓰᑦ 
ᐊᒻᒪᓗ ᑐᙵᕕᖏᑦ ᐅᖃᐅᓰᑦ 
ᓇᓗᓇᐃᔭᖅᑕᐅᓯᒪᓂᖏᑦ, 
ᓇᑭᙶᕐᓂᖏᑦ, ᑐᑭᓪᓚᑦᑖᖏᑦ

• ᖃᕋᓴᐅᔭᑦ: ᓇᕿᑎᒐᕋᓛᑦ, ᓇᕿᑎᒐᐃᑦ 
ᖃᕋᓴᐅᔭᕋᓛᑦ, ᑕᒻᒪᕇᒃᑯᑏᑦ

• ᖃᓄᐃᓕᐅᕆᐊᖃᕐᓂᖅ 
ᐃᖅᑲᓇᐃᔭᕐᕕᒻᒥ ᖃᓄᐃᑦᑐᖃᖅᑎᓪᓗᒍ

• ᐅᓇᑕᖅᑐᓕᕆᔨᒃᑯᑦ ᐃᖅᑲᓇᐃᔮᖏᑕ 
ᑕᐃᔭᐅᔾᔪᑎᖏᑦ

• ᓯᓚᑦᑐᓴᕐᕕᕐᔪᐊᕐᒥ ᐱᔭᕇᖅᓯᒪᔪᑦ 
ᑕᐃᔭᐅᓲᖑᓂᖏᑦ

• ᑲᔪᓯᓂᖃᑦᑎᐊᕋᓗᐊᕐᒪᖔᖅ 
ᖃᐅᔨᓴᕐᓂᖅ

• ᑲᒪᒋᔭᖃᕐᓂᖅ
• ᖃᓄᐃᓕᕐᒪᖔᑦ ᖃᐅᔨᓴᕐᓂᖅ
• ᑐᑭᓯᔭᐅᓇᓱᐊᖅᑐᓂᒃ ᖃᐅᔨᓴᕐᓂᖅ
• ᐃᖅᑲᓇᐃᔮᕆᔭᑦ ᒪᓕᑦᑐᒋᑦ ᐅᖃᐅᓯᖏᑦ 

ᐊᑐᖅᑕᐅᓲᑦ
• ᐱᔾᔪᑎᒥ ᐊᑐᖅᑕᐅᓲᑦ ᐊᔾᔨᒌᑦᑐᒥᒃ
• ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑦ
• ᑎᑎᖅᑐᒐᐅᔭᖅᓯᒪᔪᑦ
• ᐱᒻᒪᕆᐅᓱᒋᓗᐊᖅᑐᖅ (ᐃᓱᒪᓕᕆᓂᖅ)
• ᑕᕆᐅᕐᒥᐅᑕᓕᕆᓂᖅ
• ᐊᕙᑎ
• ᐱᖁᔭᖅ/ᐃᖅᑲᖅᑐᐃᔨᒃᑯᑦ
• ᓈᓴᐃᔩᑦ ᑮᓇᐅᔭᓕᕆᔾᔪᓯᖏᑦ

ᐅᐃᒍᖓ II: ᑲᑎᒪᕕᔾᔪᐊᖃᑕᐅᒋᐊᖅᑐᖅᓯᒪᔪᑦ 
ᐊᑎᖏᑦ ᑎᑎᖅᑐᖅᓯᒪᓂᖏᑦ

ᐃᓕᓴᐱ ᐃᑭᓪᓗᐊᖅ

ᐱᓚᔾᔨ ᐊᐅᓕᔪᑦ

ᐲᑕ ᐃᑎᓐᓄᐊᖅ

ᓲᓯ ᓇᐸᔪᖅ−ᓱᐊᑦ

ᑭᓚᔾᔮ ᓇᓪᑦ

ᐃᐊᑦᓇ ᐃᓚᐃᐊᔅ

ᔫᓕᐊ ᓴᐃᒻᒪᐃᔪᖅ

ᒪᐃᓇ ᕚᑎ

ᐋᐱᐊ ᓴᐅᓪᓗᐊᐱᒃ

ᓲᓯ ᐃᕝᔭᒍᑕᐃᓚᒃ

ᓕᓐᑕ ᐸᓐᓂᐅᖅ

ᒫᓯᓖᓐ ᐊᖑᑦᑎᑕᐅᔪᖅ

ᓯᐴᕌ ᐅᖓᓚᖅ

ᒥᐊᓕ ᓇᓱᒃ

ᒥᐊᓕ ᐊᑐᐊᑦ ᑖᒻᓴᓐ

ᒥᐊᕆᐊᒻ ᐊᒡᓗᒃᑲᖅ

ᐃᓚᐃᔾᔭ ᐃᖅᖢ

ᓗᐃ ᑕᐹᕐᔪᒃ

ᐊᕐᕚᓇ ᒦᔪᒃ

ᔩᓚ ᕿᓕᖅᑎ

ᒫᑕ ᑯᓄᒃ

ᓇᓐᓯ ᑭᓴ

ᑲᕐᓖᓐ ᐋᕆᐊᒃ

ᔫᓇ ᕿᓚᕝᕙᖅ

ᓵᓐᑐᕋ ᑯᓄᒃ ᐃᓅᑎᖅ

ᑎᐊᓂᔅ ᑯᓪᓗᕈᖅᑐᖅ

ᓴᐃᕌ ᓇᖕᒪᓕᒃ

ᖁᐸᓄᐊᖅ ᑯᓘᑦᑎᐊ

ᔩᓚ ᓇᕿᑲ

ᐊᑭᕈᖅ ᐃᑭᓪᓗᐊᖅ

ᓯᐊᔭ ᐸᐸᑦᓯ

ᓴᐸᑏ ᐃᐊᓪ

ᑳᓚᐃ ᓄᕙᓕᙵᖅ

ᓛᓴᕆ ᐅᑕᒃ

ᐅᓘᑎ ᐊᖑᑎᕐᔪᐊᖅ

ᓲᓴᓐ ᑐᓗᒑᕐᔪᒃ

ᑐᕆᑕ ᐃᔨᕋᖅ

ᕕᕈᓂ ᑯᑉᓗ

ᑑᒃᑳᓯ ᐴᒃ

ᑳᓐᓯᑕᓐᔅ ᒥᖅᑯᓵᖅ

ᑯᕆᔅᑏᓐ ᐆᑦᑐᕙᒃ

ᐃᓖᓇ ᐃᔨᕋᖅ

ᓗᐃᔅ ᐊᕿᐊᕈᖅ

ᓕᐊ ᐃᓅᑎᖅ

ᒪᐃᑲ ᑯᓐᓄᒃ

ᒥᐊᓕᑯᓗ ᒫᒃᒧᓐ

ᐊᒡᓇᔅ ᐊᔭᓕᒃ

ᐋᓂ ᐳᓪᑦ

ᐊᒡᓇᔅ ᐃᒍᑦᑕᖅ

ᐋᓐᔨᐊᓪ ᖁᓕᒃᑕᓇ

ᓘᓯ ᑕᐃᐸᓇ

ᓗᐃᔅ ᓯᐅᓵᕐᓈᖅ

ᓇᒃᓴᖅᑐᖅ ᑯᐸᒃ

ᑏᓇ ᑯᓂᓘᓯ

ᓂᐱᓴ ᐳᕋᑲᓐ

ᓲᓴᓐ ᐊᐃᐱᓕ

ᔩᓚ ᑎᒍᓪᓚᒐᖅ

ᐊᐃᓖᓐ ᕿᓚᕝᕙᖅ

ᑎᒻᒨᑎ ᖃᒪᓂᖅ

ᓵᓐᑐᓚ ᖃᒪᓂᖅ

ᓖᓇ ᐊᕐᕕᖅ

ᒪᑎᐅᓪᑕ ᓈᑯᓛᒃ

ᕕᕈᓂ ᑐᕐᕙ

ᕙᑭ ᒪᐃᒃ

ᕇᑕ ᐊᕿᐊᕈᖅ

ᔩᓂ ᐋᕆᐊᒃ−ᖁᓪᓗᐊᓕᒃ

ᔭᐃᒥᓯ ᐃᑦᑐᓗᒃ

ᐄᒪᓕ ᐊᖑᓛᓕᒃ

ᒥᐊᓕ ᐊᐃᓂᐊᖅ

ᔫᓇ ᕿᓚᕝᕙᖅ

ᑕᑉᐱᑦᑎᐊ ᕿᑦᓱᐊᓕᒃ

ᓘᓯ ᐃᓪᓚᐅᑦ

ᐊᐱᑕᒃ ᐃᓄᐊᕋᖅ

ᐱᓕᐴᓯ ᐸᓂᐊᖅ

ᐱᐊᑎ ᐳᕉᔅᑕ

ᒪᓕ ᑰᕐᓕ

ᐅᐃᓕᐊ ᕿᓚᕝᕙᖅ

ᐲᑕ ᐃᕐᓂᖅ

ᓗᐃᔅ ᕙᓚHᐅᕐᑎ

ᑳᓂ ᒪᑯᕋᐃ

ᓯᒥᐅᓂ ᓇᑦᓯᖅ

ᓘᓯ ᐃᕙᓗᐊᕐᔪᒃ

ᒫᓂᑲ ᐃᑦᑐᓵᕐᔪᐊᑦ

ᒫᑕ ᐳᓪᓚᑦ

ᖃᑦᑕᐅᒐᖅ ᓴᐃᓚ

ᑎᐊᐱ ᐆᔪᑯᓗᒃ

ᐱᑕ ᐊᓐᓂᕐᒥᐅᖅ

ᔪᐊᓇ ᖃᒻᒪᓂᖅ

ᐳᑐᒍ ᐋᑕᒥ

ᐊᑦᑎᒪ ᓴᑦᓚᕆ

ᐅᓖᐱᑲ ᐃᑭᓪᓗᐊᖅ

ᒫᑕ ᕙᓕᐅᕈᑎ

ᑑᓴᓯ ᐸᓂᒃᐸᒃ

ᐱᔾᔭᒥᓂ ᐋᕆᐊᒃ

ᒥᑐᓴᓕ ᑯᓄᒃ

ᐅᓇᓕᒃ ᐊᒪᐅᑎ'ᓄᐊᖅ

ᐱᑦᓯᐅᓛᖅ ᐸᓪᓗᖅ

ᑕᐃᑑᓯ ᐊᕐᓇᑲᓪᓚᒃ

ᑐᐊᕆᔅ ᖃᓂᐊᖅ

ᑳᓖᑦ ᓂᕕᖓᓗᒃ

ᓗᕋᐃᓐ ᐳᓪᑦ

ᓕᐊ ᕿᓚᕝᕙᖅ

ᒥᐊᓕ ᔩᓐ ᖄᑦᑎᐊᖅ

ᐊᓐᑐᕈ ᑎᐊᓚ

ᔮᓇᑦ ᒥᖅᑯᓵᖅ

ᔫᓯ ᐋᕆᐊᒃ

ᕉᑕ ᑲᓂᖕᕼᐊᒻ 

ᓄᖃᓪᓚᖅ ᑐᓗᒑᕐᔪᒃ

ᓲᓴᓐ ᒐᓐ

ᐄᒪᓕ ᐃᕐᓂᖅ

ᓚᓴᓘᓯ ᐋᕆᐊᒃ

ᓴᓗᒥ ᐊᕙ

ᒪᑕᓖᓐ ᐊᓚᓐᑲᕆᐊᓪᓚᒃ

ᓘᓯ ᐴᒃ

ᐋᓂ ᕗᐊᑦ

ᓯᐊᕋ ᓕᐅᓇᑎᔅ



Culture and Heritage
Culture et du Patrimoine

Pitquhiliqiyikkut
ᐃᓕᖅᑯᓯᓕᕆᔨᒃᑯᑦ


